
ᑖᑦᓱᒪ ᑎᑎᕋᖅᑕᐅᓯᒪᓂᖓ  
ᓄᓇᕗᑦ ᒐᕙᒪᖓ (ᒐᕙᒪᒃᑯᑦ) ᓯᕗᓪᓕᐅᔾᔭᐅᔭᕆᐊᖃᖅᑎᓯᒻᒪᑕ ᓴᖅᑭᑎᑦᓯᓂᐊᕐᓂᕐᒥᒃ ᑐᑭᒧᐊᒍᑎᒃᓴᓂᒃ 
ᑐᓐᖓᕕᒃᓴᐅᓂᐊᖅᑐᒥᒃ ᓯᕗᓂᑦᑎᓐᓂ ᐱᓕᕆᐊᑦᓴᓄᑦ ᐊᒻᒪᓗ ᐃᓱᒪᓕᐅᕈᑎᓄᑦ ᐊᒃᑐᐊᓂᖃᖅᑐᓄᑦ ᑐᑦᑐᓄᑦ 
ᐊᒻᒪᓗ ᐃᓄᖕᓄᑦ ᐃᓅᓯᖏᓐᓂ ᐊᒃᑐᐃᓂᖃᖅᓯᒪᔪᓄᑦ ᑐᑦᑐᓄᑦ ᓄᓇᕗᒻᒥ. ᑖᓐᓇ 
ᑐᑭᒧᐊᒍᑎᑦᓴᓕᐊᕆᕙᓪᓕᐊᓪᓗᑎᒍ, ᓄᓇᕗᑦ ᒐᕙᒪᖓ ᖃᐅᔨᓇᓱᐊᖅᑐᖅ ᑲᑎᖅᓱᐃᕙᓪᓕᐊᓂᕐᒥᒃ 
ᐅᖃᐅᓯᕆᔭᐅᔪᓂᒃ ᓄᓇᕗᒻᒥᐅᓂᒃ, ᐊᒻᒪᓗ ᐊᓯᖏᓐᓃᖔᖅᑐᓂᒃ ᑐᑦᑐᓕᕆᖃᑦᑕᖅᑐᓂᒃ, ᐃᓄᖕᓂᒃ 
ᑐᓴᕆᐊᕐᕕᖃᖃᑦᑕᓂᒃᑯᑦ ᓄᓇᕗᓕᒫᒥ. ᑐᓴᕆᐊᕐᓂᐅᓂᐊᖅᑐᒧᑦ ᐃᓚᒋᔭᐅᓪᓗᓂ, ᓄᓇᕗᑦ ᒐᕙᒪᒃᑯᖏᑦ 
ᑎᑎᕋᕆᐊᓐᖓᐅᑎᓕᐅᕐᓯᒪᕗᑦ ᓄᓇᕗᒻᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᒃᓴᓂᒃ ᓴᖅᑭᖅᑕᐅᓯᒪᔪᑦ ᐃᓄᖕᓂᒃ 
ᐅᖃᐅᓯᖃᕐᕕᐅᔪᓐᓇᖅᑐᑎᒃ. 

ᐊᖏᔪᖅᑲᐅᑏᑦ ᐅᓂᒃᑳᖏᑦ ᓇᐃᓈᖅᓯᒪᔪᑦ 
 
ᑐᑦᑐᑦ ᑐᓐᖓᕕᖃᓪᓗᐊᑕᕐᒪᑕ ᐅᑭᐅᖅᑕᖅᑐᒥ ᐊᕙᑖᓄᓪᓗ ᐊᒻᒪᓗ ᐃᑲᔪᖃᑦᑕᓲᖑᓪᓗᑎᒃ ᐃᓘᓐᓇᑲᓴᖓᒍᑦ 
ᓄᓇᖓᑕ ᐆᒪᔾᔪᑎᖏᓐᓂᒃ ᐆᒪᔪᑦ. ᑐᑦᑐᑦ ᐊᑐᖅᑕᒻᒪᕆᐊᓘᒻᒪᑕ ᑎᒥᒧᑦ ᐊᑐᕐᓂᖃᑦᓯᐊᖅᑐᑎᑦ ᓂᕿᖏᑦ, 
ᒪᑭᒪᔾᔪᑎᓄᑦ ᐊᒻᒪᓗ ᐃᓕᖅᑯᓯᕐᒧᑦ ᐊᑑᑎᖃᒻᒪᕆᒻᒪᑕ ᓄᓇᕗᒻᒥᐅᓄᑦ. 
 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᐅᔨᓴᖅᑎᕐᔪᐊᓃᓐᖔᖅᑐᓂᒃ ᓇᓗᓇᐃᖅᑕᐅᓯᒪᔪᖅ 
ᓱᖅᑯᐃᖅᑕᐅᓯᒪᓪᓗᓂ ᓴᖅᑭᐅᒪᔪᒃᑯᑦ ᑕᒪᒃᑮᓐᓂᒃ ᐅᖃᐅᓯᕆᔭᐅᓯᒪᓪᓗᓂ ᑐᑦᑐᑦ ᑲᑎᕆᓃᑦ 
ᐅᓄᖅᓯᑲᐃᓐᓇᓲᖑᓂᖏᓐᓂᒃ ᐊᒻᒪᓗ ᐃᓅᓴᓪᓕᑲᐃᓐᓇᓲᖑᓂᖏᓐᓂᒃ ᖃᓄᐃᓐᓂᖓ ᓯᓚᖓ ᐱᔾᔪᑕᐅᓪᓗᓂ. 
ᑕᐃᒪᐃᖃᑦᑕᓲᖑᐃᓐᓇᖅᑐᑦ ᑕᐃᒪᓐᖓᓕᒫᖅ ᐃᓕᖅᑯᓯᖓ ᐅᑭᐅᒐᓴᑦᔪᐊᕌᓗᓐᓂᒃ. ᒫᓐᓇᐅᓕᖅᑐᖅ ᑭᓯᐊᓂ 
ᐃᓄᖕᓂᒃ ᐊᐅᓚᑕᐅᔪᓄᑦ ᓱᕐᕋᑦᑕᐅᕙᓪᓕᐊᓯᒪᓂᖅᓴᒻᒪᕆᐊᓘᔪᑦ ᑐᑦᑐᐃᑦ ᐊᒻᒪᓗ ᓇᔪᒐᖏᑦ. ᒫᓐᓇᐅᔪᖅ, 
ᐅᓄᖅᑐᑦ ᑲᑎᕆᓃᑦ ᓄᓇᕗᒻᒥ ᐃᓅᓴᓪᓕᕙᓪᓕᐊᓯᒪᔪᑦ ᐊᒻᒪᓗ ᑲᑎᕆᓃᑦ ᐊᑦᓯᓂᖅᓴᐅᓪᓗᑎᒃ ᐅᓄᕐᓂᖏᑦ 
ᑕᐃᑲᓐᖓᓂᒃ ᑎᑎᕋᖅᑕᐅᓯᒪᔪᓂᒃ ᐅᑭᐅᓂ ᖄᖏᖅᑐᓂ. ᑭᓱᒨᒻᒪᖔᖅ ᑕᒪᒃᑯᐊ ᐃᓅᓴᓪᓕᕙᓪᓕᐊᓂᖏᑦ 
ᖃᐅᔨᒪᔭᐅᓐᖏᑦᑐᑦ ᑭᓯᐊᓂᓕ ᐃᓱᒫᓘᑕᐅᔪᖅ ᐱᔾᔪᑕᐅᒋᐊᖏᑦ ᐃᓄᖕᓂᒃ ᐊᐅᓚᑕᐅᔪᑦ 
ᐊᓯᔾᔨᐸᓪᓕᐊᒍᑕᐅᓇᓱᒋᔭᐅᓪᓗᑎᒃ ᐸᓴᒋᔭᐅᔪᑦ. 
 
ᒫᓐᓇᐅᓕᖅᑎᓪᓗᒍ, ᐅᓄᖅᓯᕙᓪᓕᐊᑐᐃᓐᓇᖅᓯᒪᒻᒪᑕ ᐅᔭᕋᑦᓯᐅᖅᑐᑦ ᐊᒻᒪᓗ ᐅᔭᕋᓐᓂᐊᖅᑐᑦ ᓄᓇᕗᒻᒥ, 
ᐊᐅᓚᑕᐅᔪᑦ ᑐᑦᑐᐃᑦ ᓇᔪᒐᖏᓐᓃᒐᔪᑦᑐᑎᑦ, ᐊᒻᒪᓗ ᐃᓛᓐᓂᒃᑯᑦ ᐱᓗᐊᖅᑐᒥ ᓄᕐᕆᐅᕐᕕᖏᓐᓂ. 
ᑕᒪᓐᓇᐅᑎᓪᓗᒍ, ᑐᑦᑐᓐᓂᐊᕐᓂᐅᖃᑦᑕᖅᑐᖅ ᐊᒻᒪᓗ ᑐᑦᑐᓐᓂᐊᕈᓰᑦ ᐊᓯᔾᔨᖅᓯᒪᓕᕐᒥᒻᒪᑕᑦᑕᐅᖅ 
ᐱᔾᔪᑕᐅᓪᓗᓂ ᓄᓇᕗᒻᒥ ᐅᓄᖅᓯᕙᓪᓕᐊᓂᖏᓐᓄᑦ ᐃᓄᖏᑦ ᐊᒻᒪᓗ ᐃᓅᓯᕐᒧᑦ ᐱᕙᓪᓕᐅᑕᐅᓯᒪᔪᑦ, 
ᐊᑐᐃᓐᓇᐅᓂᖅᓴᐅᓪᓗᑎᒃ ᐃᓱᕐᕆᐅᑏᑦ ᐊᒻᒪᓗ ᐊᔾᔨᒌᓐᖏᑦᑐᑦ ᒪᑭᒪᔾᔪᑎᒃᓴᑦ. 
 
ᑲᑎᕆᓃᑦ ᒫᓐᓇ ᐃᓅᓴᓐᓂᓴᒻᒪᕆᐅᕌᓂᑦᑎᓪᓗᒋᑦ ᐊᒻᒪᓗ ᖃᐅᔨᒪᔭᐅᓪᓗᓂ ᐱᔾᔪᑕᐅᔪᑦ ᑐᑦᑐᓄᑦ ᑲᑎᕆᓂᕐᓄᑦ 
ᓱᕐᕋᒍᑕᐅᓯᒪᔪᑦ ᖃᑦᓰᓐᓇᒻᒪᕆᐅᓕᖅᑎᓪᓗᒋᑦ, ᐊᐅᓚᑦᓯᔪᒪᔪᑦ ᐱᔪᒪᓕᖅᐸᓪᓕᐊᑐᐃᓐᓇᑎᓪᓗᒋᑦ ᓄᓇᒥᒃ, 
ᓴᓇᕙᓪᓕᐊᔪᑦ, ᐊᐅᓚᑦᓯᔾᔪᑎᖃᓐᖏᓐᓂᖏᑦ ᑐᑦᑐᑕᐅᔪᓐᓇᖅᑐᓂᒃ, ᐊᒻᒪᓗ 
ᓱᕐᕋᐃᒍᑕᐅᓯᒪᑐᐃᓐᓇᕆᐊᖃᕆᓪᓗᓂ ᓯᓚᐅᑉ ᐊᓯᔾᔨᐸᓪᓕᐊᓂᖓ ᓱᒃᑲᓕᒍᑕᐅᑐᐃᓐᓇᕆᐊᖃᕐᒥᔪᑦ 
ᐃᓅᓴᓪᓕᕙᓪᓕᐊᔪᒻᒪᕆᐊᓘᓂᖏᓐᓄᑦ, ᐃᒻᒪᖃ ᓴᐳᔾᔭᐅᓯᒪᒍᑎᒃᓴᖃᓐᖏᓗᐊᒧᑦ. ᑖᒃᑯᐊ ᐃᓱᒫᓘᑕᐅᔪᑦ ᐊᒻᒪᓗ 
ᖃᐅᔨᒪᔭᐅᓐᖏᑦᑐᑦ ᐊᕙᖕᒧᑦ, ᑲᒪᒋᔭᐅᑦᓯᐊᕆᐊᖃᓕᖅᑐᖅ ᑐᑦᑐᓕᕆᓂᖅ ᓴᖅᑭᑎᑦᓯᓗᑎᒃ ᐊᐅᓚᑦᓯᔾᔪᑎᒥᒃ. 
 
ᐃᓕᓴᕆᔭᐅᓯᒪᓕᖅᑎᓪᓗᒍ ᓄᖑᐊᑎᑦᓯᑦᑕᐃᓕᔭᕆᐊᖃᕐᓂᖅ, ᐃᑲᔪᖅᓯᓯᒪᔭᐅᓯᓐᓈᕐᓗᓂᓗ 
ᐊᑐᖅᑕᐅᖏᓐᓇᕐᓂᖓ ᒪᑭᒪᔾᔪᑎᒃᓴᓄᑦ ᐊᒻᒪᓗ ᐃᓅᓯᕐᒧᑦ, ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᓯᓯᒪᓕᖅᑐᑦ 
ᑐᑭᒧᐊᒍᑎᒃᓴᓂᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᓂᒃ. ᑕᑯᓐᓇᖅᑕᐅᓂᖓ ᓄᓇᕗᒻᒥ ᑐᑦᑐᓕᕆᓂᕐᒧᑦ 
ᑐᑭᒧᐊᒍᑎᒃᓴᑦ, ᑕᐃᔭᐅᖃᑦᑕᕐᓂᐊᓕᖅᑎᓪᓗᒍ ᓇᓗᓇᐃᖅᑕᐅᓯᒪᓗᓂ ᑐᑭᒧᐊᒍᑎᒃᓴᑦ, ᑖᒃᑯᓇᓐᖔᖅᓯᒪᔪᖅ 
ᓄᓇᕗᒻᒥᐅᑦ ᑐᑦᑐᖃᑦᓯᐊᖁᔨᓂᖏᓐᓂᒃ ᑲᑎᕆᓂᕐᓂᒃ ᐃᑲᔫᑕᐅᔪᓐᓇᖅᑐᓂᒃ ᐊᖑᓇᓱᓐᓂᕐᒧᑦ ᐊᒻᒪᓗ 
ᓴᖅᑭᐅᒪᑎᑕᐅᑦᓯᐊᖃᓯᐅᑎᓗᓂ ᑲᒪᒋᔭᐅᑦᓯᐊᕐᓂᖓ ᓄᓇᒥ ᐊᐅᓚᑦᓯᓂᐅᖃᑦᑕᖅᑐᑦ ᐱᕙᓪᓕᐊᔾᔪᑎᒃᓴᓄᑦ 
ᐊᒻᒪᓗ ᐊᓯᖏᓐᓂᒃ ᐃᓄᖕᓂᒃ ᐊᐅᓚᑕᐅᖃᑦᑕᖅᑐᓂᒃ. ᑕᑯᓐᓇᖅᑕᐅᓂᖓᓃᖃᑕᐅᔪᖅ 
ᐆᒪᑎᑕᐅᒋᐊᖃᕐᓂᖓᓂᒃ ᐊᒻᒪᓗ ᐱᔾᔪᑕᐅᔪᒥᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ (ᐊᖏᕈᑏᑦ) 
ᐃᓕᓴᖅᓯᐅᒪᓂᖃᕐᒪᑕ ᐋᖅᑭᑦᓯᒪᔪᒥᒃ ᐆᒪᔪᓕᕆᓂᕐᒧᑦ ᐊᒻᒪᓗ ᓄᓇᓕᕆᓂᕐᒧᑦ 
ᐊᐅᓚᑦᓯᔾᔪᑎᑕᖃᕆᐊᖃᕐᓂᖓᓂᒃ ᐊᑐᖅᑕᐅᖃᑦᑕᓂᐊᖅᑐᒥᒃ ᓴᐳᔾᔭᐅᓯᒪᑦᓯᐊᖁᓪᓗᒍ ᓄᓇᒥᐅᑕᑎᒍᑦ 
ᒪᑭᒪᔾᔪᑎᒃᓴᑦ ᐊᒻᒪᓗ ᐊᖑᓇᓱᕐᓂᕐᒧᑦ ᐱᔪᓐᓇᐅᑎᖏᑦ, ᐱᔪᓐᓇᐅᑎᖏᑦ ᐊᒻᒪᓗ 
ᓯᕗᓪᓕᐅᔾᔭᐅᔭᕆᐊᓕᖁᑎᖏᑦ ᐃᓄᐃᑦ. ᑕᑯᓐᓇᖅᑕᐅᓂᖓᓃᖃᑕᐅᒻᒥᔪᖅ ᑕᒪᑉᑕ ᐱᓂᐊᕐᓂᕋᕈᑕᐅᓯᒪᔪᑦ 
2009-2013-ᒧᑦ. 

ᑐᑭᒧᐊᒍᑎᒃᓴᖅ ᐊᕙᖕᒧᓕᖓᔪᓂᒃ ᐋᖅᑭᑦᓯᒪᒍᑕᐅᔪᖅ ᐊᐅᓚᑦᓯᔾᔪᑎᒃᓴᓂᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓂ 
ᓄᓇᕗᒻᒥ. ᐃᓇᖐᒍᑕᐅᓐᖏᑦᑐᖅ ᑲᑎᕆᓂᕐᓄᑦ-ᓇᓗᓇᐃᖅᑕᐅᓯᒪᔪᓄᑦ ᐊᐅᓚᑦᓯᔾᔪᑎᒃᓴᓕᐊᖑᓯᒪᔪᓂᒃ 
ᐸᕐᓇᐅᓂᒃ, ᐅᑎᖅᑎᑦᓯᕙᓪᓕᐊᓇᓱᐊᕐᓂᕐᒧᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᒃ. 
ᑐᑭᒧᐊᒍᑎᒃᓴᖅ ᐊᑐᖅᑕᐅᖃᑦᑕᑐᑦᓴᒫᖅ ᑖᒃᑯᓇᓂ ᐊᐅᓚᑦᓯᔨᐅᖃᑎᒌᑦᑐᑦ ᑲᒪᒋᔭᑦᓴᒫᖏᓐᓂᒃ 
ᓇᓗᓇᐃᖅᑕᐅᓯᒪᔪᑦ ᓄᓇᑖᕐᓂᕐᒧᑦ ᐊᖏᕈᑎᓂ, ᐃᓕᓴᖅᓯᐅᒪᓂᖅ ᑐᓐᖓᕕᖏᓐᓂᒃ ᐃᓄᐃᑦ ᐊᐅᓚᑕᖏᑦ 
ᐊᒻᒪᓗ ᕿᓂᕐᓂᖅ ᐱᕚᓪᓕᕈᑎᒃᓴᓂᒃ ᑭᒃᑯᓕᒫᑦ ᐃᓚᐅᑎᑕᐅᔪᓐᓇᖁᓪᓗᒋᑦ ᐊᒻᒪᓗ 
ᓱᖏᖅᓲᑎᖃᕈᓐᓇᕆᐊᑦᓴᖅ ᖁᓚᓐᖏᑦᓯᐊᕐᓗᑎᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓂᒃ. ᐃᓕᓴᕆᐅᒪᔭᐅᒻᒥᔪᖅ 
ᑲᒪᒋᔭᑦᓴᑦ ᐊᐅᓚᑦᓯᓂᐅᔪᓂ ᐃᓚᖏᓐᓂ ᑲᑎᕆᓃᑦ ᐊᐅᓚᑦᓯᖃᑎᒌᒍᑕᐅᓂᖏᓐᓂᒃ ᓄᓇᑦᓯᐊᕐᒧᑦ, ᒫᓂᑑᕙ 
ᐊᒻᒪᓗ ᓵᔅᑳᑦᓯᕗᐊᓐ. 
 
ᐆᒻᒪᑎᖓ ᑐᑭᒧᐊᒍᑎᒃᓴᖅ ᐋᖅᑭᑦᓯᒪᔭᐅᔪᑦ ᐃᓗᓕᓪᓗᐊᑕᕆᓂᐊᖅᑕᖏᑦ ᐊᑑᑎᖃᑦᓯᐊᕐᓂᐊᕋᓱᒋᔭᐅᔪᑦ 
ᑲᔪᓯᑦᓯᐊᕈᓐᓇᖁᓪᓗᒍ ᑐᑦᑐᓕᕆᓂᕐᒥᒃ ᐊᐅᓚᑦᓯᓂᖅ. ᑖᒃᑯᓇᓐᖓᑦ ᐊᑐᓂᑦ, ᐋᖅᑭᑦᓯᒪᔭᐅᕗᖅ 
ᐊᐅᓚᓂᐅᓂᐊᖅᑐᑦ ᓇᓗᓇᐃᔭᖅᑕᐅᓯᒪᔪᑦ; ᐊᐅᓚᓂᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑲᒪᒋᓂᐊᖅᑕᖏᑦ 
ᑎᑭᐅᑎᒍᑎᒃᓴᐅᓗᑎᒃ ᑐᕌᒐᑦᓴᓕᐊᕆᓯᒪᔭᒥᓄᑦ ᓇᓗᓇᐃᖅᓯᒪᔪᓄᑦ. ᐃᓗᓕᓪᓗᐊᑕᕆᓂᐊᖅᑕᖏᑦ ᐅᑯᐊᖑᔪᑦ: 
1) ᖃᐅᔨᓴᖃᑦᑕᕐᓂᖅ ᐊᒻᒪᓗ ᖃᐅᔨᓇᓱᐊᖃᑦᑕᕐᓂᖅ ᑕᒪᒃᑯᐊ ᑐᓴᐅᒪᔾᔪᑎᒃᓴᑦ ᐊᑐᖅᑕᐅᒋᐊᓖᑦ 
ᐃᓱᒪᓕᐅᕈᑎᒃᓴᓄᑦ ᐊᑐᐃᓐᓇᐅᑦᓯᐊᕋᓗᐊᕐᒪᖔᑕ; 2) ᐃᓚᐅᑎᑦᓯᓂᖅ ᐃᓘᓐᓇᖏᓐᓂᒃ ᑐᑦᑐᓕᕆᓂᕐᒧᑦ 
ᐊᐅᓚᑦᓯᔾᔪᑎᓕᕆᖃᑕᐅᔪᒪᔪᓂᒃ ᐱᕚᓪᓕᕈᑕᐅᓯᒪᖁᓪᓗᒋᑦ ᐊᑑᑎᖃᑦᓯᐊᕐᓗᑎᒃ ᑐᑦᑐᓕᕆᓂᕐᒧᑦ 
ᐊᐅᓚᑦᓯᔾᔪᑕᐅᓇᓱᐊᖅᑐᑦ; 3) ᐊᐅᓚᑦᓯᓂᖅ ᓱᕐᕋᐃᓂᕆᔭᐅᖃᑦᑕᖅᑐᓂᒃ ᓴᓇᕕᐅᕙᓪᓕᐊᔪᓂ ᐊᒻᒪᓗ 
ᐊᓯᖏᓐᓂ ᐃᓄᖕᓂᒃ ᐊᐅᓚᑕᐅᔪᓂᒃ ᓱᕐᕋᐃᒍᑕᐅᖃᑦᑕᖅᑐᓂᒃ ᑐᑦᑐᓂᒃ ᐊᒻᒪᓗ ᓇᔪᒐᕆᔭᖏᓐᓂᒃ; ᐊᒻᒪᓗ 4) 
ᓴᖅᑭᑎᑦᓯᓂᖅ ᑐᑭᓯᓇᑦᓯᐊᖅᑐᓂᒃ ᐊᑐᐊᒐᕆᔭᐅᖃᑦᑕᓂᐊᖅᑐᓂᒃ ᐊᐅᓚᑦᓯᔾᔪᑕᐅᓗᑎᒃ 
ᐃᓱᒪᓕᐅᕈᑕᐅᔭᕆᐊᓕᓐᓄᑦ-ᐋᖅᑭᑦᓯᒍᑕᐅᓗᑎᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓂ. 5) ᐃᑲᔪᖅᓱᐃᓂᖅ 
ᐊᑐᖅᑕᐅᖏᓐᓇᕐᓂᖏᓐᓂᒃ ᑐᑦᑐᑦ ᐱᕈᒃᑲᓐᓂᕈᓐᓇᖅᑐᓂ ᓄᓇᒦᓐᖔᖅᑐᓂ. 
 
ᓯᕗᓂᓪᓛᐱᑦᑎᓐᓂ ᒫᓐᓇᐅᔪᒧᑦ, ᑐᑭᒧᐊᒍᑎᒃᓴᖅ ᐊᐅᓚᑦᓯᔾᔪᑕᐅᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᑕ 
ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᑎᒍᑦ ᐊᐅᓚᑕᐅᔪᓂᒃ. ᐃᓛᓐᓂᓚᐅᓱᖓᖅ, ᐱᕙᓪᓕᐊᑎᑕᐅᓂᖓ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐊᒻᒪᓗ ᑲᔪᓯᐊᑦᓯᐊᕐᓂᖓᓄᑦ ᐊᐅᓚᑕᐅᔪᑎᒍᑦ ᑖᒃᑯᑎᒎᓇ 
ᖃᐅᔨᓴᖅᑕᐅᓂᐊᖅᑐᖅ ᐊᒻᒪᓗ ᐅᓂᒃᑳᓕᐅᕈᑕᐅᓗᓂ ᑐᓴᕈᑎᒃᓴᓂᒃ ᐃᓘᓐᓇᖏᓐᓄᑦ 
ᐊᐅᓚᓂᕆᔭᐅᓂᐊᖅᑐᒃᑯᑦ ᑕᒪᐅᓇ, ᑐᑭᒧᐊᒍᑎᒃᓴᑦ ᐱᕈᖅᐸᓪᓕᐊᑐᐃᓐᓇᓂᐊᖅᑐᑦ ᐊᒻᒪᓗ 
ᐋᖅᑭᒋᐊᖅᑕᐅᕙᓪᓕᐊᖏᓐᓇᕐᓗᑎᒃ ᐃᓕᖓᒍᑎᒃᓴᖏᓐᓂᒃ ᐊᓯᔾᔨᐸᓪᓕᐊᓂᒻᒪᕆᐊᓘᔪᒧᑦ ᐊᑐᖃᑦᑕᖅᑕᑎᓐᓄᑦ. 

ᑐᑦᑐᑦ  ᐱᖕᒪᕆᐅᓂᖏᑦ 
 
ᑐᑦᑐᑦ ᐱᖕᒪᕆᐊᓘᔪᑦ ᐱᔾᔪᑎᖃᖅᑐᓂᒃ ᐅᓄᖅᑐᓂᒃ. ᐅᑭᐅᖅᑕᖅᑐᒥ ᐆᒪᔪᑦ ᐊᕙᑎᖏᑕᓗ ᐊᐅᓚᓂᖓ, 
ᑐᓐᖓᕕᓪᓗᐊᑕᕆᔭᐅᔪᑦ ᐆᒪᔪᓄᑦ ᐆᒪᔾᔪᑕᐅᕙᑦᑐᓂᒃ ᓄᓇᖓᑕ ᐆᒪᓂᖓᓄᑦ. ᐃᑲᔪᕐᓂᖃᖃᑦᑕᖅᑐᑦ, 
ᓂᕿᑦᓴᐅᓪᓗᑎᒃ, ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐊᐅᓚᓂᐅᔪᓂᒃ ᐃᑲᔪᕐᓂᖃᖃᑦᑕᖅᑐᑦ, ᐊᒻᒪᓗ 
ᐊᐅᓚᔾᔪᑕᐅᓪᓗᑎᒃ ᓄᓇᑦᑎᓐᓂ ᒪᑭᒪᔾᔪᑎᓄᑦ. 
 
ᒪᑭᒪᔾᔪᑎᓅᖓᔪᓂᓪᓕ, ᒥᑦᓴᐅᓴᒍᑕᐅᓯᒪᔪᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐆᒪᔪᖅᑕᐅᔪᓂᒃ 
ᖃᐅᔨᓴᕐᓂᐅᖃᑦᑕᖅᓯᒪᔪᓂ ᓇᓗᓇᐃᖅᑕᐅᓯᒪᕗᖅ ᐃᓄᐃᑦ ᑐᑦᑐᖃᑦᑕᕆᐊᒃᓴᖏᓐᓂᒃ 24,500 
ᐅᖓᑖᓃᑦᑐᓂᒃ ᐊᕐᕌᒍᒥ, ᓂᕿᑖᕐᓂᐅᒐᔭᖅᑐᓂᒃ ᓂᐅᕕᐊᒃᓴᓂᒃ ᐊᑭᖃᕋᔭᖅᑐᑦ ᐅᖓᑎᐊᓗᐊᓂ $22 
ᒥᓕᔭᓐ.1,2 ᖄᖓᒍᑦ ᐊᑭᒋᓇᔭᖅᑕᖓᑕ ᓂᕿᑦᓴᓂᒃ ᐊᖑᓇᓱᓐᓂᕐᒧᑦ, ᐊᓯᖏᑎᒍᑦᑕᐅᖅ ᐊᐅᓚᑕᐅᔪᓄᑦ 
ᑐᑦᑐᓂᒃ ᐊᑐᖃᑦᑕᓂᕐᒧᑦ ᑕᑎᖃᖃᑦᑕᕈᑕᐅᒻᒥᔪᑦ ᓲᕐᓗ ᑮᓇᐅᔭᓕᐅᕋᓱᐊᕈᑎᒃᓴᕆᓪᓗᒋᑦ 
ᐊᖑᓇᓱᑦᑕᐅᖃᑦᑕᕐᓂᖏᑦ, ᐊᐅᓪᓚᐅᔾᔨᒪᑎᑦᓯᖃᑦᑕᓲᓄᑦ, ᐳᓚᕋᖅᑐᓕᕆᓂᖅ, ᐊᒻᒪᓗ ᓴᓇᐅᒐᓕᐅᕐᓂᕐᒧᑦ 
ᐃᑲᔫᑎᖃᒻᒪᕆᑦᑐᑦ ᓄᓇᕗᒻᒥ ᒪᑭᒪᔾᔪᑎᓄᑦ. ᑭᓯᐊᓂᓕ, ᓄᓇᒦᓐᖔᑎᓪᓗᒋᑦ ᐆᒪᔪᓃᓐᖔᕐᓂᖏᓐᓄᑦ, 
ᒪᑭᒪᔾᔪᑎᑦᓴᐅᔪᓐᓇᕋᔭᕐᓂᖏᑦ ᑐᑦᑐᑦ ᐊᑭᖃᕋᔭᓐᖑᐊᕐᓂᖏᓐᓂᒃ ᒫᓐᓇ ᐊᒻᒪᓗ ᓯᕗᓂᑦᑎᓐᓂ. ᑐᑦᑐᑦ 
ᑲᑎᕆᓃᑦ ᐱᑕᖃᐃᓐᓇᖅᐸᑕ ᓄᓇᕗᒻᒥ, ᐊᑐᖅᑕᐅᖏᓐᓇᕐᓂᖏᑦ ᑖᒃᑯᐊ ᐃᑲᔫᑎᒻᒪᕆᐅᖃᑦᑕᕐᓂᖏᑦ, ᐊᓪᓛᑦ 
ᐅᓪᓗᒥ ᖃᓄᐃᓐᓂᖏᓐᓄᑦ, ᐊᑭᒋᓇᔭᓐᖑᐊᖅᑕᖏᓐᓄᑦ ᑲᑎᑉᐸᓪᓕᐊᓂᖏᑦ ᓈᓴᖅᑕᐅᔪᓐᓇᕋᔭᓐᖏᑦᑐᖅ. 
 
ᐊᑐᖅᑕᐅᖃᑦᑕᕐᓂᖓ ᑐᑦᑐ ᐃᑲᔫᑎᓕᕐᔪᐊᒻᒪᕆᐊᓘᔪᑦ ᐃᓱᒪᒧᑦ ᐊᒻᒪᓗ ᑎᒥᒧᑦ ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ 
ᓄᓇᕗᒻᒥᐅᑦ. ᑐᑦᑐᑦ ᐃᑲᔫᑎᖃᑦᓯᐊᖅᑐᑦ ᐊᒻᒪᓗ ᓱᖏᖅᓲᑎᑦᓴᑦᓯᐊᖑᓪᓗᑎᒃ ᐃᑲᔫᑎᖃᕐᓂᖏᑦ 
ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ ᐊᒻᒪᓗ ᑎᒥᒧᑦ ᐊᑐᕐᓂᓕᓐᓂᒃ ᓂᕿᒋᔭᐅᔪᑦ ᐅᓄᖅᑐᓄᑦ. ᑐᕋᐃᓐᓇᖏᑦᑐᑯᓪᓕ, 
ᐊᔾᔨᒌᓐᖏᑦᑐᓂᒃ ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐊᐅᓚᑦᓯᔾᔪᑕᐅᖃᑦᑕᓲᖑᔪᑦ ᐊᕙᖕᒧᑦ ᐊᑐᖅᑕᐅᖃᑦᑕᕐᓂᖏᑦ 
ᑐᑦᑐᑦ ᐱᕚᓪᓕᕈᑕᐅᓯᒪᓪᓗᑎᒃ ᖃᓄᐃᓐᖏᑦᓯᐊᑲᓐᓂᓂᕐᒧᑦ. ᓄᓇᕗᒻᒥᐅᓄᑦ, ᑐᑦᑐᑦ ᑐᓐᖓᕕᒻᒪᕆᐅᕗᑦ 
ᐊᑑᑎᖃᒻᒪᕆᓐᓂᖏᑦ ᐅᖓᑎᐊᓗᐊᓄᑦ ᒪᑭᒪᔾᔪᑎᒃᓴᓂᒐᓱᐊᕐᓂᒃᑯᑦ ᓂᕿᑦᓴᓯᐅᕐᓂᕐᒧᑦ ᐊᖑᓇᓱᖃᑦᑕᕐᓂᐅᑉ 
ᐊᒻᒪᓗ ᐊᓯᖏᓐᓄᑦ ᐊᐅᓚᓂᐅᔪᓄᑦ. ᑐᑦᑐᑦ ᓱᖏᖅᓲᑎᒋᔭᐅᓂᖏᑦ ᐱᖕᒪᕆᐊᓘᖃᑕᐅᕗᖅ ᐃᓄᐃᑦ 
ᑭᒃᑰᓂᖏᑕ ᓇᓗᓇᐃᖅᑕᐅᓯᒪᓂᖏᓐᓄᑦ ᑭᖑᕚᕇᓂᒃ ᑭᖑᕚᕇᓄᑦ ᐊᑐᖅᑕᐅᖃᑦᑕᖅᓯᒪᔪᖅ 
ᐅᑭᐅᕋᓴᔾᔪᐊᕌᓗᓐᓂᒃ. ᑐᑦᑐᓯᐅᕐᓂᖅ ᓂᕿᑦᓴᓯᐅᕐᓂᑐᐃᓐᓇᐅᖏᑦᑐᖅ ᐅᕝᕙᓘᓐᓃᑦ 
ᑮᓇᐅᔾᔭᑦᓴᐅᑎᒃᓴᑐᐃᓐᓇᐅᖏᑦᑐᖅ. ᐅᓄᖅᑐᑦ ᐊᐅᓚᑕᐅᔪᑦ ᐊᖑᓇᓱᓐᓂᕐᒨᖓᔪᑦ, ᓲᕐᓗ 
ᓄᓇᒧᐊᖅᓯᒪᖃᑦᑕᕐᓂᖅ, ᓇᓪᓕᐅᓂᖅᓯᐅᕐᓂᖅ ᐊᒻᒪᓗ ᓄᓇᓕᓐᓂ ᓂᕆᕕᔾᔪᐊᖃᑦᑕᕐᓂᕐᒥ 
ᐊᑐᖅᑕᕐᔪᐊᒻᒪᕆᐊᓘᕗᖅ ᖃᐅᔨᕙᓪᓕᐊᑎᑦᓯᓂᒃᑯᑦ ᐊᒻᒪᓗ ᐊᑐᖅᑕᐅᖏᓐᓇᕈᑎᖏᓐᓄᑦ ᖃᐅᔨᒪᓂᐅᔪᓂᒃ 
ᐃᓄᐃᑦ ᐱᖅᑯᓯᕐᒥᑎᒍᑦ ᐃᓕᖅᑯᓯᖏᓐᓂᒃ ᐊᒻᒪᓗ ᑐᑦᑐᓅᖓᔪᓂᒃ. ᑕᒪᒃᑯᐊ ᐊᐅᓚᓂᐅᔪᑦ ᓱᓕ ᑐᓐᖓᕗᑦ 
ᐃᓚᒌᑦ ᑲᑎᓐᖓᖃᑦᑕᕐᓂᖏᓐᓂᒃ, ᐃᓕᓴᐃᓂᖅ ᐃᓅᓱᓐᓂᖅᓴᓂᒃ ᐊᒻᒪᓗ ᐋᖅᑭᐅᒪᑦᓯᑦᓯᐊᓂᕐᒥᒃ 
ᖃᓄᐃᓐᖏᑲᓐᓂᕈᑎᒃᓴᖏᓐᓄᑦ ᓄᓇᓖᑦ. 
 
ᐊᑦᓱᕈᕐᓇᕐᓂᖏᑦ 
 
ᐊᓯᔾᔨᐸᓪᓕᐊᓂᖏᑦ ᖃᓄᐃᓐᒥᓂᖏᑕ ᑐᑦᑐᑦ  
 
ᑕᒫᓂ 23-ᓃᒻᒪᑕ ᑲᑎᕆᓃᑦ ᑐᑦᑐᑦ ᓄᓇᕗᒻᒥ ᐅᓪᓗᒥ ᐅᓄᕐᓂᖃᖅᑐᑎᒃ 100-ᖏᓐᓃᑦᑐᓂᒃ ᑐᑦᑐᕋᓛᑦ 
ᐱᓱᑦᑎᐅᔪᑦ ᐊᐅᓚᓂᖃᖃᑦᑕᖅᑐᑦ ᖁᑦᑎᑦᑐᒥᐅᑦ ᕿᑭᖅᑕᖏᑎᒍᑦ ᑎᑭᓪᓗᒍ ᐊᒥᓱᕐᔪᐊᒻᒪᕆᐊᓗᐃᑦ ᐆᒪᔪᑦ 

                                                
1 ᓄᓇᕗᒻᒥ ᐆᒪᔪᖅᑕᐅᖃᑦᑕᖅᑐᓂᒃ ᖃᐅᔨᓴᖃᑦᑕᕐᓂᖅ: ᑭᖑᓪᓕᖅᐹᖅ ᐅᓂᒃᑳᓕᐊᖑᓚᐅᖅᑐᖅ. 2004. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ. 822 pp. 
 
2 ᒫᓐᓇᕐᓂᓴᐅᓂᖅᓴᖅ ᖃᐅᔨᓴᕐᓂᖅ, ᖃᐅᔨᓴᖅᑕᐅᑎᓪᓗᒋᑦ ᖃᒪᓂᕐᔪᐊᒥ ᑲᑎᕆᓃᑦ ᖃᐅᔨᔭᐅᓚᐅᖅᑐᖅ ᐲᔭᖅᑕᐅᒋᐊᓖᑦ ᐲᔭᖅᑕᐅᓯᒪᓕᖅᑎᓪᓗᒋᑦ ᐊᑭᒋᓇᔭᓐᖑᐊᖅᑕᖏᓐᓂᒃ 
ᐊᕐᕌᒍᑕᒫᖅ ᑐᑦᑐᑕᐅᖃᑦᑕᖅᑐᑦ $20 ᒥᓕᔭᓃᒐᓚᒋᐊᖓ (ᐱᓕᕆᖃᑎᒌᑦᑐᓄᑦ intergroup ᖃᐅᔨᒪᔨᑕᑦ ᓕᒥᑎᑦ. 2008). ᑕᕝᕙᓐᖓᑦ $20 ᒥᓕᔭᓂᒃ ᓇᓕᒧᖏᑦ ᑐᑦᑐᑕᐅᖃᑦᑕᖅᑐᑦ, 
ᓄᓇᕗᒻᒥ, ᒫᓂᑑᕙ, ᓵᔅᑳᑦᓯᕗᐊᓐ, ᐊᒻᒪᓗ ᓄᓇᑦᓯᐊᕐᒥ ᐃᓚᓕᐅᔾᔭᐅᓯᒪᓪᓗᑎᒃ  $11.8, $3.8, $3.4 ᐊᒻᒪᓗ $0.8 ᒥᓕᔭᓐ, ᐊᕕᑦᑐᖅᓯᒪᓃᑦ ᒪᓕᓪᓗᒋᑦ. 

ᑕᔾᔪᖃᑦᑕᖅᑐᑦ ᐅᑎᖅᑕᕐᕕᖕᒥᒍᑦ ᓄᓇᐃᓐᓈᓗᒃᑯᑦ ᐊᒻᒪᓗ ᐃᓗᐃᓕᐅᑉ ᓄᓇᖓᒍᑦ ᓄᓇᕗᒻᒥ. ᖃᐅᔨᒪᓂᐅᔪᑦ 
ᐅᓄᕐᓂᖏᓐᓂᒃ, ᐱᑕᖃᐅᕐᓂᖏᓐᓂᒃ, ᐊᐅᓚᖃᑦᑕᕐᓂᖏᓐᓂᒃ ᐅᑎᖅᑕᕕᖕᒥᒍᑦ ᓄᒃᑕᕐᓂᖏᑦ, 
ᐃᓂᒋᖃᑦᑕᕆᐊᓕᖏᓐᓄᑦ ᓇᔪᒐᕆᕙᑦᑕᖏᑦ, ᐃᓘᓐᓈᒍᑦ ᖃᓄᐃᒍᓯᖏᑦ ᐊᒻᒪᓗ ᖃᓄᐃᓐᓂᖏᑦ ᑖᒃᑯᐊ 
ᑲᑎᕆᓃᑦ ᐊᔾᔨᒌᓐᖏᑐᒻᒪᕆᐅᕗᑦ ᐊᒻᒪᓗ ᐱᑕᖃᓗᐊᓐᖏᒐᔪᑉᐳᑦ. ᖃᐅᔨᒪᔭᐅᓗᐊᓐᖏᓐᓂᖏᑦ ᐃᓱᒫᓘᑕᐅᕗᖅ 
ᑐᑭᓯᒍᒪᔭᕋᓗᐊᑦᑎᓐᓂᒃ ᐊᔪᕐᓇᖃᑦᑕᕐᓂᖓᓄᑦ ᐱᑕᖃᓐᖏᓗᐊᕐᓂᖓᓄᑦ ᑐᑭᓯᒋᐊᕐᕕᑦᓴᓂᒃ ᖃᓄᖅ ᑐᑦᑐᑦ 
ᑲᑎᕆᓃᑦ ᐊᓯᔾᔨᑲᑕᓲᖑᒻᒪᖔᑕ ᖃᖓᐅᓕᕋᐃᒻᒪᑦ ᐊᒻᒪᓗ ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᑦ ᐃᓄᖕᓂᒃ 
ᐊᐅᓚᑕᐅᔪᓄᑦ. 
 
ᑕᒪᒃᑭᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᖅᑎᕐᔪᐊᓃᓐᖔᖅᑐᓂᒃ ᖃᐅᔨᔭᐅᓯᒪᕗᖅ 
ᓱᖅᑯᐃᖅᑕᐅᓪᓚᑦᑖᖅᓱᓂ ᐊᖏᕈᑕᐅᓯᒪᕗᖅ ᑐᑦᑐᑦ ᑲᑎᕆᓃᑦ ᖃᓄᐃᒍᓯᒋᖃᑦᑕᖅᑕᖏᑦ ᐊᑯᓂᐊᓗᒃ 
ᐱᑕᓕᒻᒪᕆᐊᓘᖃᑦᑕᓲᖑᓂᖓ ᐊᒻᒪᓗ ᑐᑦᑐᖃᓐᖏᓗᐊᖃᑦᑕᓲᖑᓂᖓ ᐊᕙᑎ ᓯᓚ ᐱᔾᔪᑕᐅᓪᓗᓂ. ᑕᒪᒃᑯᐊ 
ᐊᑐᖃᑦᑕᓲᖏᑦ ᖃᓄᐃᓐᓂᖏᓐᓄᑦ ᓴᖅᑭᖃᑦᑕᖅᓯᒪᔪᑦ ᐅᑭᐅᒐᓴᔾᔪᐊᕌᓗᓐᓂᒃ, ᐊᒻᒪᓗ ᐃᓱᒪᒋᔭᐅᔪᑦ 
ᐱᔾᔪᑎᖃᖅᑐᒋᔭᐅᓪᓗᑎᒃ ᓱᕐᕋᐸᓪᓕᐊᓂᖓᓄᑦ ᓯᓚᐅᑉ ᐊᒻᒪᓗ ᑐᑦᑐᖃᕐᓂᐅᔪᑦ ᓂᕿᑦᓴᖏᓐᓄᑦ. 
ᒫᓐᓇᒫᖑᓚᐅᖅᑐᖅ ᐃᓱᒪᒋᔭᐅᔪᖅ ᑕᒪᒃᑯᓄᖓ ᐃᓄᖕᓂᒃ ᐊᐅᓚᑕᐅᖃᑦᑕᖅᑐᓄᑦ 
ᐸᕝᕕᓴᒍᑕᐅᓗᐊᑦᑕᓕᕆᐊᒃᓴᖏᓐᓂᒃ ᑐᑦᑐᐃᑦ ᐊᐅᓚᓂᕆᕙᑦᑕᖏᓐᓄᑦ ᖃᖓᐅᓕᕋᐃᒻᒪᑦ. ᒫᓐᓇᒫᖑᓚᐅᖅᑐᖅ, 
ᐅᓄᖅᑐᑦ ᑲᑎᕆᓃᑦ ᓄᓇᕗᒻᒥ ᖃᑦᓰᓐᓇᕈᖅᐸᓪᓕᐊᓯᒪᒻᒪᑕ ᑐᑦᑐᑦ ᐅᓄᕐᓂᖏᑦ ᐊᑦᓯᑐᒻᒪᕆᒍᖅᓯᒪᓪᓗᑎᒃ 
ᑕᐃᑲᓐᖓᑦ ᑎᑎᕋᖅᑕᐅᖃᑦᑕᖅᓯᒪᓂᕆᓯᒪᔭᖏᓐᓂᒃ. ᐃᓅᓴᓪᓕᕙᓪᓕᐊᖃᑦᑕᖅᓯᒪᓂᖏᓐᓄᑦ 
ᑐᑭᓯᒪᔭᐅᓗᐊᓐᖏᑦᑐᖅ ᑭᓯᐊᓂᓕ ᐃᓱᒫᓘᑕᐅᔪᖅ ᐃᓄᖕᓂᒃ ᐊᐅᓚᑕᐅᔪᑦ ᐃᑲᔪᓂᕐᓗᑦᑕᕆᐊᖏᑦ 
ᐊᓯᔾᔨᐸᓪᓕᐊᒍᑕᐅᓯᒪᔪᓂᒃ ᓱᕐᕋᑦᑕᐅᓯᒪᓂᖏᓐᓄᑦ. 
 
ᐊᔪᕐᓇᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᓄᖅᑲᖅᑎᒍᒪᒐᓗᐊᕐᓗᒍ ᐃᑯᓪᓚᐅᒥᓯᒪᑎᓐᓇᓱᐊᕐᓗᒍᓘᓐᓃᑦ 
ᐊᓯᔾᔨᐸᓪᓕᐊᓂᐅᔪᖅ ᐃᓱᒪᖅᓱᕐᒪᑦ ᑐᑦᑐᖃᕐᓂᐅᔪᓄᑦ ᐊᒻᒪᓗ ᐊᕝᕕᖅᑯᑎᒃᓴᓂᓪᓘᓐᓃᑦ ᐃᓚᖓᓄᑦ 
ᐊᐅᓚᓂᐅᖃᑦᑕᓲᑦ ᐸᕐᓇᑕᐅᓯᒪᑎᓐᓇᒍ ᐆᒪᕝᕕᒋᔭᐅᓂᖓ-ᐊᕙᖕᒧᑦ ᓴᖅᑭᕈᑕᐅᓗᓂ. ᓄᓇᕗᒻᒥ ᐃᓄᖏᓐᓄᑦ, 
ᐊᐅᓚᑦᓯᓇᓱᖕᓂᒨᓐᖏᑦᑐᖅ ᑕᒪᒃᑯᓂᖓ ᐊᓯᔾᔨᐸᓪᓕᐊᓂᐅᔪᓂᒃ ᐃᓱᒪᖅᓱᕐᒪᑦ ᑕᒪᓐᓇ ᑭᓯᐊᓂᓕ 
ᓱᖏᐅᓴᕋᓱᐊᖔᕐᓗᓂᓕ ᑕᒪᒃᑯᓄᖓ ᓴᖅᑭᐸᓪᓕᐊᔪᓄᑦ ᐸᕐᓇᓯᒪᓗᓂ ᑐᑦᑐᖃᓐᖏᓗᐊᓕᕋᐃᑉᐸᑦ ᐅᕝᕙᓘᓐᓃᑦ 
ᑐᑦᑐᖃᓗᐊᓕᕋᐃᑉᐸᑦ. ᑭᓯᐊᓂᓕ, ᒫᓐᓇ ᐃᓅᓴᓪᓕᓯᒪᑎᓪᓗᒋᑦ ᐅᓄᕐᓂᖏᑎᒍᑦ ᐊᒻᒪᓗ ᖃᓄᐃᓐᓂᕆᔭᖏᓐᓄᑦ 
ᐱᔾᔪᑕᐅᑉᐸᑦ ᐸᕝᕕᓴᑦᑕᐅᖃᑦᑕᓂᕐᒧᑦ ᓯᓚᖓᑕ ᖃᓄᐃᑉᐸᓪᓕᐊᓂᖓᑕ ᐊᐅᓚᖃᑦᑕᕐᓂᖏᑦ ᐃᓄᖕᓂᒃ 
ᐊᐅᓚᑕᐅᔪᓂᒃ ᐱᔾᔪᑎᖃᕐᓗᓂ, ᑖᒃᑯᐊ ᐊᐅᓚᑦᓯᓂᐅᔪᑦ ᐊᐅᓚᑕᐅᔭᕆᐊᓖᑦ ᐅᕝᕙᓘᓐᓃᑦ 
ᐊᐅᓚᑦᓯᔾᔪᑎᓕᐅᖅᑕᐅᓗᑎᒃ ᐅᑎᖅᐸᓪᓕᐊᒍᑎᒃᓴᖏᓐᓂᒃ ᑲᑎᕆᓃᑦ ᐊᒻᒪᓗ ᐱᑕᖃᐃᓐᓇᕈᑎᒃᓴᖏᓐᓂᒃ ᑐᑦᑐᑦ 
ᓯᕗᓂᑦᑎᓐᓂ ᑭᖑᕚᕇᓛᖅᑕᑎᓐᓄᑦ ᐃᓄᖕᓄᑦ. ᑕᒪᓐᓇᐅᑎᓪᓗᒍ ᖃᐅᔨᓴᑦᓯᐊᕆᐊᖃᖅᑐᒍᑦ ᑐᑦᑐᓂᒃ 
ᑲᑎᕆᓂᕐᓂᒃ ᓄᓇᕗᒻᒥ ᐊᓯᔾᔨᖅᑐᒻᒪᕆᐊᓘᓂᖃᖅᑎᓪᓗᒍ, ᖃᐅᔨᒃᑲᓐᓂᕈᑎᒃᓴᑎᓐᓂᒃ ᐃᑎᓂᖅᓴᒥᒃ 
ᖃᓄᐃᒍᑕᐅᔪᓂᒃ ᐊᓯᔾᔨᖅᓯᒪᓂᖏᓐᓄᑦ (ᑕᐃᒪᐃᓲᖑᓂᖏᓐᓂᒃ ᐊᒻᒪᓗ ᐃᓄᖕᓂᒃ ᐊᐅᓚᑕᐅᔪᓄᑦ), ᐊᒻᒪᓗ 
ᖃᐅᔨᓇᓱᐊᕐᓗᑕ ᖃᓄᐃᓕᐅᕈᓐᓇᕐᒪᖔᑦᑕ ᐅᕝᕙᓘᓐᓃᑦ ᖃᓄᐃᓕᐅᖅᑐᓴᐅᒻᒪᖔᑦᑕ ᐃᑯᓪᓚᐅᒥᒍᑎᒃᓴᖏᓐᓂᒃ 
ᐊᓯᔾᔨᐸᓪᓕᐅᓂᐅᔪᑦ ᑕᒪᒃᑯᐊ. 
 
ᐱᕙᓪᓕᐊᑐᐃᓐᓇᕐᓂᖓ ᐃᓄᖕᓂᒃ ᐱᓗᖅᑯᓯᖅᑕᐅᓯᒪᖃᑦᑕᕐᓂᖓ ᑐᑦᑐᑦ ᐊᒻᒪᓗ ᑐᑦᑐᑦ ᓇᔪᒐᖏᑦ 
 
ᐃᓄᐃᑦ ᐊᑐᖃᑦᑕᕐᓂᖓ ᑐᑦᑐᓂᒃ ᐊᒻᒪᓗ ᑐᑦᑐᑦ ᓇᔪᒐᖏᓐᓂᒃ ᐱᕙᓪᓕᐊᑐᐃᓐᓇᖅᑐᖅ ᐊᒻᒪᓗ 
ᐊᓯᔾᔨᐸᓪᓕᐊᓪᓗᓂ. ᐅᑭᐅᖑᕋᑖᓚᐅᖅᑐᓂ ᒫᓐᓇᒫᖑᓂᖅᓴᖅ, ᐊᒥᓱᕐᖑᐸᓪᓕᐊᓯᒪᔪᒻᒪᕆᐅᒻᒪᑕ ᐅᔭᕋᑦᓯᐅᖅᑐᑦ 
ᐊᒻᒪᓗ ᐊᐅᓚᑦᓯᔪᑦ ᓄᓇᒥ ᓄᓇᕗᒻᒥ, ᑐᑦᑐᑦ ᓇᔪᒐᕆᒐᔪᑦᑕᖏᓐᓃᒐᔪᑦᑐᑦ, ᐊᒻᒪᓗ ᐃᓛᓐᓂᒃᑯᑦ ᑐᑦᑐᑦ 
ᓄᕐᕆᐅᕐᕕᖏᓐᓂ. ᑕᐃᒫᑦᓴᐃᓐᓇᖅ, ᑐᑦᑐᒐᓱᐊᕐᓂᐅᖃᑦᑕᓲᑦ ᐊᒻᒪᓗ ᑐᑦᑐᒐᓱᐊᕈᓰᑦ ᐊᓯᔾᔨᖅᓯᒪᑎᓪᓗᒋᑦ, 
ᐱᔾᔪᑕᐅᓪᓗᑎᒃ ᐊᓯᔾᔨᐸᓪᓕᐊᓂᖏᑦ ᐃᓄᖏᑕ. ᓄᓇᕗᒻᒥ ᐅᓄᖅᓯᕙᓪᓕᐊᔪᒻᒪᕆᐊᓘᑎᓪᓗᒋᑦ ᐃᓄᖏᑦ 
ᐊᒻᒪᓗ ᐊᔾᔨᒌᓐᖏᑐᒻᒪᕆᐅᓕᖅᑎᓪᓗᒋᑦ ᐃᓱᕐᕆᐅᑏᑦ, ᓲᕐᓗ ᖁᑭᐅᑏᑦ ᓴᓐᖏᔪᑦ, ᕿᓐᖑᑏᑦ, ᖃᒧᑕᐅᔭᐃᑦ, 
ᓯᑕᒪᓖᑦ, ᐊᒻᒪᓗ ᓄᓇᓐᖑᐊᑎᒍᑦ ᐊᓯᐅᔾᔭᐃᒃᑯᑏᑦ (GPS), ᐊᖑᓇᓱᓐᓂᖅ ᐱᔭᕆᐊᑭᓐᓂᖅᓴᐅᔪᓐᓇᓕᖅᑐᖅ 
ᐊᒻᒪᓗ ᐊᖑᓇᓱᑦᑕᒻᒪᕆᐅᖃᑦᑕᓂᖅᓴᐅᓕᖅᑐᑦ ᑲᑎᕆᓃᑦ ᐃᓚᖏᑦ ᐱᓗᐊᖅᑐᒥ. ᓱᓕᒃᑲᓐᓂᖅ, ᑐᑦᑐᑦ 

ᐱᓇᓱᐊᖅᑕᐅᔾᔪᑎᖏᑦ ᐊᓯᔾᔨᖅᓯᒪᓕᖅᑎᓪᓗᒋᑦ ᐱᖅᑯᓯᒃᑯᑦ ᓂᕿᑦᓴᖅᓯᐅᕐᓂᐅᖃᑦᑕᖅᓯᒪᔪᒥᒃ 
ᑮᓇᐅᔭᓕᐅᕈᑎᒃᓴᐅᓇᓱᐊᕐᓂᕐᒧᑦ ᑎᑭᓯᒪᓕᖅᑐᑦ ᐊᒻᒪᓗ ᑮᓇᐅᔭᓕᕐᔪᐊᓂᒃ ᑐᑦᑐᓯᐅᖅᑎᑦᓯᖃᑦᑕᕐᓂᖅ. 
 
ᑐᑦᑐᑦ ᐊᑐᖅᑕᐅᖏᓐᓇᕐᓂᖏᑦ ᐊᒻᒪᓗ ᓇᔪᒐᕆᒐᔪᑦᑕᖏᑦ ᐱᔪᒪᔭᒻᒪᕆᐅᓪᓗᓂ ᐊᒻᒪᓗ ᐊᑐᖅᑕᐅᔭᕆᐊᓕᓐᓂᒃ 
ᐃᓄᐃᑦ ᐱᕚᓪᓕᕈᑎᒃᓴᖏᑦ ᐃᓕᖅᑯᓯᕐᒧᑦ, ᐃᓅᓯᕐᒧᑦ, ᒪᑭᒪᔾᔪᑎᒃᓴᖏᓐᓄᑦ ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ 
ᓄᓇᕗᒻᒥᐅᑦ. ᐃᓄᖕᓂᒃ ᑐᑦᑐᑦ ᐊᑐᖅᑕᐅᖃᑦᑕᑎᓪᓗᒋᑦ ᐊᒻᒪᓗ ᑐᑦᑐ ᓇᔪᒐᖏᑦ ᐅᓄᖅᓯᕙᓪᓕᐊᑎᓪᓗᒋᑦ, 
ᑭᓯᐊᓂᓕ, ᐅᓗᕆᐊᓇᕈᓐᓇᑐᑦᑕᐅᖅ ᐱᕙᓪᓕᐊᑐᐃᓐᓇᕆᕗᑦ. ᑲᑎᕆᓃᑦ ᐃᓅᓴᓪᓕᕙᓪᓕᐊᕌᓂᒃᓯᒪᑎᓪᓗᒋᑦ, 
ᓄᓇᒥ ᐊᐅᓚᑦᓯᔪᒪᔪᑦ ᐱᕙᓪᓕᐊᔪᒻᒪᕆᐅᑎᓪᓗᒋᑦ, ᐊᐅᓚᑦᓯᔾᔪᑎᓕᐅᖅᑕᐅᓯᒪᓐᖏᑦᑐᑦ ᐊᖑᓇᓱᑦᑕᐅᕙᑦᑐᑦ, 
ᐊᒻᒪᓗᑦᑕᐅᖅ ᐊᒃᑐᐃᓯᒪᓂᕆᑐᐃᓐᓇᕆᐊᓕᖓ ᓯᓚᕐᔪᐊᑉ ᓯᓚᖓᑕ ᐊᓯᔾᔨᐸᓪᓕᐊᓂᖓ, 
ᓱᕋᐃᕙᓪᓕᐊᑐᐃᓐᓇᕆᐊᖃᕐᓂᖅᐸᐅᑎᓪᓗᒍ ᓄᖑᐊᑎᑦᑎᕙᓪᓕᐊᓗᓂ ᑎᑭᕋᑕᕐᓗᓂ ᐱᔭᑦᓴᐃᕈᑎᓂᕐᒧᑦ. 
ᑕᐃᒪᐃᒻᒪᑦ, ᐊᐅᓚᑦᓯᔾᔪᑎᓕᐅᖅᓯᒪᑦᓯᐊᕆᐊᖃᕈᑎᒋᕚ ᐃᓄᖕᓂᒃ ᐊᐅᓚᑕᐅᖃᑦᑕᖅᑐᑦ ᐊᒃᑐᐃᓂᖃᖅᑐᑎᒃ 
ᑐᑦᑐᓂᒃ ᓈᖕᒪᖏᑦᑐᒧᑦ ᑎᑭᐅᑎᖁᓇᑕ ᐊᒻᒪᓗ ᓱᒋᐊᓪᓚᕖᕈᑎᖁᓇᑕ ᓱᕐᕋᑦᑕᐅᕙᓪᓕᐊᓂᖏᓐᓄᑦ ᑲᑎᕆᓃᑦ 
ᖃᓄᐃᓐᖏᑦᓯᐊᕐᓂᖏᑦ; ᐊᒃᑐᐃᓂᕆᓯᒪᔭᖓ ᓱᕋᑦᑕᐅᕙᓪᓕᐊᑐᐃᓐᓇᓂᕐᒃᒨᖏᒻᒪᑦ ᐱᖕᒪᕆᐅᓂᖏᓐᓂᒃ ᑐᑦᑐᑦ 
ᐱᔭᒃᓴᒫᖑᖃᑦᑕᕐᓂᖏᓐᓄᑦ ᐅᑭᐅᖅᑕᖅᑐᒥ ᑐᓐᖓᕕᒻᒪᕆᒋᔭᐅᑎᓪᓗᒋᑦ ᐆᒪᔾᔪᑎᖏᓐᓄᑦ ᓄᓇᖓᑕ 
ᑭᓯᐊᓕᑦᑕᐅᖅ ᐊᑐᖅᑕᐅᖃᑦᑕᕐᓂᖏᑦ ᐱᑕᖃᕆᐊᖃᕐᓂᐊᕐᓂᖓᓄᑦ ᐊᑑᑎᖃᒻᒪᕆᑦᑐᖅ ᓯᕗᓂᑦᑎᓐᓂ 
ᑭᖑᕚᕆᓂᐊᖅᑕᖏᓐᓄᑦ ᐃᓄᐃᑦ. ᑕᐃᒫᑦᓴᐃᓐᓇᖅ, ᓵᓐᖓᑦᓯᔭᕆᐊᖃᕐᓂᕆᔭᕗᑦᑕᐅᖅ ᐊᑦᓱᕈᓐᓇᕐᓂᖓ 
ᐱᑕᖃᓐᖏᑎᑦᓯᑐᐃᓐᓇᕋᓱᐊᕐᓂᖅ ᐱᔭᐅᔪᓐᓇᖅᑐᓂᒃ ᐊᑐᖅᑕᐅᖃᑦᑕᕐᓂᖏᓐᓄᑦ ᑐᑦᑐᑦ ᐅᕝᕙᓘᓐᓃᑦ ᑐᑦᑐᑦ 
ᓇᔪᒐᕆᒐᔪᑦᑕᖏᑦ ᓱᕋᐃᓂᖃᕐᒪᑦ ᐊᑯᓂᐅᔪᒧᑦ-ᐃᓕᖓᔪᒥᒃ ᐃᓄᐃᑦ ᐱᕚᓪᓕᕈᑎᒃᓴᖏᓐᓄᑦ ᒪᑭᒪᔾᔪᑎᒃᓴᓄᑦ, 
ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ. 
 
ᑕᒪᐃᓐᓄᑦ ᐃᑲᔫᑎᖃᕐᓂᖓ ᐊᒻᒪᓗ ᑕᒪᐃᓐᓄᑦ ᑲᒪᒋᔭᐅᔭᕆᐊᖃᕐᓂᖓ 
 
ᐊᑐᖅᑕᐅᔪᓐᓇᐅᑎᖓ ᐊᒻᒪᓗ ᑲᒪᒋᔭᐅᔭᕆᐊᖃᕐᓂᖓ ᐊᐅᓚᑦᓯᓂᖅ ᑐᑦᑐᓂᒃ ᐊᒻᒪᓗ ᓇᔪᒐᖏᓐᓂᒃ 
ᑕᒪᐃᓐᓄᑦ ᐅᓄᖅᑐᓄᑦ ᑲᑐᔾᔨᖃᑎᒌᓄᑦ ᐃᓄᖕᓂᓪᓗ. ᓄᓇᕗᒻᒥ, ᑲᒪᒋᔭᐅᔭᕆᐊᖃᕐᓂᖓ ᐊᐅᓚᑕᐅᔾᔪᑎᒃᑯᑦ 
ᑕᒪᐃᓐᓄᑦ ᑖᒃᑯᓇᓐᖓᑦ ᐅᓄᖅᑐᓂᒃ ᒐᕙᒪᒃᑯᓐᓃᖔᖅᑐᓂᒃ, ᐃᓄᑦ ᑲᑐᔾᔨᖃᑎᒌᖏᓐᓂᒃ, ᓄᓇᓕᕆᔩᑦ 
ᑲᑎᒪᔨᖏᓐᓂᒃ ᓴᖅᑭᖅᑕᐅᓯᒪᔪᓂᒃ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ, ᐊᒻᒪᓗ ᓂᕐᔪᑎᓂᒃ ᐊᐅᓚᑦᓯᖃᑎᒌᑦᑐᓂᒃ 
ᑲᑐᔾᔨᖃᑎᒌᓂᒃ ᓲᕐᓗ ᐊᕕᑦᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ (RWO) ᐊᒻᒪᓗ ᓄᓇᓕᖕᓂ 
ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ (HTO). ᑲᑐᔾᔨᖃᑎᒌᖕᓂᒃᑯᑦ, ᑖᒃᑯᐊ ᑲᑐᔾᔨᖃᑎᒌᑦ ᑲᒪᒋᔭᖃᖅᐳᑦ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᓂᕐᒥᒃ, ᐊᕙᑎᐅᑉ ᓯᓚᑦᑎᒍᑦ ᓱᕐᕋᑦᑕᐅᓂᐊᕐᓂᖓᓄᑦ ᖃᐅᔨᓴᕐᓂᕐᒥᒃ ᐊᒻᒪᓗ 
ᓂᕐᔪᑎᓄᑦ ᐊᐅᓚᑦᓯᔾᔪᑎᓂᒃ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᖓᓂ, ᐊᕕᑦᑐᖅᓯᒪᓂᐅᔪᓂ ᐅᕝᕙᓘᓐᓃᑦ 
ᓄᓇᓕᑦᑎᒍᑦ. ᐊᑐᕈᓐᓇᐅᑎ ᑐᑦᑐᓂ ᓇᔪᒐᖏᓐᓂᓘᓐᓃᑦ ᑕᒪᐃᓐᓄᑦ ᑲᒪᒋᔭᐅᕗᖅ ᐊᔾᔨᒌᓐᖏᑦᑐᓄᑦ 
ᑎᒍᒥᐊᖅᑎᐅᔪᓄᑦ ᐃᓚᒋᔭᐅᓪᓗᑎᒃ ᐃᓄᖏᑦ ᐊᒻᒪᓗ ᐱᓕᕆᕝᕕᔾᔪᐊᑦ; ᐃᓄᐃᑦ ᐊᒻᒪᓗ ᐃᓄᖕᓄᑦ 
ᓇᖕᒥᓂᖁᑎᒋᔭᐅᔪᑦ ᓯᕗᓪᓕᖅᐸᐅᓪᓗᑎᒃ ᐊᒻᒪᓗ ᓯᕗᒃᑲᑦᑕᖅᑐᒃᓴᐅᓪᓗᑎᒃ ᑖᒃᑯᓇᓐᖓᑦ. 
 
ᓄᓇᕗᑦ ᒐᕙᒪᒃᑯᖏᑦ, ᓄᓇᑖᕐᕐᓂᒧᑦ ᐊᖏᕈᑎᑎᒍᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅ ᒪᓕᒐᖅᑎᒍᑦ 
ᑲᒪᒋᔭᑦᓴᖃᕈᑕᐅᕘᒃ ᐊᐅᓚᑦᓯᔾᔪᑎᓂᒃ ᑐᑦᑐᓄᑦ ᐊᒻᒪᓗ ᑐᑦᑐᑦ ᓇᔪᒐᕆᒐᔪᑦᑕᖏᓐᓄᑦ ᓄᓇᕗᒻᒥ. 
ᑲᒪᒋᔭᑦᓴᒫᖏᓐᓄᑦ ᐃᓚᒋᔭᐅᓪᓗᑎᒃ ᖃᐅᔨᓴᕐᓂᖅ ᐊᒻᒪᓗ ᖃᐅᔨᓇᓱᐊᕐᓂᖅ, ᐊᖑᓇᓱᕐᓂᕐᒧᑦ ᐊᐅᓚᑦᓯᔾᔪᑏᑦ, 
ᓇᔪᒐᕆᒐᔪᑦᑕᖏᓐᓂᒃ ᐊᐅᓚᑦᓯᔾᔪᑎᑦ, ᓄᓇᒥᒃ-ᐊᑐᕐᓂᕐᒧᑦ ᐸᕐᓇᓐᓂᖅ ᐊᒻᒪᓗ ᐊᕙᑎ ᓯᓚᑦᑎᒍᑦ 
ᓱᕐᑦᑕᐅᓂᐊᕐᓂᖓᓄᑦ ᖃᐅᔨᓴᕐᓂᖅ. ᐱᓗᐊᖅᑐᒥ, ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᖃᑦᓯᐊᖅᑐᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ (NWMB), ᐱᓕᕆᔨᓪᓗᐊᑕᕆᔭᐅᑎᓪᓗᒋᑦ ᓂᕐᔪᓯᕆᓂᕐᒧᑦ 
ᐊᐅᓚᑦᓯᔾᔪᑎᓂᒃ ᓄᓇᕗᒻᒥ, ᐊᒻᒪᓗ ᐊᕕᑦᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ 
ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᖃᐅᔨᓇᓱᐊᖁᓪᓗᒋᑦ ᑐᑦᑐᓂᒃ ᐊᒻᒪᓗ ᐊᐅᓚᑦᓯᓂᕐᒥᒃ 
ᐊᖑᓇᓱᖕᓂᐅᖃᑦᑕᖅᑐᓂᒃ. ᓄᓇᕗᑦ ᒐᕙᒪᒃᑯᖏᑦ ᐃᓚᐅᑎᑦᓯᓚᐅᕐᒥᔪᑦ ᓄᓇᕗᒻᒥ ᐸᕐᓇᐃᔨᓂᒃ (NPC) 
ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) ᓄᓇᒥᒃ-ᐊᑐᕐᓂᕐᒧᑦ ᐸᕐᓇᓂᕐᒧᑦ ᐊᒻᒪᓗ ᐊᕙᑎᓂᒃ 
ᖃᐅᔨᓴᕐᓂᕐᒧᑦ ᐊᐅᓚᑕᐅᔪᓂᒃ ᑐᑦᑐᓅᖓᔪᓄᑦ. ᐱᓪᓗᐊᑕᕆᔭᐅᔪᖅ ᑖᒃᑯᓇᓐᖓᑦ ᐊᐅᓚᑕᐅᔪᓂᒃ 

ᐊᖏᖅᓯᒪᓂᖅ ᐊᒻᒪᓗ ᐱᓇᓱᐊᕈᑎᒃᓴᓕᐅᖅᓯᒪᓂᖅ ᐃᖅᑲᓇᐃᔭᖃᑎᖃᑦᓯᐊᓂᐊᕐᓂᕐᒥᒃ ᐃᓄᖕᓂᒃ 
ᑲᑐᔾᔨᖃᑎᒌᖕᓂᒃᑯᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᔾᔪᑎᓄᑦ ᐊᐅᓚᓂᐅᔪᓂᒃ, ᑐᓴᕋᓱᐊᕐᓂᖃᖃᑦᑕᓂᕐᒥᒃ 
ᐊᒻᒪᓗ ᑕᒪᐃᓐᓄᑦ ᐃᓱᒪᓕᐅᕈᑕᐅᔭᕆᐊᓕᖕᓂᒃ-ᐋᖅᑮᖃᑦᑕᕐᓂᕐᓂᖅ ᑐᑭᑖᕈᑎᒥᒃ; ᐊᐅᓚᑦᓯᓂᐅᔪᑦ 
ᓇᓗᓇᐃᖅᑕᐅᓯᒪᔪᑦ ᐊᐅᓚᑦᓯᖃᑎᒌᖕᓂᕐᒥᒃ. 
 
ᐃᓚᖏᑦ ᓄᓇᕗᒻᒥ ᐊᖏᓂᖅᐸᐅᖃᑕᐅᔪᑦ ᑲᑎᕆᓃᑦ ᑐᑦᑐᑦ ᑎᑭᐅᑎᓯᒪᖃᑦᑕᖅᑐᑦ ᖃᓂᒋᔭᑦᑎᓐᓄᑦ ᑲᓇᑕᒥ 
ᐊᕕᑦᑐᖅᓯᒪᓂᐅᔪᓄᑦ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓄᑦ. ᓄᓇᕗᒻᒥᓕ, ᑐᑦᑐᑦ ᐊᒻᒪᓗ 
ᓇᔪᒐᕆᒐᔪᑦᑕᖏᑦ ᑖᒃᑯᓄᓐᖓᖓᒻᒪᑕ ᐃᓄᖕᓂᒃ ᐊᑐᖅᑕᐅᖃᑦᑕᖅᑐᓂ ᑕᒪᒃᑯᓇᓂ ᐊᔾᔨᒌᓐᖏᑦᑐᓄᑦ 
ᑎᒍᒥᐊᖅᑎᓄᑦ. ᐊᐅᓚᑦᓯᓂᖅ ᑕᒪᒃᑯᓂᖓ ᐊᕕᑦᑐᖅᓯᒪᓂᐅᔪᑎᒍᑦ ᐱᓇᓱᐊᖅᑕᐅᖃᑦᑕᖅᑐᓂ ᑲᑎᕆᓂᕐᓂᒃ, 
ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᑐᔾᔨᖃᑎᒋᔭᖏᑦ ᓄᓇᕗᒻᒥ ᐃᖅᑲᓇᐃᔭᖃᑎᖃᑦᓯᐊᕆᐊᖃᖅᐳᑦ 
ᐊᐅᓚᑦᓯᔨᐅᔪᑦ ᐊ ᖏᔪᖅᑲᐅᑎᖏᓐᓂᒃ ᐊᒻᒪᓗ ᑎᒍᒥᐊᖅᑎᓂᒃ ᑕᒪᒃᑯᓇᓂ ᓴᓂᓪᓕᕆᔭᖏᓐᓂ 
ᐊᕕᑦᑐᖅᓯᒪᓂᐅᔪᑎᒍᑦ ᐃᖕᒥᒨᖓᓗᐊᖅᑐᓂᒃ ᓴᖅᑭᖅᑐᖃᖁᓇᒍ ᐊᑲᐃᓪᓕᐅᕈᑎᓂᒃ ᐅᕝᕙᓘᓐᓃᑦ 
ᐊᑐᓗᐊᔾᔭᐃᒃᑯᑎᒃᓴᓂᒃ ᐅᖓᑎᐊᓗᐊᓄᑦ ᐊᑐᖅᑕᐅᖃᑦᑕᕐᓂᖏᑦ ᑕᒪᒃᑯᐊ ᐃᑲᔫᑕᐅᕙᑦᑐᑦ. 
 
ᐅᓄᖅᑐᓂᒃ-ᐊᐅᓚᑦᓯᕝᕕᖃᕈᓐᓇᕐᓂᖅ ᐊᒻᒪᓗ ᐅᓄᖅᑐᓂᒃ-ᑎᒍᒥᐊᖅᑎᐅᔪᑦ ᐊᕙᑎᒨᖓᔪᓂᒃ ᑐᑦᑐᓕᕆᓂᕐᒧᑦ, 
ᐊᑦᓱᕈᓐᓇᑐᒻᒪᕆᐅᖃᑦᑕᕐᓂᖓ ᖃᐅᔨᒪᓇᖅᑎᓪᓗᒍ ᓵᓐᖓᔭᐅᓂᖓᒍᑦ ᓄᓇᕗᑦ ᒐᕙᒪᖓ ᐊᒻᒪᓗ 
ᑲᑐᔾᔨᖃᑎᒋᔭᖏᑦ ᐋᖅᑭᐅᒪᑎᑦᓯᑦᓯᐊᕈᑎᒃᓴᐅᔪᖅ ᑕᒪᐃᓐᓄᑦ ᐊᑐᖅᑕᐅᓂᖓ ᐊᒻᒪᓗ ᐊᐅᓚᑕᐅᓂᖏᑦ ᑐᑦᑐᑦ 
ᐊᒻᒪᓗ ᑐᑦᑐᑦ ᓇᔪᒐᕆᒐᔪᑦᑕᖏᑦ. 
 
ᓇᓗᓇᕐᓂᖏᑦ 
 
ᐅᓄᖅᑐᑦ ᓇᓗᓇᐃᖅᑕᐅᓯᒪᓐᖏᒻᒪᑕ ᑐᑦᑐᓅᖓᔪᑦ ᐊᒻᒪᓗ ᐊᐅᓚᔾᔭᐃᒋᐊᕈᑎᒃᓴᐅᒋᐊᓖᑦ ᐋᖅᑭᒋᐊᕈᑎᒃᓴᑦ 
ᐊᑦᓱᕈᕐᓇᖅᑐᒃᑰᕈᑕᐅᔪᑦ ᓇᓗᓇᐃᔭᖅᓯᒪᔪᑦ ᖁᓛᓃᑦᑐᑦ. 
 
ᓂᕐᔪᑎᓕᕆᔨᐅᔪᑦ, ᐊᕙᑎᓕᕆᓂᕐᒧᑦ ᒪᓕᒐᕐᓂᐊᖅᑏᑦ ᐊᒻᒪᓗ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐃᔩᑦ, ᓇᓗᓇᕐᒪᑕ 
ᑕᒪᒃᑯᓄᓐᖓᖓᔪᑦ ᓲᕐᓗ; ᒫᓐᓇ ᐊᒻᒪᓗ ᓯᕗᓂᑦᑎᓐᓂ ᐊᓯᔾᔨᐸᓪᓕᐊᓂᐅᔪᑦ ᐊᖏᓂᖏᑎᒍᑦ ᐊᒻᒪᓗ 
ᐃᕐᓂᐅᕐᓂᖏᑎᒍᑦ ᐃᓚᖏᓐᓂ ᑐᑦᑐᓂ ᑲᑎᕆᓂᕐᓂ ᐱᓗᐊᖅᑐᒥ ᐱᔾᔪᑎᓪᓗᐊᑕᐅᔪᑦ ᑲᒪᒋᔭᕆᐊᓖᑦ 
ᑕᒪᒃᑯᓇᓐᖓᑦ ᐊᓯᔾᔨᐸᓪᓕᐊᓂᐅᔪᓂᒃ ᓴᖅᑭᖃᑦᑕᖅᑐᑦ; ᐱᑕᖃᐅᕐᓂᖏᑦ ᓱᕋᑐᐃᓐᓇᕆᐊᖃᕐᓂᖏᑦ 
ᓇᔪᒐᕆᔭᐅᕙᑦᑐᑦ; ᖃᓄᐃᑦᑑᓂᖏᑦ ᐊᒻᒪᓗ ᓈᖕᒪᒋᐊᖃᕐᓂᖏᑦ ᓇᔪᒐᕆᔭᐅᖃᑦᑕᕆᐊᓖᑦ ᐃᑲᔫᑎᒃᓴᓂᒃ 
ᑐᑦᑐᑕᖃᐃᓐᓇᕈᓐᓇᖁᓪᓗᒍ ᑲᑎᕆᓂᕐᓂᒃ; ᓄᓇᒥᒃ ᐊᐅᓚᑦᓯᓂᐅᖃᑦᑕᖅᑐᖅ ᐊᒻᒪᓗ ᐊᓯᖏᑦ ᓄᓇᒥᒃ 
ᐊᑐᕐᓂᕐᒧᑦ ᐊᒃᑐᐃᓂᕆᓯᒪᔭᖏᑦ ᑐᑦᑐᓂᒃ; ᑲᑎᓯᒪᔪᑦ ᓱᕐᕋᒍᑕᐅᓯᒪᔪᑦ ᐊᒻᒪᓗ ᑲᑎᖃᑦᑕᕐᓂᖏᑦ 
ᐊᔾᔨᒌᓐᖏᑦᑐᑎᒍᑦ ᐃᓄᖕᓂᒃ ᐊᐅᓚᑕᐅᔪᑦ; ᓇᓗᓇᐃᖅᓯᒪᔭᐅᒍᓐᓇᕋᓗᐊᖅᐸᑕ ᐱᕙᓪᓕᐊᔾᔪᑎᒋᔭᐅᔪᑦ 
ᑕᒪᒃᑯᓇᓐᖓᑦ ᐃᓄᖕᓂᒃ ᐊᐅᓚᑕᐅᔪᑎᒍᑦ ᐊᒃᑐᐃᓯᒪᓂᐅᖃᑦᑕᖅᑐᑦ ᐊᖏᓗᐊᓕᖅᑎᓪᓗᒋᑦ ᐅᕝᕙᓘᓐᓃᑦ 
ᓱᕐᕋᒍᓐᓇᐃᓪᓕᑎᓪᓗᒋᑦ. 
 
ᐊᖑᓇᓱᑦᑐᓕᕆᓂᕐᒨᖓᔪᓂ ᐊᐅᓚᑦᓯᔨᐅᔪᑦ ᐊᒻᒪᓗ ᐊᖑᓇᓱᑦᑏᑦ, ᓱᖅᑯᐃᖅᑕᐅᓯᒪᓐᖏᒻᒪᑕ ᖃᓄᑎᒋᑦ 
ᐊᖑᓇᓱᓐᓂᐅᖃᑦᑕᖅᑐᑦ ᐊᒃᑐᐃᓯᒪᓂᖏᓐᓂᒃ ᑐᑦᑐᖃᕐᓂᐅᔪᒥᒃ. ᓱᖅᑯᐃᖅᑕᐅᓯᒪᓐᖏᓐᓂᓕᒫᒐᓚᖓᓄᑦ 
ᑕᕝᕙᓐᖔᖅᓯᒪᔪᖅ ᑐᓴᕈᑎᑕᖃᓐᖏᓗᐊᕐᓂᖓᓂᒃ ᖃᓄᐃᓕᕐᓂᖏᓐᓂᒃ, ᐅᓄᖅᓯᖃᑦᑕᕐᓂᖏᓐᓄᑦ 
ᐃᓅᓴᓪᓕᖃᑦᑕᕐᓂᖏᓐᓄᑦ ᐊᓯᔾᔨᑕᕐᓂᖏᑦ ᐊᕐᕌᒍᒥ, ᐃᓗᓯᖏᑦ ᐊᒻᒪᓗ ᐱᑕᖃᐅᕐᓂᖏᑦ 
ᐊᖑᓇᓱᑦᑕᐅᖃᑦᑕᖅᑐᓂᒃ. ᑐᑭᓯᐅᒪᒐᓛᑦᑕᑦᑎᒍᑦ ᑲᑎᕆᓃᑦ ᖃᓄᐃᒍᓯᕆᖃᑦᑕᖅᑕᖏᓐᓂᒃ ᑕᒪᓐᓇᑦᑕᐅᖅ 
ᐊᑲᐅᓐᖏᓪᓕᕈᑕᐅᒻᒥᔪᖅ. ᑕᒪᒃᑯᓂᖓ ᑐᓴᕈᑎᑕᖃᖅᑎᓐᓇᒍ ᐊᔪᕐᓇᖅᑐᖅ ᖃᐅᔨᓇᓱᐊᕆᐊᒃᓴᖅ 
ᐊᒃᑐᐃᓯᒪᓂᕆᔭᖏᓐᓂᒃ ᐊᖑᓇᓱᓐᓂᐅᖃᑦᑕᖅᑐᒥᒃ ᑲᑎᕆᓃᑦ ᖃᓄᐃᓐᓂᕆᓕᖅᑕᖏᓐᓂᒃ ᐅᕝᕙᓘᓐᓃᑦ 
ᖃᐅᔨᓇᓱᐊᕐᓗᓂ ᐊᐅᓚᑦᓯᔾᔪᑎᓕᐅᖅᓯᒪᔭᕆᐊᖃᕐᒪᖔᖅ ᐊᑐᖅᑕᐅᖃᑦᑕᓂᐊᖅᑐᒥᒃ ᖃᐅᔨᒪᔾᔪᑎᒃᓴᐅᓗᒍ. 

ᑕᒪᒃᑯᓇᓐᖓᑦ ᐋᖅᑭᑦᓱᐃᕙᓪᓕᐊᔪᒪᔪᓂᒃ ᓄᓇᕗᒻᒥ ᒪᑭᒪᔾᔪᑎᖏᓐᓂᒃ ᓇᓗᓇᕐᒪᑕ ᐊᒻᒪᓗ ᐃᓱᒫᓗᓐᓇᖅᑐᑎᒃ 
ᐅᑯᓄᓐᖓᖓᔪᓂᒃ; ᓇᒧᓐᖓᕐᓂᐊᕆᐊᒃᓴᖅ ᐊᒻᒪᓗ ᖃᓄᖅ ᐊᐅᓚᑦᓯᓂᐊᕐᓂᕐᒥᒃ ᓄᓇᒥᒃ ᓱᕐᕋᑦᑕᐅᓴᕋᐃᑦᑐᑦ 
ᓱᕋᑐᐃᓐᓇᕆᐊᓖᑦ ᓇᔪᒐᕆᔭᐅᒐᔪᑦᑐᑦ ᐸᕝᕕᓴᓐᖏᓪᓗᒋᑦ ᐅᕝᕙᓘᓐᓃᑦ ᓈᖕᒪᒍᓐᓃᕈᑕᐅᑐᐃᓐᓇᕆᐊᓖᑦ 
ᑐᑦᑐᓄᑦ; ᖃᓄᐃᑦᑐᑦ ᐊᐅᓚᔾᔪᓯᐅᓂᐊᖅᑐᑦ ᐊᒻᒪᓗ ᒪᓕᒐᕆᔭᐅᓂᐊᖅᑐᑦ ᐊᑦᓱᕈᕐᓇᖅᑐᑦ ᓴᖅᑭᓂᐊᕐᒪᖔᑕ; 
ᖃᓄᖅ ᐋᖅᑭᐅᒪᑦᓯᐊᕈᑎᒃᓴᐅᔪᓂᒃ ᐊᒻᒪᓗ ᒪᓕᒋᐊᓕᓐᓂᒃ ᒪᓕᑦᑎᑦᓯᒍᑎᒃᓴᐅᓂᐊᖅᑐᑦ ᐃᓱᒪᓕᐅᖅᑎᓄᑦ- 
ᐋᖅᑭᑦᓯᒪᔭᐅᓂᐊᕐᒪᖔᑕ ᐊᒻᒪᓗ ᒪᓕᒋᐊᓕᓐᓂᒃ ᐊᐅᓚᑦᓯᔨᐅᓂᐊᕐᒪᖔᑕ ᕿᒥᕐᕈᓇᑦᑕᐅᑎᓪᓗᒋᑦ ᐊᒻᒪᓗ 
ᐊᖏᕈᑕᐅᓂᐊᖅᑎᓪᓗᒋᑦ ᓄᓇᓂ ᐊᐅᓚᑦᓯᕕᐅᔪᒪᔪᓄᑦ; ᒪᑭᒪᔾᔪᑎᒃᓴᑦ ᐊᐅᓚᑦᓯᔾᔪᑕᐅᔪᓂ ᐊᑐᖅᑕᐅᔪᒪᔪᑦ 
ᐊᖏᔪᒻᒪᕆᐊᓘᑎᓪᓗᒍ ᕿᓂᕐᓂᐅᖃᑦᑕᕈᒪᔪᖅ, ᓴᓇᔪᒪᔪᑦ ᐊᒻᒪᓗ ᐊᐅᓚᔾᔪᑎᓄᑦ ᐊᑮᑦ ᐊᓯᔾᔨᐸᓪᓕᐊᑎᓪᓗᒍ 
ᓯᓚᕐᔪᐊᒥ ᑕᐅᖅᓰᖃᑦᑕᐅᑎᓂᖅ. 
 
ᑕᒪᒃᑯᐊ ᓇᓗᓇᖅᑐᑦ ᓴᖅᑭᑎᑦᓯᖃᑦᑕᖅᑐᑦ ᐅᓗᕆᐊᓇᖅᑐᓂᒃ; ᐅᓗᕆᐊᓇᖅᑐᑦ ᐃᓱᒪᓕᐅᕈᑎᑦᑎᓐᓂᒃ 
ᑕᒪᒃᑯᓄᓐᖓᖓᔪᓄᑦ ᓄᓇᒥᒃ-ᐊᑐᕐᓂᕐᒧᑦ, ᐊᕙᑎᒥᒃ ᐊᐅᓚᑦᓯᔾᔪᑎᓄᑦ ᐊᒻᒪᓗ ᓂᕐᔪᑎᓂᒃ ᐊᐅᓚᑦᓯᔾᔪᑎᓄᑦ 
ᓄᖅᑭᓪᓚᒍᑕᐅᓂᐊᖅᑐᑦ ᒪᑭᒪᔾᔪᑎᓄᑦ ᐊᒻᒪᓗ ᐃᓅᓯᕐᒧᑦ ᐱᕚᓪᓕᕈᑎᒃᓴᓂᒃ, ᑮᓇᐅᔭᓕᐅᒃᑲᓐᓂᕈᑎᒃᓴᓄᑦ 
ᐃᑯᓪᓚᕈᑕᐅᓗᓂ ᓄᓇᕗᒻᒥ, ᐊᑐᖅᑕᐅᔭᕆᐊᖃᓐᖏᒃᑲᓗᐊᖅᑎᓪᓗᒍ ᑭᒡᓕᖃᕈᑕᐅᓕᕐᓗᓂ ᐃᓄᐃᑦ 
ᐊᖑᓇᓱᕐᓂᕐᒧᑦ ᐱᔪᓐᓇᐅᑎᖏᓐᓂᒃ, ᓱᕋᐃᕙᓪᓕᐊᑐᐃᓐᓇᓕᕐᓗᓂ ᐊᓯᖅᑯᕝᕕᒃᓴᖃᕈᓐᓃᖅᑎᑕᐅᓗᓂ 
ᓇᔪᒐᕆᔭᐅᓪᓗᐊᑕᖃᑦᑕᖅᑐᓂᒃ ᐊᒻᒪᓗ ᐱᓗᐊᖅᑐᒥ ᐅᓗᕆᐊᓇᕈᑕᐅᓕᕐᓗᓂ ᐊᑯᓂᐅᔪᒧᑦ-ᐃᓕᖓᔪᒥᒃ 
ᓱᖏᖅᓲᑎᒃᓴᖃᕈᓐᓃᕐᓂᖅ ᑲᑎᕆᓂᕐᓂᒃ. ᐊᖏᓂᖅᐸᐅᔪᖅ ᐊᑦᓱᕈᓐᓇᖅᑐᓂᒃ ᓵᓐᖓᔭᐅᔭᕆᐊᓕᓐᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒻᒪᓗ ᑲᑐᔾᔨᖃᑎᒋᔭᖏᓐᓄᑦ ᑐᑦᑐᓂᒃ ᐊᐅᓚᑦᓯᔾᔪᑎᒃᓴᓕᐅᕋᓱᐊᕐᓂᕐᒧᑦ ᐋᖅᑭᒋᐊᕈᑎᒃᓴᓂᒃ 
ᓴᖅᑭᑎᑦᓯᓇᓱᐊᕐᓂᖅ ᓇᓗᓇᖅᑐᒦᒍᑕᐅᓂᖏᓐᓂᒃ ᐊᒻᒪᓗ ᐊᐅᓚᑦᓯᓂᖅ ᐅᓗᕆᐊᓇᕈᓐᓇᕐᓂᐅᔪᓂᒃ 
ᐊᖏᕈᑕᐅᓯᒪᔪᑎᒍᑦ ᑭᒡᓕᓕᐊᖑᓯᒪᔪᓂᒃ ᐊᔪᕈᓐᓃᕈᑎᒃᓴᐅᓇᔭᖅᑐᓂᒃ ᐃᓱᒪᓕᐅᕈᑕᐅᒋᐊᓕᓐᓄᑦ 
ᐊᑑᑎᖃᑦᓯᐊᖅᑐᒥᒃ..  
 
ᐱᔭᕆᐊᓖᑦ 
 
ᐊᑦᓱᕈᕐᓇᖅᑐᑦ ᐊᒻᒪᓗ ᓇᓗᓇᖅᑐᑦ ᑐᑦᑐᓂᒃ ᐊᐅᓚᑦᓯᔾᔪᑎᒃᓴᓕᐅᕐᓂᕐᒧᑦ ᓄᓇᕗᒻᒥ ᐅᖃᐅᓯᕆᔭᐅᔪᓐᓇᖅᑐᑦ 
ᐅᑯᑎᒎᓇ: 
 

 ᐊᑐᖅᑕᐅᖃᑦᑕᕈᓐᓇᖅᑐᓂᒃ ᖃᐅᔨᓴᕐᓂᖅ ᐊᒻᒪᓗ ᖃᐅᔨᓇᓱᐊᕐᓂᖅ ᑐᓴᐅᒪᔾᔪᑎᒋᔭᐅᒋᐊᓕᓐᓂᒃ 
ᑎᒍᓯᕙᓪᓕᐊᖃᑦᑕᕐᓂᖅ. 
 

 ᐋᖅᑭᑦᓯᒪᑦᓯᓂᖅ ᐊᒻᒪᓗ ᑲᑐᔾᔨᖃᑎᒌᒍᑎᖃᕐᓂᖅ ᒪᓕᒋᐊᓕᓐᓂᒃ ᐊᐅᓚᑦᓯᔨᐅᔪᑦ ᐊᒻᒪᓗ 
ᐃᑲᔫᑎᒃᓴᓕᕆᔩᑦ. 

 
 ᐊᑐᓕᖅᑎᑦᑎᓂᖅ ᑐᑭᓯᓇᑦᓯᐊᖅᑐᒥᒃ ᐊᒻᒪᓗ ᒪᓕᑦᓯᒪᑦᓯᐊᖅᑐᒥᒃ ᒪᓕᒐᕐᓂᒃ ᐊᒻᒪᓗ ᐊᑐᐊᒐᕐᓂᒃ 

ᐋᖅᑭᐅᒪᔾᔪᑎᒋᔭᐅᓂᐊᖅᑐᓂᒃ. 
 

 ᐃᑲᔪᖅᓯᓯᒪᓂᖅ ᓴᖅᑭᐅᒪᑦᓯᐊᖅᑐᓂᒃ, ᐃᓚᐃᓐᓈᖅᓯᒪᓐᖏᓪᓗᑎᒃ ᐊᑕᖐᓯᒪᔪᓂᒃ, ᑐᓴᐅᒪᓗᑎᒃ 
ᐊᒻᒪᓗ ᑭᐅᑦᑕᕈᓐᓇᓯᐊᖅᑐᓂᒃ ᐃᓱᒪᓕᐅᕈᑕᐅᒋᐊᓕᖕᓄᑦ ᐊᐅᓚᓂᐅᓂᐊᖅᑐᓂᒃ. 
 

 ᐊᑐᓕᖅᑎᑦᑎᕙᓪᓕᐊᓂᖅ ᐊᑐᖅᑕᐅᖃᑦᑕᓂᐊᖅᑐᓂᒃ ᐊᐅᓚᑦᓯᓂᕐᒧᑦ ᐱᕙᓪᓕᐊᔾᔪᑎᒃᓴᓂᒃ ᐊᒻᒪᓗ 
ᐊᓯᖏᓐᓂᒃ ᐊᐅᓚᑕᐅᖃᑦᑕᓂᐊᖅᑐᓂᒃ ᑐᑦᑐᓄᑦ ᓇᔪᒐᕆᔭᐅᓪᓗᐊᑕᖃᑦᑕᖅᑐᓄᑦ, ᐱᓗᐊᖅᑐᒥᒃ 
ᑕᐃᒃᑯᓄᖓ ᐃᑉᐱᒋᔭᐅᑦᓯᐊᕆᐊᓕᓐᓄᑦ ᓱᕐᕋᑦᑕᐅᓴᕋᐃᑦᑐᓄᑦ. 
 

 ᐃᑲᔪᖅᓯᓯᒪᓂᖅ ᐊᑐᖅᑕᐅᖃᑦᑕᕐᓂᖓᓂᒃ ᑐᑦᑐᑦ ᐅᑎᖅᑕᖅᑐᓂ ᓄᓇᒦᓐᖔᖅᑐᓂᒃ ᐊᒻᒪᓗ 
ᐃᖅᑲᓇᐃᔭᖃᑎᖃᕐᓂᖅ ᓄᓇᖕᓕᓂᒃ ᑐᑦᑐᑭᓗᐊᖅᑎᓪᓗᒍ ᐋᖅᑭᑦᑕᐅᓯᒪᔪᓂᒃ ᒪᓕᑦᑕᐅᒋᐊᓕᖕᓂᒃ. 

ᑕᑯᑦᓇᖅᑕᐅᔪᖅ ᐊᒻᒪᓗ ᓴᖅᑭᖅᑕᐅᒍᑕᐅᔪᖅ ᑐᑭᒧᐊᒍᑎᒃᓴᓄᑦ 
 
ᑖᒃᑯᓄᓐᖓᖓᔪᑦ ᑭᒡᒍᓯᕐᓄᑦ ᓇᓗᓇᐃᖅᑕᐅᓯᒪᔪᓄᑦ ᐱᔭᕆᐊᓕᖕᓄᑦ, ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᓯᓯᒪᕗᑦ 
ᑎᑎᕋᕆᐊᓐᖓᐅᑎᓂᒃ ᓄᓇᕗᒻᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᒃᓴᓂᒃ. ᑐᑭᒧᐊᒍᑎᒃᓴᒧᑦ ᓴᖅᑭᖅᑕᐅᒍᑕᐅᔪᖅ 
ᐊᕙᖕᒧᑦ ᐋᖅᑭᐅᒪᔾᔪᑎᒃᓴᖃᑦᓯᐊᖁᓪᓗᒋᑦ ᐊᐅᓚᑦᓯᔾᔪᑕᐅᓂᐊᖅᑐᓂᒃ ᑐᑦᑐᓂᒃ ᐊᐅᓚᑦᓯᓂᕐᒧᑦ ᓄᓇᕗᒻᒥ. 
ᑖᓐᓇ “ᐃᓘᓐᓇᖏᓐᓄᑦ” ᑐᑭᒧᐊᒍᑎᒃᓴᖅ ᐋᖅᑭᐅᒪᑦᓯᒍᑕᐅᓂᐊᖅᑐᖅ ᑕᒪᐃᓐᓄᑦ 23-ᓄᑦ ᖃᐅᔨᒪᔭᐅᔪᓄᑦ 
ᑐᑦᑐᓄᑦ ᑲᑎᕆᓂᕐᓄᑦ ᓄᓇᕗᒻᒥ, ᐃᓚᖏᔭᐅᓗᑎᒃ ᑐᑦᑐᕋᓛᑦ ᑐᑦᑐᕋᓛᖁᑎᒋᔭᐅᓯᒪᓐᖏᑦᑐᑦ ᓄᓇᒥᐅᑕᑦ. 
ᑐᑭᒧᐊᒍᑎᒃᓴᖅ ᑖᒃᑯᑎᒎᓇ ᐊᐅᓚᑕᐅᔪᖅ ᐊᐅᓚᑦᓯᖃᑎᒌᑦᑐᓂᒃ ᑲᒪᒋᔭᐅᓯᒪᓂᖓᒍᑦ ᓇᓗᓇᐃᖅᑕᐅᓯᒪᔪᒃᑯᑦ 
ᓄᓇᑖᕐᓂᕐᒧᑦ ᐊᖏᕈᑎᓂᒃ. ᑕᒪᓐᓇᐅᑎᓪᓗᒍ, ᑕᒪᒃᑯᐊ ᑲᔪᓯᐊᑦᓯᐊᕐᓂᖏᑦ ᑖᒃᑯᓇᓐᖔᖅᓯᒪᓪᓗᓂ 
ᐃᓚᒋᔭᐅᔪᓂᒃ ᐅᓄᖅᑐᓂᒃ ᑲᑐᔾᔨᖃᑎᒌᓂᒃ ᐊᒻᒪᓗ ᑭᒃᑯᑐᐃᓐᓇᕐᓂᒃ ᓄᓇᕗᒻᒥ. ᐃᓚᖏᑦ ᑲᑎᕆᓃᑦ 
ᐱᔭᐅᓇᓱᐊᖃᑕᐅᖃᑦᑕᕐᓂᖏᓐᓄᑦ ᓄᓇᑦᓯᐊᒥ, ᒫᓂᑑᕙᒥ ᐊᒻᒪᓗ/ᐅᕝᕙᓘᓐᓃᑦ ᓵᔅᑳᑦᓯᕗᐊᓐᒥ, 
ᑐᑭᒧᐊᒍᑎᒃᓴᖅ ᐊᑐᖅᑕᐅᖃᓯᐅᑎᒻᒥᔪᖅ ᐃᖅᑲᓇᐃᔭᖃᑎᖃᑦᓯᐊᕆᐊᖃᕐᓂᕐᒥᒃ ᖃᓂᒋᔭᑦᑎᓐᓂ 
ᐊᐅᓚᑦᓯᕝᕕᒋᔭᐅᔪᓂ ᑐᑦᑐᓂᒃ ᓄᖑᐊᑎᑦᑎᑦᑕᐃᓕᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ. 
 
ᑖᓐᓇ ᑐᑭᒧᐊᒍᑎᒃᓴᖅ ᐃᓇᖐᒍᑕᐅᓐᖏᑦᑐᖅ ᑲᑎᕆᓃᑦ-ᓇᓗᓇᐃᖅᑕᐅᓯᒪᔪᑦ ᐊᐅᓚᑦᓯᔾᔪᑎᖏᓐᓂᒃ 
ᐸᕐᓇᐅᓂᑦ, ᐅᑎᖅᑎᑕᐅᕙᓪᓕᐊᓇᓱᐊᕐᓂᖏᓐᓄᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑎᓂᒃ. ᓇᓗᓇᐃᔭᖅᓯᒪᔪᑦ ᐊᐅᓚᑦᓯᔾᔪᑎᒃᓴᓄᑦ ᐸᕐᓇᐅᑏᑦ ᓇᓗᓇᐃᖅᑕᐅᓯᒪᔪᓄᑦ ᑲᑎᕆᓂᕐᒧᑦ ᐊᒻᒪᓗ 
ᓯᕗᓪᓕᐅᔾᔭᐅᔭᕆᐊᓕᖕᓄᑦ ᐋᖅᑭᑦᓯᒪᔭᐅᔪᑦ ᐊᐅᓚᔾᔪᑎᒃᓴᓕᐊᖑᓯᒪᔪᑦ ᓇᓗᓇᐃᖅᑕᐅᓯᒪᔪᑎᒍᑦ 
ᑖᒃᑯᓇᓐᖔᖅᓯᒪᓪᓗᑎᒃ ᓇᓗᓇᐃᖅᑕᐅᓯᒪᔪᓂ ᑐᑭᒧᐊᒍᑎᒃᓴᓂᒃ ᓴᖅᑭᖅᑕᐅᓂᐊᖅᑐᑦ ᐃᖕᒥᒃᑰᖓᓗᑎᒃ 
ᑎᑎᕋᖅᑕᐅᓯᒪᔪᑦ ᕿᒥᕐᕈᓇᑦᑕᐅᔫᒥᔭᕐᓂᖅᓴᐅᖃᑦᑕᕐᓗᑎᒃ ᑐᑭᒧᐊᒍᑎᒃᓴᓕᐊᖑᓯᒪᔪᓂᒃ. 
 
ᑖᓐᓇ ᑐᑭᒧᐊᒍᑎᒃᓴᖅ ᐋᖅᑭᑦᓱᐃᔾᔪᑎᒃᓴᐅᓇᓱᐊᖅᑐᒥᒃ ᕿᓂᕈᑕᐅᔪᖅ ᐊᕙᑖᓂ ᑐᑦᑐᓕᕆᓂᕐᒧᑦ 
ᐊᐅᓚᑦᓯᔾᔪᑎᓂᒃ ᐃᓱᒪᓕᐅᕈᑕᐅᖃᑦᑕᖅᑐᑦ ᑐᓴᐅᒪᔭᒥᓂᒃ ᐊᑐᕐᓗᑎᒃ ᐊᒻᒪᓗ ᐊᐅᓚᑕᐅᓗᑎᒃ ᐊᒻᒪᓗ 
ᑐᓐᖓᕕᓕᐊᖑᓯᒪᔪᓂ ᓄᖑᐊᑎᑦᑎᑦᑕᐃᓕᒪᓂᕐᒧᑦ ᐊᑐᕋᑦᓴᓂᒃ. ᑖᒃᑯᓇᓂ ᑎᑎᕋᖅᓯᒪᔪᓂ, ᓴᖅᑭᕈᑕᐅᓯᒪᔪᖅ 
ᐃᓱᒪᓕᐅᕈᑎᒃᓴᒧᑦ ᐊᒻᒪᓗ ᐊᐅᓚᔾᔭᐃᒋᐊᕈᑎᒃᓴᓄᑦ ᐱᔨᑦᓯᕋᕐᓂᕐᒧᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᑯᓂᐅᔪᒧᑦ-
ᐃᓕᖓᔪᒥᒃ ᒪᑭᒪᔾᔪᑎᒃᓴᓄᑦ, ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ ᐱᔪᒪᔭᖏᓐᓂᒃ ᐃᓄᐃᑦ ᐊᒻᒪᓗ ᐊᓯᖏᓐᓄᑦ 
ᓄᓇᕗᒻᒥᐅᓄᑦ. ᑖᒃᑯᑎᒎᓇ ᑐᑭᒧᐊᒍᑎᒃᓴᖅᑎᒍᑦ ᐊᒻᒪᓗ ᐊᐅᓚᔾᔭᐃᒋᐊᕈᑕᐅᓯᒪᔪᓄᑦ ᑖᒃᑯᑎᒎᓇ, 
ᐱᔾᔪᑎᖃᕐᒥᔪᖅ ᐃᓚᐅᑎᑦᓯᓂᕐᒥᒃ ᑭᒃᑯᑐᐃᓐᓇᕐᓂᒃ ᐊᒻᒪᓗ ᐱᕚᓪᓕᕈᑎᒃᓴᓂᒃ ᓱᖏᖅᓲᑎᒃᓴᓄᑦ ᑐᑦᑐᓂᒃ 
ᐊᐅᓚᑦᓯᔾᔪᑎᓂᒃᓴᓄᑦ ᖃᐃᖅᑯᔨᖃᑦᑕᓂᒃᑯᑦ ᐃᓚᒋᔭᐅᓂᐊᖅᑐᓂᒃ, ᐱᕚᓪᓕᕈᑎᒃᓴᒧᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᑐᑭᓯᐅᒪᖃᑎᒌᒍᑎᒃᓴᓄᑦ. 
 
ᑖᓐᓇ ᑐᑭᒧᐊᒍᑎᒃᓴᖅ ᐃᓚᒋᔭᐅᑎᑦᓯᒍᑎᒃᓴᐅᔪᖅ ᐃᖅᑲᓇᐃᔭᖃᑎᖃᕐᓂᕐᒥᒃ ᑲᑐᔾᔨᖃᑎᒋᕙᑦᑕᑎᓐᓂᒃ 
ᐱᓕᕆᐊᒃᓴᑎᒍᑦ ᖃᐅᔨᒪᓇᓱᐊᕐᓂᕐᒥᒃ ᐊᒻᒪᓗ ᖃᐅᔨᓴᕐᓂᕐᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᑎᒍᒥᐊᖅᑎᐅᔪᓄᑦ ᑐᓴᐅᒪᑎᑦᓯᔾᔪᑎᒃᓴᐅᓇᔭᖅᑐᓂᒃ ᓴᖅᑮᓯᒪᔪᓐᓇᕈᑎᒃᓴᖏᓐᓄᑦ ᐊᑐᖅᑕᐅᔭᕆᐊᖃᕐᓂᖓᓄᑦ 
ᖁᓚᕐᓇᖏᑦᑐᒃᑯᑦ ᐊᐅᓚᔾᔪᑎᒃᓴᖅᑕᖃᐃᓐᓇᕐᓂᐊᖁᓪᓗᒍ ᑐᑦᑐᓄᑦ ᑲᑎᕆᓂᕐᓄᑦ ᐊᑯᓂᐅᔪᒧᑦ. 
 
ᑕᑯᓐᓇᖅᑕᐅᓂᖓ 
 
ᓄᓇᕗᒻᒥ ᑐᑦᑐᓕᕆᓂᕐᒧᑦ ᑐᑭᒧᐊᒍᑎᒃᓴᖅ ᑖᒃᑯᓇᓐᖔᖅᓯᒪᔪᑦ ᓄᓇᕗᒻᒥᐅᑦ ᐱᔪᒪᔭᖏᓐᓂᒃ 
ᑐᑦᑐᖃᑦᓯᐊᕈᓐᓇᖁᓪᓗᒍ ᑲᑎᕆᓂᕐᓂᒃ ᐃᑲᔫᖅᓯᓯᒪᒍᑕᐅᓂᐊᖅᑐᓂᒃ ᐊᖑᓇᓱᕐᓂᒃᑯᑦ ᐊᒻᒪᓗ 
ᓴᖅᑭᐅᒪᖃᑎᒌᕐᓂᕐᒥᒃ ᐊᐅᓚᑦᓯᖃᑎᒌᖕᓂᒃᑯᑦ ᑲᒪᒋᔭᖃᑦᓯᐊᕐᓗᑎᒃ ᓄᓇᒥ ᐊᐅᓚᑕᐅᔪᓂᒃ ᐊᒻᒪᓗ ᐊᓯᖏᓐᓂᒃ 
ᐃᓄᖕᓂᒃ ᐊᐅᓚᑕᐅᔪᓂᒃ. ᖃᐅᔨᒪᑦᓯᐊᕆᐊᖅᓯᒪᓂᑦᑎᒍᑦ ᐱᓕᕆᒍᑎᒋᔭᑦᑎᒍᑦ, ᑐᑦᑐᖃᐃᓐᓇᓂᐊᖅᑐᖅ 
ᓄᓇᑦᑎᓐᓂᒃ ᐊᒻᒪᓗ ᓄᓇ ᐊᑐᖅᑕᐅᖏᓐᓇᑦᓯᐊᕈᓐᓇᓂᐊᖅᑐᖅ ᑐᑦᑐᓄᑦ ᐊᓐᓇᓯᒪᒍᑕᐅᓗᓂ. ᑭᓯᐊᓂᓕ, 

ᐊᐅᓚᑦᓯᔾᔪᑏᑦ ᑐᑦᑐᓕᕆᓂᕐᒧᑦ ᓈᖕᒪᒍᓐᓃᕈᑕᐅᔾᔮᖏᓐᓚᑦ ᑭᒡᓕᖃᖅᑎᑕᐅᓂᖏᓐᓄᑦ ᑐᑦᑐᑕᐅᔪᓐᓇᖅᑐᑦ 
ᓄᓇᕗᒻᒥ ᒪᑭᒪᔾᔪᑎᖏᓐᓄᑦ ᐊᒻᒪᓗ ᐃᓅᓯᕐᒧᑦ ᐱᕚᓪᓕᕈᑎᒃᓴᒧᑦ, ᑐᑦᑐ ᐃᓚᒋᔭᐅᑎᓪᓗᒋᑦ. 
 
ᑕᕝᕙᓃᖃᑕᐅᔪᖅ ᑕᑯᓐᓇᖅᑕᐅᓂᖓᓂ ᐆᒪᑎᑕᐅᓂᖓ ᐊᒻᒪᓗ ᓴᖅᑭᕈᑕᐅᓯᒪᔪᖅ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᓂ (ᐊᖏᕈᑏᑦ) ᐃᓕᓴᕆᔭᐅᓯᒪᓂᖏᑦ ᐊᐅᓚᑦᓯᔾᔪᑎᑕᖃᕆᐊᖃᕐᓂᖓᓂᒃ ᓂᕐᔪᑎᓄᑦ ᐊᒻᒪᓗ ᓄᓇᒥᒃ 
ᐊᐅᓚᑦᓯᔾᔪᑎᓂᒃ ᑕᑯᓐᓇᖅᑕᐅᓗᓂ ᓴᐳᔾᔭᐅᓯᒪᔭᕆᐊᖃᕐᓂᖓ ᐅᑎᖅᑕᖅᑐᓂᒃ ᓄᓇᒥᐅᑕᕐᓂᒃ ᒪᑭᒪᔾᔪᑎᒃᓴᑦ 
ᐊᒻᒪᓗ ᐊᖑᓇᓱᓐᓂᕐᒧᑦ ᐱᔪᓐᓇᐅᑏᑦ, ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑏᑦ ᐊᒻᒪᓗ ᐃᓄᐃᑦ 
ᓯᕗᓪᓕᖅᐸᐅᔾᔭᐅᔭᕆᐊᓕᖁᑎᖏᑦ. ᑕᒪᓐᓇ ᐊᑐᖅᑕᐅᑎᓪᓗᒍ, ᐃᓕᓴᕆᔭᐅᓯᒪᕗᖅ ᐃᓄᐃᑦ ᐊᐅᓚᑦᓯᔾᔪᓯᖏᑦ 
ᓂᕐᔪᑎᓂᒃ ᐊᐅᓚᑦᓯᓂᕆᖃᑦᑕᖅᑕᒥᓂᒃ ᐃᑲᔪᕐᓂᖃᖅᓯᒪᕗᖅ ᓄᖑᐊᑎᑦᑎᑦᑕᐃᓕᒪᓂᕐᒧᑦ ᓂᕐᔪᑎᓂᒃ ᐊᒻᒪᓗ 
ᓴᐳᔾᔨᓯᒪᓂᕐᒥᒃ ᓇᔪᒐᕆᒐᔪᑦᑕᖏᓐᓂᒃ ᓂᕐᔪᑏᑦ. ᑐᑭᒧᐊᒍᑎᒃᓴᖅ ᒪᓕᑦᓯᒪᑦᓯᐊᕐᒥᔪᖅ ᓄᓇᕗᑦ ᒐᕙᒪᒃᑯᖏᑕ 
ᐱᓂᐊᕐᓂᕋᐅᑎᖓᓂᒃ ᑎᒍᒥᐊᖅᑎᐅᓂᕐᒧᑦ ᐃᓐᓃᓯᒪᓂᒃᑯᑦ ᐊᕙᑎᑦᑎᓐᓂᒃ ᐊᒻᒪᓗ ᓂᕐᔪᑎᓂᒃ ᑖᒃᑯᓇᓂ 
ᐊᖏᕈᑕᐅᓯᒪᔪᓂ ᑕᒪᑉᑕ 2009-2013. 
 
ᑐᓐᖓᕕᒋᔭᐅᔪᑦ ᑐᑭᒧᐊᒍᑎᒃᓴᓄᑦ 
 
ᑖᒃᑯᐊ ᑐᓐᖓᕕᒋᔭᐅᔪᑦ ᑐᑭᒧᐊᒍᑎᒃᓴᐅᔪᓐᓇᓂᐊᖅᑐᑦ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᓕᐊᓄᑦ ᓄᓇᕗᒻᒥ:  
 
1.  ᐃᓄᐃᑦ ᐃᓅᓯᕐᒥᓂ ᐱᖕᒪᕆᐅᔪᖁᑎᒋᔭᖏᑦ ᐊᒻᒪᓗ ᖃᐅᔨᒪᓂᖏᑦ: 

 
ᐃᓄᐃᑦ ᐃᓅᓯᕐᒥᓂ ᐱᖕᒪᕆᐅᔪᖁᑎᒋᔭᖏᑦ ᐊᒻᒪᓗ ᖃᐅᔨᒪᓂᖏᑦ ᐃᓚᒋᔭᐅᓂᖏᑦ ᐱᖕᒪᕆᐊᓘᔪᑦ 
ᐊᐅᓚᑦᓯᔾᔪᑎᓄᑦ ᓂᕐᔪᑎᓂᒃ ᐊᒻᒪᓗ ᓇᔪᒐᕆᔭᐅᒐᔪᑦᑐᓂᒃ ᓄᓇᕗᒻᒥ ᐊᒻᒪᓗ ᐊᑐᖅᑕᐅᒋᐊᖃᒻᒪᕆᓐᓂᖏᑦ 
ᑖᒃᑯᓄᖓ ᑐᑭᒧᐊᒍᑎᒃᓴᓄᑦ. ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅ ᓇᓗᓇᐃᖅᓯᓯᒪᕗᖅ ᑐᓐᖓᕕᖏᓐᓂᒃ 
ᑐᑭᒧᐊᒍᑎᒃᓴᐅᔪᓂ ᐊᒻᒪᓗ ᑐᑭᖏᓐᓂᒃ ᐃᓄᐃᑦ ᖃᐅᔨᒪᔭᑐᖏᑦ ᐊᑐᖅᑕᐅᖃᑦᑕᖅᑐᑦ ᓂᕐᔪᑎᓕᕆᓂᕐᒧᑦ 
ᐊᐅᓚᑦᓯᔾᔪᑎᓄᑦ ᓄᓇᕗᒻᒥ. ᑖᒃᑯᐊ ᑐᓐᖓᕕᒋᔭᐅᔪᑦ ᐊᑐᖅᑕᐅᓚᐅᖅᑐᑦ ᑐᑭᒧᐊᒍᑎᒃᓴᑦ 
ᓴᖅᑭᖅᑕᐅᕙᓪᓕᐊᓂᖏᓐᓂ ᑖᒃᑯᓇᓂ ᑐᑭᒧᐊᒍᑎᒃᓴᓂ ᐊᒻᒪᓗ ᐃᓱᒪᒋᔭᐅᖏᓐᓇᕆᐊᓕᒃ 
ᐊᑐᓕᖅᑎᑕᐅᕙᓪᓕᐊᓂᓕᒫᖏᓐᓂ. 

 
2. ᖃᐅᔨᒪᔭᐅᑦᓯᐊᕋᓱᐊᖏᓐᓇᕐᓗᓂ ᐊᑐᖅᑕᐅᒋᐊᓕᒃ: 
 

ᒪᓕᓪᓗᒋᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᓄᓇᑖᕐᓂᕐᒧᑦ ᐊᖏᕈᑏᑦ, ᐱᐅᓂᖅᐸᐅᔪᑦ 
ᑐᓴᕈᑏᑦ ᐊᐅᓚᑦᓯᔾᔪᑎᓕᐅᕈᑕᐅᔭᕆᐊᖃᕐᒪᑕ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᓂᒃ, 
ᑕᒻᒪᑲᐃᓐᓇᖃᑦᑕᕐᓗᓂ ᑐᓴᕈᑎᓃᓐᖔᖅᑐᓂᒃ ᑲᒪᒋᔭᐅᓇᓱᐊᖅᑎᓪᓗᒋᑦ ᑐᑦᑐᓕᕆᓂᕐᒧᑦ 
ᓄᖑᐊᑎᑦᑎᑦᑕᐃᓕᒪᔾᔪᑎᓄᑦ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐅᓗᕆᐊᓇᕐᓂᖓᓄᑦ ᐱᖕᒪᕆᐅᓂᖓ 
ᐅᕝᕙᓘᓐᓃᑦ ᓱᕐᕋᒍᑕᐅᔪᓐᓇᐃᓪᓕᒍᓐᓇᕐᓂᖓᓄᑦ ᖃᓄᐃᓕᒍᑕᐅᔪᓐᓇᖅᑐᑦ. ᓇᓗᓇᕐᓂᖓᓄᑦ 
ᐱᔾᔪᑕᐅᔭᕆᐊᖃᓐᖏᑦᑐᖅ ᑭᖑᕙᕆᐊᖅᑎᑦᓯᓂᕐᒧᑦ ᓈᖕᒪᒌᖅᑎᓪᓗᒋᑦ ᓄᖑᐊᑎᑦᑎᑦᑕᐃᓕᓂᕐᒧᑦ 
ᐊᑐᕋᑦᓴᐅᔪᑦ. ᐊᔪᕐᓇᖏᓐᓂᓕᒫᖓᒍᑦ, ᑕᒪᓐᓇᐅᑎᓪᓗᒍ, ᑕᒪᒃᑯᓂᖓ ᐊᐳᖅᑕᕈᑕᐅᖃᑦᑕᖅᑐᓂᒃ 
ᐊᓂᒍᐃᒍᑎᒃᓴᐅᓇᔭᖅᑐᓂᒃ ᖃᐅᔨᒪᓂᑦᑎᒍᑦ ᓴᖅᑭᕈᑕᐅᕙᑦᑐᑦ ᓇᓗᓇᕐᓂᕐᒥᒃ. 

 
3. ᐱᔪᒪᔭᖏᑦ ᐃᓄᐃᑦ:  

 
ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᓄᓇᕗᒻᒥ ᓯᕗᓪᓕᐸᐅᔾᔭᐅᔭᕆᐊᓖᑦ ᐱᔨᑦᓯᕈᑕᐅᓗᑎᒃ ᐊᒻᒪᓗ 
ᐱᕚᓪᓕᕈᑎᒃᓴᐅᓗᑎᒃ ᐊᑯᓂᐅᔪᒧᑦ-ᐃᓕᖓᔪᒥᒃ ᐃᓅᓯᕐᒧᑦ, ᒪᑭᒪᔾᔪᑎᓄᑦ ᐊᒻᒪᓗ ᐃᓕᖅᑯᓯᖏᓐᓄᑦ 
ᐱᔪᒪᔭᖏᑎᒍᑦ ᐃᓄᐃᑦ. 
 

4. ᑲᑎᓯᒪᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓃᖔᖅᑐᑦ ᐊᒻᒪᓗ ᖃᐅᔨᓴᖅᑎᕐᔪᐊᓃᓐᖔᖅᑐᑦ: 

ᐃᓱᒪᓕᐅᕈᑕᐅᔪᑦ ᑐᓐᖓᕕᖃᕐᓂᐊᖅᑐᑦ ᑲᑎᓯᒪᓂᖏᓐᓂᒃ ᐱᐅᓂᖅᐹᓂᒃ ᑐᓴᕈᑎᓃᓐᖔᖅᑐᓂᒃ 
(ᖃᐅᔨᓴᕐᑎᕐᔪᐊᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᒃᓂ). 

 
5. ᐃᓱᒪᒃᓴᖅᓯᐅᕈᑎᒃᓴᖅ ᑲᑎᓐᓂᑯᑦ ᐊᒃᑐᐃᓯᒪᓂᖃᖅᑐᑦ:  

 
ᑲᑎᓯᒪᔪᑦ ᐊᒃᑐᐃᓯᒪᓂᖃᖅᑐᑦ ᑕᒪᒃᑮᓐᓂᒃ ᐃᓄᖕᓂᒃ ᐊᐅᓚᑕᐅᔪᓂᒃ ᐊᒻᒪᓗ ᓯᓚᐅᑉ ᐊᐅᓚᓂᖓᓂᒃ 
ᐃᓱᒪᒋᔭᐅᒋᐊᕆᐊᖃᕐᓂᐊᖅᑐᑦ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᓕᐅᕐᓗᓂ. 

 
6. ᐃᓕᓐᓂᐊᕐᓂᓕᕆᓂᖅ: 

 
ᐱᖕᒪᕆᐅᕗᖅ ᑎᒍᓯᖃᑦᑕᕐᓂᖅ ᐱᔪᒪᔭᐅᔪᓂᒃ, ᐃᓕᓐᓂᐊᓂᕐᒥᒃ, ᐊᒻᒪᓗ ᑐᓴᐅᒪᖃᑦᑕᐅᑎᓕᕆᓂᕐᒥᒃ 
ᑕᒪᒃᑮᓐᓄᑦ ᑐᑦᑐᓕᕆᓂᕐᒧᑦ ᐊᒻᒪᓗ ᐊᐅᓚᑦᓯᔾᔪᑎᓕᐊᖑᓯᒪᔪᓄᑦ. 

 
ᐊᑐᖅᑕᐅᓪᓗᐊᑕᖅᑐᑦ ᐃᓗᓕᖏᑦ ᑐᑭᒧᐊᒍᑎᒃᓴᑦ  
 
ᑐᑭᒧᐊᒍᑎᒃᓴᑦ ᑕᓪᓕᒪᓂᒃ ᐊᑐᖅᑕᐅᓪᓗᐊᑕᖅᑐᓂᒃ ᐃᓗᓕᓖᑦ ᐊᑐᓂᑦ ᑭᖑᓕᕇᓂᒃ ᐱᓇᓱᐊᕈᑎᒃᓴᓂᒃ, 
ᐊᑐᐊᒐᕐᓃᖔᖅᑐᓂᒃ ᐊᒻᒪᓗ ᐊᐅᓚᔾᔪᑎᒃᓴᓂᒃ. 
 
1. ᖃᓄᖅᑑᕐᓂᖅ (ᑐᓴᐅᒪᔾᔪᑎᓂᒃ ᐊᒻᒪᓗ ᖃᐅᔨᒪᓂᐅᔪᓂᒃ ᑎᒍᓯᖃᑦᑕᕐᓂᖅ): ᑐᓴᕈᑏᑦ ᓈᖕᒪᑦᓯᐊᖁᓪᓗᒋᑦ 

ᐊᑐᖅᑕᐅᔭᕆᐊᓖᑦ ᐊᑐᐃᓐᓇᐅᑦᓯᐊᕐᓗᑎᒃ ᐊᐅᓚᑦᓯᔾᔪᑎᓕᐊᖑᕙᓪᓕᐊᔪᓄᑦ. 
 

2. ᐱᓕᕆᖃᑎᒌᓐᓂᖅ (ᐃᖅᑲᓇᐃᔭᖃᑎᒌᓐᓂᖅ): ᐃᓚᐅᑎᑦᓯᓂᖅ ᑲᑐᔾᔨᖃᑎᒌᑦᑐᓕᒫᓂᒃ ᑐᑦᑐᓕᕆᓂᕐᒧᑦ 
ᐊᐅᓚᑦᓯᔾᔪᑎᓂᒃ (ᐃᓚᒋᔭᐅᓗᓂ ᐃᓄᖕᓂᒃ ᐃᓕᓐᓂᐊᑎᑦᓯᓂᖅ). 

 
3. ᐊᕙᑎᑦᑎᓐᓂᒃ ᑲᒪᑦᓯᐊᖅᓂ (ᐊᕙᑎᒥᒃ ᐃᓐᓃᓯᒪᓂᖅ): ᐊᐅᓚᑦᓯᓂᖅ ᐊᒃᑐᐃᓂᖃᖅᓯᒪᔪᓂᒃ ᐃᓄᖕᓂᒃ 

ᐊᐅᓚᑕᐅᔪᓂᒃ ᑐᑦᑐᑦ ᓇᔪᒐᕆᒐᔪᑦᑕᖏᓐᓂ. 
 

4. ᐋᔩᖃᑎᒌᓐᓂᖅ (ᑲᑐᔾᔨᖃᑎᒌᓐᓂᒃᑯᑦ ᐋᖅᑮᓂᖅ ᐃᓱᒪᓕᐅᕈᑎᒋᔭᐅᒋᐊᓕᒻᒥᒃ): ᐊᑐᐊᒐᓕᐅᕐᓂᖅ 
ᐋᖅᑭᐅᒪᔾᔪᑎᒃᓴᓂᒃ ᐃᓱᒪᓕᐅᕈᑕᐅᔭᕆᐊᓕᓐᓄᑦ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓂᒃ. 

 
5. ᐃᓄᐃᓪᓗ ᑐᑦᑐᐃᓪᓗ (ᐃᓄᐃᑦ ᐊᒻᒪᓗ ᑐᑦᑐᑦ): ᐃᑲᔪᖅᓯᓯᒪᓂᖅ ᐊᑐᖅᑕᐅᖃᑦᑕᕐᓂᖏᓐᓂᒃ ᑐᑦᑐᑦ 

ᓄᓇᒦᓐᖔᖅᑐᑦ ᐊᒻᒪᓗ ᑲᒪᒋᔭᖃᑦᓯᐊᑲᓐᓂᕐᓂᖅ ᐃᓕᖓᔪᓂᒃ ᐃᓄᖕᓄᑦ ᐊᒻᒪᓗ ᑐᑦᑐᓄᑦ. 

ᑐᕌᒐᑦᓴᓕᐊᖑᔪᓃᓐᖔᓪᓗᐊᑕᖅᑐᑦ  
 
1:0 ᖃᓄᖅᑑᕐᓂᖅ (ᑐᓴᐅᒪᔾᔪᑎᒃᓴᓂᒃ ᐊᒻᒪᓗ ᖃᐅᔨᒪᓂᐅᔪᓂᒃ ᑎᒍᓯᖃᑦᑕᕐᓂᖅ )  
 
ᑐᓐᖓᕕᒃᓴᓕᐅᕐᓂᖅ ᑐᓴᕈᑎᓄᑦ ᑲᑎᖅᓱᐃᕕᖕᒥᒃ ᓄᓇᕗᒻᒥ ᑐᑦᑐᖏᓐᓅᖓᔪᓄᑦ ᐱᑕᖃᕆᐊᖃᒻᒪᕆᑉᐳᖅ. 
ᓄᓇᕗᑦ ᑐᑦᑐᖏᑦ ᖃᐅᔨᓴᖅᑕᐅᖃᑦᑕᖅᓯᒪᒻᒪᑕ, ᐊᔪᕐᓇᓐᖏᒐᐃᒻᒪᑦ, ᐅᑭᐅᕋᓵᓗᓐᓂᒃ, ᑭᓯᐊᓂᓕ 
ᑐᓐᖓᕕᓕᐅᖅᑕᐅᓯᒪᓐᖏᓗᐊᒧᑦ ᑲᑎᖅᓱᖅᓯᒪᔪᓂᒃ ᑐᓴᐅᒪᔾᔪᑎᒃᓴᓂᒃ ᐊᒻᒪᓗ ᖃᐅᔨᓴᖅᑕᐅᖏᓐᓇᕈᑎᒃᓴᑦ 
ᐊᒥᒐᓗᐊᕐᓂᖏᓐᓄᑦ ᓴᖅᑭᕈᑕᐅᓯᒪᕗᖅ ᐊᐳᖅᑕᕈᑎᒻᒪᕆᐅᔪᓂᒃ ᖃᐅᔨᒪᓂᑦᑎᓐᓄᑦ ᑐᑦᑐᑦ ᖃᓄᐃᓐᓂᖏᓐᓂᒃ 
ᐊᒻᒪᓗ ᐊᐅᓚᓂᕆᕙᑦᑕᖏᓐᓂᒃ. ᐊᒻᒪᓗᑦᑕᐅᖅ, ᑐᑭᓯᐅᒪᔭᐅᔭᕆᐊᖃᕐᒥᔪᖅ ᖃᓄᐃᓐᓂᕆᔭᖏᑦ ᐊᒻᒪᓗ 
ᐊᐅᓚᑕᐅᔾᔪᑏᑦ ᐃᓄᖕᓂᒃ ᐃᓚᐅᑎᑦᓯᓂᕐᒧᑦ, ᐊᒻᒪᓗ ᐱᕚᓪᓕᕈᑎᒃᓴᓂᒃ ᐃᓄᐃᑦ ᐃᓚᒋᔭᐅᒋᐊᖃᕐᓂᖏᓐᓄᑦ 
ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓂ ᓄᓇᕗᒻᒥ. 
 
ᑐᓴᕈᑎᑕᖃᓐᖏᓗᐊᕐᓂᖓᓄᑦ ᓱᒃᑲᐃᓪᓕᒍᑕᐅᖃᑦᑕᖅᑐᖅ ᓄᓇᕗᑦ ᒐᕙᓚᖓᑕ ᖃᐅᔨᓴᕈᓐᓇᕐᓂᖓᓄᑦ 
ᐃᖕᒥᒃᑰᖓᔪᓂᒃ ᐊᒻᒪᓗ ᑲᑎᕆᓃᑦ ᐊᒃᑐᖅᑕᐅᓯᒪᓂᖏᓐᓂᒃ ᑐᑦᑐᓄᑦ ᐊᓯᔾᔨᐸᓪᓕᐊᓂᖓᓄᑦ ᐊᕙᑎᐅᑉ. (ᓲᕐᓗ 
ᓯᓚᐅᑉ ᐊᓯᔾᔨᐸᓪᓕᐊᓂᖓ, ᐱᕙᓪᓕᐊᑎᑕᐅᔪᑦ ᐅᓄᖅᓯᕙᓪᓕᐊᓂᖏᑦ, ᐊᓯᖏᓪᓕ) ᐊᒻᒪᓗ ᓇᓗᓇᖅᑐᓂᒃ 
ᓴᖅᑭᕈᑕᐅᖃᑦᑕᖅᑐᑦ ᑕᒪᒃᑮᓐᓄᑦ ᑐᑦᑐᓄᑦ ᑲᑎᕆᓂᕐᓄᑦ ᐊᒻᒪᓗ ᐊᑑᑎᖃᕐᓂᖓᓂᒃ ᐊᐅᓚᑦᓯᔾᔪᑎᑎᒍᑦ 
ᐊᐅᓚᑕᐅᓂᕆᓇᔭᖅᑕᖏᑦ ᐃᑲᔫᑎᖃᕋᓱᐊᖅᑐᑦ ᐅᑎᖅᑎᑕᐅᕙᓪᓕᐊᓂᖏᓐᓂᒃ ᐃᓱᒫᓗᓐᓇᖅᓯᔪᓄᑦ ᑐᑦᑐᓄᑦ 
ᑲᑎᕆᓂᕐᓄᑦ. ᑐᓴᕈᑎᑕᖃᓐᖏᓗᐊᒧᑦ ᓴᖅᑭᕈᑕᐅᓯᒪᔪᖅ ᐃᓱᒪᓕᐅᕈᑕᐅᒋᐊᖃᖅᓯᒪᔫᒐᓗᐊᓄᑦ 
ᐋᖅᑭᑦᓯᓐᖏᔾᔪᑕᐅᓪᓗᓂ ᐊᒻᒪᓗ ᓱᒃᑲᐃᓪᓕᒍᑕᐅᓪᓗᓂ ᓄᓇᕗᑦ ᒐᕙᒪᒃᑲᖏᑕ ᐱᔨᑦᓯᕋᐅᑎᒋᓇᓱᐊᖅᑕᖏᓐᓄᑦ 
ᐊᒻᒪᓗ ᐱᕚᓪᓕᕈᑎᐅᑎᓐᓇᓱᐊᖅᑕᖏᓐᓄᑦ ᐊᑯᓂᐅᔪᒧᑦ ᐃᓕᖓᔪᓂᒃ ᒪᑭᒪᔾᔪᑎᓄᑦ, ᐃᓅᓯᕐᒧᑦ ᐊᒻᒪᓗ 
ᐃᓕᖅᑯᓯᕐᒧᑦ ᐱᔪᒪᔭᐅᔪᑦ ᐃᓄᖕᓂᒃ ᐊᒻᒪᓗ ᓄᓇᕗᒻᒥᐅᓂᒃ. ᑐᓴᐅᒪᔾᔪᑎᒃᓴᓕᐅᖅᑕᐅᓯᒪᓐᖏᓗᐊᒧᑦ 
ᐅᓗᕆᐊᓇᖅᑐᒨᒃᑲᓐᓂᕈᑕᐅᖃᑦᑕᖅᑐᖅ ᐃᓱᒪᓕᐅᕈᑕᐅᔪᑎᒍᑦ ᐃᓄᖕᓂᒃ ᐊᐅᓚᑕᐅᔪᓅᖓᔪᓂᒃ 
ᓈᖕᒪᓐᖏᓗᐊᖅᑐᓂᒃ ᐊᒻᒪᓗ ᓱᕐᕋᒍᑕᐅᒍᓐᓇᐃᓪᓕᓗᑎᒃ ᐊᒃᑐᖅᑕᐅᓯᒪᓂᐅᔪᓄᑦ ᑐᑦᑐᓂᒃ ᑲᔪᒐᖏᓐᓂᓪᓗ. 
 
ᖃᐅᔨᓴᖅᑕᐅᕙᓪᓕᐊᖏᓐᓇᕐᓂᖓ ᐊᒻᒪᓗ ᖃᐅᔨᒪᓇᓱᐊᕈᑎᒋᔭᐅᕙᑦᑐᑦ ᐃᑲᔫᑎᖃᕐᓂᐊᖅᑐᑦ ᓯᕗᓂᒃᓴᒥᒃ 
ᐊᐅᓚᑦᓯᔾᔪᑎᒃᓴᓄᑦ ᐋᖅᑭᑦᑕᐅᔪᑦ ᑖᒃᑯᓇᓐᖔᖅᓯᒪᓂᖏᓐᓂᒃ ᐱᐅᓂᖅᐹᓂᒃ ᑐᓴᕈᑎᓂᒃ. ᑐᓴᕈᑏᑦ 
ᐱᕙᐅᓯᒪᔪᑦ ᑕᕝᕙᓐᖓᑦ ᐃᖅᑲᓇᐃᔮᖑᔪᒥᒃ ᐱᔾᔪᑎᒋᔪᓐᓇᓂᐊᖅᑕᕗᑦ ᖃᐅᔨᓴᕐᓗᒋᑦ ᐊᖏᓂᖏᑦ ᐊᒻᒪᓗ 
ᖃᓄᐃᓐᓂᖏᓐᓂᒃ ᑲᑎᕆᓃᑦ, ᑐᑭᓯᐅᒪᓗᒋᑦ ᓯᓚᒧᑦ ᐊᒻᒪᓗ ᐃᓄᖕᓂᒃ ᐊᐅᓚᑕᐅᔪᓂᒃ ᐱᔾᔪᑎᓪᓗᐊᑕᐅᔪᓂᒃ 
ᓱᕐᕋᒍᑕᐅᖃᑦᑕᖅᑐᓂᒃ ᑲᑎᕆᓃᑦ ᐊᖏᓂᖏᓐᓂᒃ ᐊᒻᒪᓗ ᐃᕐᓂᐅᕐᓂᖏᓐᓂᒃ, ᐊᒻᒪᓗ ᖃᐅᔨᔾᔪᑎᒻᒪᕆᐅᓗᑎᒃ 
ᖃᖓ ᐊᒻᒪᓗ ᖃᓄᖅ ᑲᑦᓱᖅᑎᒋᐊᕈᓐᓇᕐᒪᖔᑦᑎᒍ ᖃᓄᐃᓐᖏᑦᓯᐊᖏᓐᓇᖁᓪᓗᒋᑦ, ᓈᖕᒪᑦᓯᐊᖏᓐᓇᕐᓗᑎᒃ 
ᑲᑎᕆᓃᑦ. 
 
1.1 ᐱᓇᓱᐊᒐᑦᓴᖅ: ᐱᔾᔪᑎᒃᓴᐅᓗᓂ ᐅᓪᓗᒥᒨᖓᔪᒥᒃ ᐊᒻᒪᓗ ᑕᑎᒋᔭᐅᔪᓐᓇᖅᑐᓂᒃ ᑐᓴᕈᑎᓂᒃ 

ᐊᐅᓚᑦᓯᔾᔪᑕᐅᓂᐊᖅᑐᓂᒃ ᐊᐅᓚᑦᓯᔾᔪᑎᓄᑦ ᑐᑦᑐᓕᕆᓂᕐᒧᑦ ᑖᒃᑯᓇᓐᖔᖅᓯᒪᔪᓂᒃ ᑐᓐᖓᕕᒋᔭᐅᔪᓂᒃ 
ᓄᖑᐊᑎᑦᑎᑦᑕᐃᓕᓂᕐᒧᑦ ᐱᔨᑦᓯᕈᑕᐅᒐᓗᐊᖅᑎᓪᓗᒋᑦ ᐊᒻᒪᓗ ᐱᕚᓪᓕᕈᑎᒃᓴᐅᓗᑎᒃ ᐊᑯᓂᐅᔪᒧᑦ-
ᐃᓕᖓᔪᓂᒃ ᒪᑭᒪᔾᔪᑎᒃᓴᓂᒃ, ᐃᓅᓯᕐᒨᖓᓂᕆᖁᔭᖏᓐᓂᒃ ᐊᒻᒪᓗ ᐃᓕᖅᑯᓯᕐᒨᖓᓂᕆᖁᔭᖏᓐᓂᒃ 
ᓄᓇᕗᒻᒥᐅᑦ ᐊᒻᒪᓗ ᐃᓄᐃᑦ ᐃᓚᐅᒋᐊᖃᑦᑕᖁᓗᒋᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᖁᓚᕐᓇᖏᑦᑐᒥᒃ 
ᑕᑎᒃᓴᐅᓂᖏᓐᓂᒃ, ᐱᓗᐊᖅᑐᒥ ᐃᓄᖕᓂᒃ. 

 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᑐᓴᕈᑎᑕᖃᕆᐊᓕᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᓂᒃ 
ᑐᑭᓕᐅᖅᓯᒪᑦᓯᐊᖅᑐᓂᒃ. ᑕᐃᒪᐃᑎᓪᓗᒍ, ᑐᓴᕆᐊᕐᕕᐅᒋᐊᓖᑦ ᐊᐅᓚᑦᓯᖃᑎᒌᑦᑐᑦ ᑲᑐᔾᔨᖃᑎᒌᒍᑎᓖᑦ 
ᐊᒻᒪᓗ ᓄᓇᕗᒻᒥᐅᑦ, ᓄᓇᕗᑦ ᒐᕙᒪᖓ ᐃᒪᐃᓐᓂᐊᖅᑐᖅ: 

 ᐊᐅᓚᔾᔭᒍᑎᒃᓴᖅ 1.1a: ᓇᓗᓇᐃᖅᑐᖅᑕᐅᓗᑎᒃ ᐊᐳᖅᑕᕈᑕᐅᖃᑦᑕᖅᑐᑦ ᐊᒻᒪᓗ 
ᐱᑕᖃᓪᖏᓗᐊᕐᓂᖏᑦ ᓴᖅᑭᖅᑕᐅᓯᒪᔪᓂ ᖃᐅᔨᒪᓂᐅᔪᓂ ᐊᒻᒪᓗ ᓇᓗᓇᐃᕐᓗᒋᑦ ᐱᑕᖃᕆᐊᓖᑦ 
ᑐᓴᐅᒪᔾᔪᑎᒃᓴᑦ, ᐃᓚᒋᔭᐅᓗᑎᒃ ᑖᒃᑯᓄᓐᖓᖓᔪᑦ ᑲᑎᑕᐅᓯᒪᔪᓂ ᐊᒃᑐᐃᓂᖃᖅᓯᒪᔪᑦ. 
 

 ᐊᐅᓚᔾᔭᒍᑎᒃᓴᖅ 1.1b: ᓇᓗᓇᐃᖅᑐᖅᑕᐅᓗᑎᒃ ᓯᕗᓪᓕᐅᔾᔭᐅᔭᕆᐊᓖᑦ ᑐᓐᖓᕕᒋᔭᐅᔪᓂᒃ 
ᑲᑎᑕᐅᓯᒪᔪᓂ ᖃᐅᔨᓴᕐᓂᕐᒧᑦ ᐊᒻᒪᓗ ᖃᐅᔨᒪᓇᓱᐊᖅᑕᐅᖏᓐᓇᕐᓂᖏᓐᓄᑦ ᐃᓚᒋᔭᐅᓗᑎᒃ 
ᑕᐃᒃᑯᐊ ᐃᑲᔪᕈᑕᐅᒋᐊᓖᑦ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐅᑎᑦ ᐊᒻᒪᓗ ᓄᓇᕗᒻᒥ ᖃᐅᔨᓴᕐᓂᐅᕙᑦᑐᒧᑦ 
ᐊᐅᓚᑕᐅᕙᑦᑐᖅ. 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᐊᐅᓚᑦᓯᔾᔪᑏᑦ ᑐᑦᑐᓂᒃ ᑎᒍᓯᔾᔪᑕᐅᒋᐊᓖᑦ ᑕᒪᒃᑮᓐᓂᒃ 
ᖃᐅᔨᓴᖅᑎᕐᔪᐊᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᑕᒪᓐᓇ ᐊᑐᖅᑕᐅᑎᓪᓗᒍ, 
ᐱᑕᖃᕆᐊᖃᕐᓂᐊᖅᑐᖅ ᐅᑯᓂᖓ: 

 
 ᐊᐅᓚᔾᔭᒍᑎᒃᓴᖅ 1.1c: ᐊᑐᐊᒐᓕᐅᕐᓂᖅ ᐃᑲᔪᖅᓯᔭᐅᓯᒪᓗᓂ ᑲᑎᑕᐅᕙᓪᓕᐊᓂᖏᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᒻᒪᓗ ᐊᑐᖅᑕᐅᓂᖏᑦ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓂᒃ. 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᑐᓴᕈᑎᑕᖃᕆᐊᓕᒃ ᑐᑦᑐᓕᕆᓂᕐᒧᑦ ᐊᐅᓚᑦᔾᔪᑎᓄᑦ ᐱᔭᐅᒋᐊᓖᑦ 
ᓈᖕᒪᓯᐊᖅᑐᒃᑯᑦ ᐸᕐᓇᑕᐅᓯᒪᓗᑎᒃ ᐊᒻᒪᓗ ᐊᑑᑎᖃᕈᓐᓇᖅᑐᒥᒃ ᖃᐅᔨᓴᕐᓂᕐᒥᒃ. ᑕᐃᒪᐃᑎᓪᓗᒍ, ᓄᓇᕗᑦ 
ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᑐᑦ: 

 
 ᐊᐅᓚᔾᔭᒍᑎᒃᓴᖅ 1.1d:  ᐸᕐᓇᐅᑎᓕᐅᕐᓗᑎᒃ ᐊᑐᓕᖅᑎᓪᓗᒋᓪᓗ ᐸᕐᓇᐅᑏᑦ 

ᖃᐅᔨᒪᓇᓱᐊᖏᓐᓇᕈᑏᑦ ᐊᒻᒪᓗ ᖃᐅᔨᓴᖅᑕᐅᓂᖏᓐᓄᑦ ᑲᑎᕆᓃᑦ ᐊᒻᒪᓗ ᓇᔪᒐᕆᔭᖏᑦ, 
ᓯᕗᓪᓕᖅᐸᐅᔾᔭᐅᓗᑎᒃ ᑕᐃᒃᑯᐊ ᑲᑎᕆᓃᑦ ᓇᓗᓇᐃᖅᑕᐅᓯᒪᔪᑦ ᐃᓅᓴᓪᓕᕙᓪᓕᐊᒋᐊᖏᑦ 
ᐅᕝᕙᓘᓐᓃᑦ ᓈᖕᒪᓐᖏᓗᐊᖅᑐᒥᒃ ᑐᓴᕈᑎᓄᑦ ᑲᑎᑦᓯᕕᒃ ᑐᑭᓯᐅᒪᔾᔪᑎᒃᓴᖅᑕᖃᓐᖏᓗᐊᖅᑐᑦ. 
 

 ᐊᐅᓚᔾᔭᒍᑎᒃᓴᖅ 1.1e: ᑲᒪᒋᓗᒋᑦ ᖃᐅᔨᓴᕐᓂᕐᒧᑦ ᖃᐅᔨᒪᓇᓱᐊᕐᓂᕐᒧᓪᓗ ᐊᐅᓚᓂᐅᕙᑦᑐᑦ 
ᑖᒃᑯᓇᓐᖔᖅᓯᒪᑦᓯᐊᕋᓗᐊᕐᒪᖔᑕ ᐊᑐᖅᑕᐅᔭᕆᐊᓕᓐᓂᒃ ᑲᒪᔾᔪᓯᕐᓂᒃ ᐊᒻᒪᓗ ᐊᕙᖕᒧᑦ 
ᐊᖏᖅᑕᐅᓯᒪᔪᓂᒃ ᑲᒪᒍᓯᐅᔪᓂᒃ ᐅᕝᕙᓘᓐᓃᑦ ᒪᓕᒃᑕᐅᒋᐊᓕᓐᒃᓂ ᖃᐅᔨᓴᕐᓂᕐᒧᑦ. 
 

 ᐊᐅᓚᔾᔭᒍᑎᒃᓴᖅ 1.1f: ᖃᐅᔨᓴᕐᓗᒋᑦ ᐊᒻᒪᓗ ᐋᖅᑭᑦᓱᕐᓗᒋᑦ ᓄᑖᑦ ᐅᕝᕙᓘᓐᓃᑦ ᐊᓯᐊᒎᕐᕕᓖᑦ 
ᐃᖅᑲᓇᐃᔭᐅᑎᒃᓴᑦ ᑐᑦᑐᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ, ᐃᓚᒋᔭᐅᓗᑎᒃ ᑲᒪᔾᔪᓰᑦ 
ᒪᓕᑦᓯᒪᔪᑦ ᐃᓄᐃᑦ ᐱᖕᒪᕆᐅᔪᖁᑎᒋᔭᖏᓐᓂᒃ ᑲᒪᒋᔭᐅᑦᓯᐊᕐᓗᑎᒃ ᐊᐅᓚᑕᐅᒋᐊᖃᕐᓂᖏᓐᓄᑦ 
ᓂᕐᔪᑎᑦ. 
 

 ᐊᐅᓚᔾᔭᒍᑎᒃᓴᖅ 1.1g:  ᐃᓚᐅᑎᓪᓗᒋᑦ ᓄᓇᓖᑦ ᑲᑎᖅᓱᖅᑕᐅᓂᖏᓐᓂᒃ ᐊᒻᒪᓗ 
ᐊᑐᖅᑕᐅᓂᖏᓐᓂ ᐆᒪᔪᖅᑕᐅᖃᑦᑕᖅᑐᓂᒃ ᑲᑎᖅᓱᖅᑕᐅᓯᒪᒧᑦ ᐊᒻᒪᓗ ᐊᖑᓇᓱᑦᑏᑦ ᑕᑯᓯᒪᔭᖏᑦ 
ᖃᐅᔨᓴᕈᑕᐅᓗᑎᒃ ᑐᑦᑐᑦ ᖃᓄᐃᓐᖏᓯᐊᕐᓂᖏᓐᓄᑦ ᐊᒻᒪᓗ ᐱᑕᖃᑦᓯᐊᕐᓂᖏᓐᓄᑦ. 
 

 ᐊᐅᓚᔾᔭᒍᑎᒃᓴᖅ 1.1h:  ᐃᖅᑲᓇᐃᔭᖃᑎᖃᕐᓗᑎᒃ ᐱᓕᕆᕝᕕᔾᔪᐊᓂᒃ ᐃᓚᓕᐅᔾᔭᐅᑦᓯᐊᖁᓪᓗᒋᑦ 
ᓄᓇᖏᑎᒍᑦ ᖃᐅᔨᒪᓇᓱᐊᕐᓂᐅᕙᑦᑐᑦ ᑐᑦᑐᓂᒃ ᓄᓇᓂ ᐱᓕᕆᕝᕕᐅᔪᓂ ᐊᑯᓂᐅᔪᒧᑦ-ᐃᓕᖓᔪᑦ 
ᑐᑦᑐᖃᕐᓂᖏᓐᓂᒃ ᖃᐅᔨᓂᕆᔭᐅᕙᑦᑐᑦ ᑲᑎᕆᓂᕐᓂᒃ. 

 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᐃᓄᖕᓂᒃ ᐊᐅᓚᑕᐅᔪᑎᒍᑦ ᑐᑦᑐᑦᖅ ᓇᔪᒐᕆᕙᑦᑕᖏᓐᓂ 
ᐱᕙᓪᓕᐊᑐᐃᓐᓇᑎᓪᓗᒋᑦ, ᐱᔭᕆᐊᖃᓕᖅᐸᓪᓕᐊᑐᐃᓐᓇᖅᑐᖅ ᑐᓴᐅᒪᔾᔪᑎᒃᓴᓂᒃ. ᑕᒪᒃᑯᐊ ᑲᑎᕆᓃᑦ 
ᐊᐅᓚᑕᐅᑦᓯᐊᕈᑎᒃᓴᖏᓐᓂᒃ ᐊᒻᒪᓗ ᐃᑲᔪᕈᑎᓂᒃ ᐊᑐᖅᑕᐅᖃᑦᑕᐃᓐᓇᕈᑎᒃᓴᖏᓐᓂᒃ ᐃᓅᓯᕐᒧᑦ-

ᒪᑭᒪᔾᔪᑎᒃᓴᓄᑦ ᐱᕙᓪᓕᐊᓂᐅᔪᖅ, ᓄᑖᓐᖑᕆᐊᖅᓯᒪᔪᒥᒃ ᑮᓇᐅᔭᓕᐅᕈᑎᒃᓴᓄᑦ ᖃᐅᔨᓴᕐᓂᒃᑯᑦ ᐊᒻᒪᓗ 
ᖃᐅᔨᒪᓇᓱᐊᕐᓂᕐᒧᑦ ᐱᑕᖃᕆᐊᓕᒃ ᑎᑭᐅᑎᓯᒪᒍᑎᒃᓴᐅᓗᓂ ᒫᓐᓇᒧᑦ ᐊᒻᒪᓗ ᓯᕗᓂᑦᑎᓐᓂ 
ᑐᓴᕈᑎᒋᔭᐅᖃᑦᑕᕆᐊᓕᓐᓂ. ᑕᒪᓐᓇᐅᑎᓪᓗᒍ, ᓄᓇᕗᑦ ᒐᕙᒪᖓ ᐃᒪᐃᓕᐅᕐᓂᐊᖅᑐᖅ: 
 
 ᐊᐅᓚᔾᔭᒍᑎᒃᓴᖅ 1.1i: ᓲᖑᓯᑎᒋᐊᖅᑕᐅᓗᑎᒃ ᓄᓇᕗᑦ ᓴᓐᖏᓂᖃᕐᕕᒋᔭᒥᒍᑦ ᐊᐅᓚᒍᓐᓇᖅᑕᖏᑦ 

ᐊᐅᓚᑦᓯᔾᔪᑎᒃᓴᓄᑦ ᑐᑦᑐᓂᒃ ᖃᐅᔨᓴᕐᓂᕐᒧᑦ ᖃᐅᔨᒪᓇᓱᐊᕐᓂᒧᓪᓗ. 
 

 ᐊᐅᓚᔾᔭᒍᑎᒃᓴᖅ 1.1j:  ᖃᐅᔨᓴᕐᓗᒋᑦ ᖃᓄᖅᑑᕈᑎᒃᓴᑦ ᐊᑯᓂᐅᔪᒧᑦ-ᐃᓕᖓᔪᑦ ᑐᑭᒧᐊᒍᑎᒃᓴᑦ 
ᑲᑐᔾᔨᖃᑎᒌᒍᑎᒃᓴᓄᑦ ᐊᓯᖏᓐᓄᑦ ᒐᕙᒪᒃᑯᓐᓂ ᑎᒥᐅᔪᓄᑦ ᐊᒻᒪᓗ ᐊᐅᓚᑦᓯᖃᑎᒌᑦᑐᓄᑦ 
ᑲᑐᔾᔨᖃᑎᒌᓄᑦ ᓄᓇᕗᒻᒥ ᑐᓴᐅᒪᔾᔪᑎᖃᖃᑦᑕᕆᐊᓕᓐᓄᑦ ᑐᑦᑐᓄᑦ. 
 

 ᐊᐅᓚᔾᔭᒍᑎᒃᓴᖅ 1.1k: ᓴᖅᑭᑎᑦᓯᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᑲᑐᔾᔨᖃᑎᒌᒍᑎᓂᒃ 
ᓴᓐᖏᓂᖃᕐᕕᐅᔪᓂ ᐊᐅᓚᑦᓯᔪᓐᓇᕐᕕᖕᒥᑎᖑᑦ ᑲᑎᕆᓂᕐᓂᒃ ᑐᑦᑐᒐᓱᐊᖅᐸᑦᑐᑦ ᑖᒃᑯᓂᖓᑦᓴᐃᓐᓇᖅ 
ᓄᓇᕗᒻᒥ ᓴᖅᑭᖅᑕᐅᖁᓪᓗᒋᑦ ᑲᑐᔾᔨᖃᑎᒌᓐᓂᒃᑯᑦ ᐊᐅᓚᔾᔪᑎᒃᓴᑦ ᐊᒻᒪᓗ ᐊᑭᖏᓐᓂᒃ 
ᑲᑐᔾᔨᖃᑎᒌᖃᑦᑕᕐᓗᑎᒃ ᖃᐅᔨᓴᕐᓂᕐᒧᑦ. 
 

 ᐊᐅᓚᔾᔭᒍᑎᒃᓴᖅ 1.1l:  ᐃᖅᑲᓇᐃᔭᖃᑎᒌᓪᓗᑎᒃ ᑲᒪᔪᓕᒫᑦ, ᐃᓚᒋᔭᐅᓗᑎᒃ ᑎᒥᐅᔪᑦ 
ᒐᕙᒪᒃᑯᓐᓃᓐᖔᖏᑦᑐᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒥᒃ ᑎᒍᒥᐊᖅᑐᑦ, ᖃᐅᔨᓴᕈᑎᒃᓴᓂᒃ 
ᖃᓄᖅᑑᕈᑎᒃᓴᐅᓇᔭᖅᑐᓂᒃ ᓴᖅᑭᑎᑦᓯᓂᕐᒥᒃ ᑲᑐᔾᔨᖃᑎᒌᓐᓂᒃᑯᑦ ᑐᑦᑐᓂᒃ ᖃᐅᔨᓴᕈᑎᒃᓴᓂᒃ 
ᑮᓇᐅᔭᓂᒃ. 
 

 ᐊᐅᓚᔾᔭᒍᑎᒃᓴᖅ 1.1m:  ᑲᒪᒋᔭᖃᕐᓗᑎᒃ ᐱᕚᓪᓕᕈᑎᒃᓴᓂ ᐱᖓᔪᐃᒋᔭᐅᔪᑎᒍᑦ ᖃᐅᔨᓴᕐᓂᖅ 
ᐃᓕᓐᓂᐊᕕᔾᔪᐊᑎᒍᑦ ᐊᒻᒪᓗ ᐊᓯᖏᑎᒍᑦ ᒐᕙᒪᒃᑯᓐᓃᖔᓐᖏᑦᑐᓂᒃ ᑎᒥᐅᔪᓂᒃ, ᐱᓗᐊᖅᑐᒥ 
ᑐᓴᐅᒪᔾᔪᑎᒃᓴᓄᑦ-ᑲᑎᖅᓱᐃᕕᐅᓯᒪᔪᓂᒃ ᖃᐅᔨᓴᕐᓂᕐᒥᒃ ᐱᓂᖅᓴᐅᓗᓂ ᑐᑦᑐᓕᕆᓂᐅᖃᑦᑕᖅᑐᖅ 
ᐱᕚᓪᓕᕈᑕᐅᓂᐊᖅᑎᓪᓗᒍ ᑐᑭᓯᐅᒪᔭᑦᑎᓐᓂᒃ ᐊᐅᓚᓂᐅᔪᓂᒃ ᐊᒻᒪᓗ ᐱᔾᔪᑕᐅᔪᓂᒃ ᐊᒃᑐᐃᓯᒪᔪᓂᒃ 
ᑲᑎᕆᓂᕐᓂᒃ. 

 
2.0: ᐱᓕᕆᖃᑎᒌᓐᓂᖅ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒌᓐᓂᖅ (ᑲᑐᔾᔨᓗᓂ ᑲᒪᖃᑎᒌᓐᓂᖅ ) 
 
ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᓄᓇᕗᒻᒥ ᐱᔭᕆᐊᑭᑦᑐᑯᓘᓐᖏᑦᑐᑦ ᐊᐅᓚᓂᖓ. ᐃᓱᒪᓕᐅᕈᑕᐅᒋᐊᓖᑦ 
ᓄᓇᕗᒻᒥ ᑖᒃᑯᑎᒎᓇ ᑲᑎᑕᐅᓯᒪᔪᓂᒃ ᐊᐅᓚᑦᓯᔾᔪᑕᐅᖃᑦᑕᖅᑐᑦ ᓄᓇᒥᒃ ᐊᒻᒪᓗ ᓄᓇᒦᓐᖔᖅᑐᓂᒃ 
ᐊᐅᓚᑦᓯᖃᑎᒌᑦᑐᓄᑦ ᓇᓗᓇᐃᖅᑕᐅᓯᒪᔪᓂ ᓄᓇᑖᕐᓂᕐᒧᑦ ᐊᖏᕈᑎᓂ. ᓄᓇᓖᑦ ᐊᒻᒪᓗ ᑕᒫᓂᒥᐅᑦ 
ᐊᑐᖃᑦᑕᖅᑐᑦ ᓂᕆᐅᒋᔭᓖᑦ ᐊᒻᒪᓗ ᑐᓴᕋᓱᐊᕐᕕᐅᖃᑦᑕᕆᐊᓖᑦ ᐊᒻᒪᓗ ᐃᓚᒋᔭᐅᑎᑕᐅᓗᑎᒃ 
ᐊᐅᓚᑦᓯᔾᔪᑎᓄᑦ ᑐᑦᑐᓕᕆᓂᕐᒧᑦ. ᐊᒻᒪᓗᑦᑕᐅᖅ, ᒪᕐᕉᒃ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔫᒃ, ᒪᕐᕉᒃ ᑲᓇᑕᒥ 
ᐊᕕᑦᑐᖅᓯᒪᓂᐅᔫᒃ, ᐅᓄᖅᑐᒐᓚᐃᓪᓗ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑦ, ᒐᕙᒪᑐᖃᒃᑯᑦ ᐱᓕᕆᕝᕕᖏᑦ, 
ᐅᔭᕋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐊᓯᖏᑦ ᓄᓇᒥᒃ ᐊᑐᖃᑦᑕᖅᑐᑦ, ᐊᒻᒪᓗᑦᑕᐅᖅ ᐊᔾᔨᒌᓐᖏᑦᑐᑦ ᖃᐅᔨᒪᔨᑕᑦ 
ᑲᑎᒪᔨᖏᑦ ᑲᑐᔾᔨᖃᑎᒋᔭᐅᒍᓐᓇᕐᒥᔪᖅ ᐊᐅᓚᑕᐅᓂᖏᓐᓄᑦ ᐱᓗᐊᖅᑐᒥ ᑲᑎᕆᓃᑦ. ᐱᑕᖃᕆᐊᖃᒻᒪᕆᒻᒪᑦ 
ᓴᓐᖏᔫᓗᓂ ᐊᒻᒪᓗ ᐊᐅᓚᒍᑕᐅᒍᓐᓇᕐᓗᓂ ᑲᑐᔾᔨᖃᑎᒌᓐᓂᖅ ᓴᖅᑭᐅᒪᑎᑕᐅᔭᕆᐊᖃᕐᓂᖓ ᓄᓇᕗᑦ 
ᒐᕙᒪᖓ ᐊᒻᒪᓗ ᑲᑐᔾᔨᖃᑎᒌᔭᖏᑦ. ᑲᔪᓯᑎᑕᐅᔭᕆᐊᖃᕐᒪᑦ ᑐᑭᓯᐅᒪᖃᑎᒌᑦᓯᐊᖁᓪᓗᒋᑦ ᐊᔾᔨᒌᑦᑐᒥᒃ 
ᐃᓱᒫᓘᑕᐅᔪᓂᒃ ᑐᑦᑐᓅᖓᔪᓂᒃ ᐊᒻᒪᓗ ᐊᐅᓚᑦᓯᔾᔪᑎᖃᕆᐊᖃᕐᒪᑦ ᑖᒃᑯᐊ ᐋᖅᑭᑦᑕᐅᓇᓱᐊᕈᑎᒃᓴᖏᓐᓂᒃ 
ᐃᓱᒫᓘᑕᐅᔪᑦ. 
 
2.1 ᐱᓇᓱᐊᒐᑦᓴᖅ:  ᑲᑐᔾᔨᖃᑎᒌᓐᓂᕐᒥᒃ ᐱᕈᖅᐸᓪᓕᐊᑎᑦᓯᓗᑎᒃ ᐊᐅᓚᑦᓯᕕᐅᔪᓐᓇᑐᖅᑎᒍᑦ 

ᓴᖏᓐᓂᖃᕐᕕᒋᕙᐅᔪᒃᑯᑦ ᑲᑐᔾᔨᖃᑎᒋᔭᐅᔪᓄᑦ.  



15 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᑐᖓᕕᑦᓯᐊᖑᔪᖅ ᐊᐅᓚᑦᓯᔾᔪᑎᒃᓴᑦᓯᐊᓕᐅᕐᓂᕐᒧᑦ ᐋᖅᑭᑦᑕᐅᔪᑦ 
ᐃᓱᒪᓕᐅᕈᑕᐅᔭᕆᐊᓕᓐᓄᑦ ᑐᓴᕈᑎᑦᓯᐊᕙᖕᓂᒃ ᐱᓯᒪᔪᑦ. ᑕᐃᒪᐃᒻᒪᑦ, ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐊᐅᓚᑦᓯᕕᒋᔭᐅᔪᓐᓇᖅᑐᓂ ᓴᓐᖏᓂᖃᕐᕕᐅᔪᑎᒍᑦ ᑲᑐᔾᔨᖃᑎᒋᔭᒥᓂᒃ: 

 
 ᐊᐅᓚᔾᔭᒍᑎᒃᓴᖅ 2.1a: ᓴᖅᑭᑎᑦᓯᓗᑎᒃ ᑲᑐᔾᔨᖃᑎᒌᒍᑕᐅᔪᓂᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ, 

ᐸᕐᓇᐅᑎᓂᒃ ᐊᒻᒪᓗ ᐋᖅᑭᑦᓯᒪᔭᐅᔪᓂᒃ ᖃᐅᔨᒪᓇᓱᐊᕐᓂᒃᑯᑦ ᐊᒻᒪᓗ ᐊᓯᖏᑎᒍᑦ ᖃᐅᔨᓴᕐᓂᕐᒧᑦ 
ᐊᐅᓚᑕᐅᖃᑦᑕᖅᑐᑎᒍᑦ ᐱᑕᖃᕆᐊᓕᓐᓄᑦ ᐃᑲᔪᖅᓱᐃᔾᔪᑎᒃᓴᐅᓗᑎᒃ ᐊᐅᓚᑦᓯᔾᔪᑎᓄᑦ 
ᐱᓇᓱᐊᖃᑦᑕᖅᑐᓂᒃ ᐊᕙᖕᒧᑦ ᑲᑎᕆᓂᕐᓂᒃ. 
 

 ᐊᐅᓚᔾᔭᒍᑎᒃᓴᖅ 2.1b: ᓈᖕᒪᑦᓯᐊᕐᓗᑎᒃ ᐃᑲᔫᑎᒃᓴᐅᔪᑦ ᐊᒻᒪᓗ ᓇᓕᒧᒌᑦᑎᑕᐅᑦᓯᐊᕐᓗᑎᒃ 
ᐅᖁᒪᐃᑦᑐᒃᑰᕈᑕᐅᑎᓪᓗᒍ ᖃᐅᔨᓴᕐᓂᖅ ᐊᒻᒪᓗ ᐊᓯᖏᑦ ᖃᐅᔨᓴᖅᑐᓕᕆᓂᕐᒧᑦ ᐊᐅᓚᑕᐅᔪᑦ. 
 

 ᐊᐅᓚᔾᔭᒍᑎᒃᓴᖅ 2.1c: ᑲᒪᖃᑎᒌᓪᓗᑎᒃ ᑲᑐᔾᔨᖃᑎᒌᓐᓂᒃᑯᑦ ᐃᓕᓐᓂᐊᕈᑕᐅᓗᑎᒃ 
ᑭᒃᑯᑐᐃᓐᓇᕐᓄᑦ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᐅᓚᓂᐅᖃᑦᑕᖅᑐᓂᒃ ᑖᒃᑯᓄᓐᖓᖓᔪᓂ 
ᑖᒃᑯᓂᖓᑦᓴᐃᓐᓇᖅ ᐱᓇᓱᐊᖃᑦᑕᖅᑐᓂᒃ ᑲᑎᕆᓂᕐᓂᒃ. 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᐊᑑᑎᖃᑦᓯᐊᖅᑐᓂᒃ ᓈᖕᒪᓯᐊᕐᓗᑎᒃ ᐊᐅᓚᑦᓯᔾᔪᑎᖃᕆᐊᖃᕐᓂᖅ 
ᐃᓚᓕᐅᔾᔭᐅᓯᒪᔭᕆᐊᖃᕈᑎᒋᕚ ᒐᕙᒪᒃᑯᑦ ᐊᐅᓚᑕᐅᖏᓐᓄᑦ ᑲᑎᕆᓃᑦ ᑎᑭᑦᓵᖏᓐᓄᑦ. ᑕᕝᕗᖓ, 
ᓄᓇᕗᑦ ᒐᕙᒪᖓ ᐃᖅᑲᓇᐃᔭᖃᑎᖃᕐᓂᐊᖅᑐᖅ ᐊᐅᓚᑦᓯᔪᓐᓇᕐᕕᖏᑎᒍᑦ ᑲᑐᔾᔨᖃᑎᒋᔭᓂ: 

 
 ᐊᐅᓚᔾᔭᒍᑎᒃᓴᖅ 2.1d: ᑕᕝᕗᖓᑦᓴᐃᓐᓈᖓᔫᒥᓗᑎᒃ, ᐃᕕᖅᑎᓯᒪᑦᓯᐊᕐᔫᒥᔪᓂᒃ ᐅᕝᕙᓘᓐᓃᑦ 

ᓇᓕᒧᒌᔾᔫᒥᓗᑎᒃ ᐊᑐᐊᒐᑦ, ᐱᓕᕆᐊᒃᓴᑦ ᐊᒻᒪᓗ ᐊᐅᓚᑦᓯᔾᔪᑎᓄᑦ ᐊᐅᓚᒍᑎᒃᓴᑦ ᐊᒃᑐᐃᓂᖃᖅᑐᑦ 
ᑖᒃᑯᓂᖓᑦᓴᐃᓐᓇᖅ ᐱᔭᐅᓇᓱᐊᖃᑦᑕᖅᑐᓂᒃ ᑲᑎᕆᓂᕐᓂᒃ. 
 

 ᐊᐅᓚᔾᔭᒍᑎᒃᓴᖅ 2.1e:  ᐊᖏᖃᑎᒌᒍᑎᓕᐅᕐᓗᑎᒃ ᒐᕙᒪᒃᑯᑎᒍᑦ ᐅᕝᕙᓘᓐᓃᑦ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂᒃ, ᐱᔭᕆᐊᖃᖅᐸᑦ, ᐱᕚᓪᓕᕈᑎᒃᓴᐅᔪᓂᒃ 
ᐋᖅᑭᐅᒪᓂᖏᓐᓄᑦ ᐊᒻᒪᓗ ᑲᑐᔾᔨᖃᑎᒌᓐᓂᕐᒧᑦ ᐊᒻᒪᓗ ᐱᕚᓪᓕᕈᑎᒃᓴᓂᒃ ᐊᑑᑎᖃᕈᓐᓇᕐᓗᑎᒃ 
ᐊᔾᔨᒌᓐᖏᑦᑐᓂᒃ ᓴᓐᖏᓂᖃᕐᕕᖃᖅᑐᓄᑦ ᐊᐅᓚᑦᓯᔾᔪᑎᓄᑦ ᑖᒃᑯᓂᖓᑦᓴᐃᓐᓇᖅ ᑲᑎᕆᓂᕐᓂᒃ 
ᐱᔭᐅᓇᓱᐊᖃᑦᑕᖅᑐᓄᑦ (ᑕᑯᒋᐊᕐᓗᒍ ᐊᐅᓚᔾᔪᑎᒃᓴᑦ 4.2b). 
 

 ᐊᐅᓚᔾᔭᒍᑎᒃᓴᖅ 2.1f: ᐊᐅᓚᑦᓯᔾᔪᑎᒃᓴᓂᒃ ᐸᕐᓇᐅᑎᓕᐅᕐᓗᓂ ᐊᒻᒪᓗ ᐊᑐᓕᖅᑎᓪᓗᒋᑦ 
ᐊᑐᓃᖓᔪᓂᒃ ᑖᒃᑯᓂᖓᑦᓴᐃᓐᓇᖅ ᐱᔭᐅᓇᓱᐊᖃᑦᑕᖅᑐᓂᒃ ᑲᑎᕆᓂᕐᓂᒃ. 
 

 ᐊᐅᓚᔾᔭᒍᑎᒃᓴᖅ 2.1g: ᐅᖃᐅᓯᕆᑦᓯᐊᖃᑦᑕᕐᓗᒋᑦ ᐊᑮᓕᕿᑐᐃᓐᓇᖏᓪᓗᓂ ᑐᓴᐅᒪᔾᔪᑎᒃᓴᓂᒃ 
ᐊᒻᒪᓗ ᖃᐅᔨᒪᓂᕐᔪᐊᕐᓂᒃ. 

 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ:  ᓴᓐᖏᓂᖃᕐᕕᒋᔭᐅᔪᒃᑯᑦ ᖃᐅᔨᒪᔨᑕᑦ ᑎᒥᐅᔪᑦ 
ᑲᒪᔨᓪᓗᐊᑕᐅᒻᒪᑕ ᑲᑦᑐᑎᖃᑦᑕᓂᕐᒥᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᑎᒍᑦ ᐊᐅᓚᓂᐅᔪᓂᒃ ᓄᓇᕗᒻᒥ 
ᐊᒻᒪᓗ ᖃᓂᒋᔭᖏᓐᓂ ᐊᕕᑦᑐᖅᓯᒪᓂᐅᔪᓂ. ᐃᖅᑲᓇᐃᔭᖃᑎᒋᔭᐅᔭᕆᐊᖃᕐᒪᑕ ᑎᒥᐅᔪᑦ ᒫᓐᓇ 
ᓴᖅᑭᐅᒪᔪᑦ ᖃᐅᔨᒪᔨᑕᑦ ᐊᒻᒪᓗ ᐃᑲᔪᖅᓯᓯᒪᒍᑎᒃᓴᓕᐅᕐᓂᕐᒥᒃ ᓄᑖᓄᑦ ᓴᓐᖏᓂᖃᕐᕕᐅᔭᐅᔪᓄᑦ 
ᑲᑐᔾᔨᖃᑎᒌᓂᕐᒧᑦ, ᐱᔭᕆᐊᖃᖅᐸᖅ, ᓇᓗᓇᐃᖅᑐᕐᓗᒋᑦ ᐊᑲᐅᓐᖏᓪᓕᐅᕈᑏᑦ ᑐᑦᑐᓕᕆᓂᕐᒧᑦ 
ᐊᐅᓚᑦᓯᔾᔪᑎᓄᑦ ᐊᒻᒪᓗ ᖃᐅᔨᓇᓱᐊᕐᓂᕐᒥᒃ ᐋᖅᑭᑦᓯᒪᐅᑎᑦᓴᐅᔪᓐᓇᕋᔭᖅᑐᓂᒃ. ᑕᐃᒪᐃᒻᒪᑦ, ᓄᓇᕗᑦ 
ᒐᕙᒪᒃᑯᖏ ᐃᒪᐃᓕᐅᕐᓂᐊᖅᐳᑦ: 

 ᐊᐅᓚᔾᔭᒍᑎᒃᓴᖅ 2.1h: ᐃᖅᑲᓇᐃᔭᖃᑎᖃᕐᓗᑎᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔨᐅᔪᓄᑦ ᑲᑎᒪᔨᓂᒃ 
ᐸᕐᓇᐅᑎᓕᐅᖅᑕᐅᕙᓪᓕᐊᓂᖏᓐᓄᑦ ᑲᑎᕆᓂᕐᓄᑦ ᐊᐅᓚᑦᓯᔾᔪᑎᒃᓴᓂᒃ ᐊᒻᒪᓗ ᐋᖅᑭᐅᒪᔾᔪᑎᒃᓴᓂᒃ 
ᐊᐅᓚᑦᓯᔨᐅᔪᑦ ᐊᐅᓚᑕᖏᓐᓄᑦ. 
 

 ᐊᐅᓚᔾᔭᒍᑎᒃᓴᖅ 2.1j: ᐃᑲᔪᖅᓱᐃᓗᑎᒃ ᓴᖅᑭᖅᑕᐅᓯᒪᔪᓂᒃ ᐊᔾᔨᐸᓗᖏᓐᓂᒃ ᖃᐅᔨᒪᔨᑕᕐᓂᖅ 
ᑲᑎᒪᔨᓂᒃ ᐊᓯᖏᓐᓄᑦ ᐊᔾᔨᒌᓐᖏᑦᑐᓄᑦ-ᐊᐅᓚᑦᓯᕕᐅᔪᓐᓇᖅᑐᓂ ᑲᑎᕆᓂᕐᓄᑦ ᐊᒻᒪᓗ 
ᓴᖅᑭᑎᑦᓯᓂᖅ ᐱᕝᕕᒃᓴᐅᔪᓐᓇᕋᔭᖅᑐᓂᒃ ᐃᓚᒋᔭᐅᓇᔭᖅᑐᓄᑦ ᐊᔾᔨᒌᓐᖏᑦᑐᓂ ᑲᒪᖃᑦᑕᖅᑐᓂᒃ 
ᐃᓚᒋᔭᐅᓗᑎᒃ ᐱᓕᕆᕝᕕᔾᔪᐊᑦ. 
 

2.2 ᐱᓇᓱᐊᒐᑦᓴᖅ: ᑲᑐᔾᔨᖃᑎᒌᓐᓂᕐᒥᒃ ᐱᕈᖅᐸᓪᓕᐊᑎᑦᓯᓂᖅ ᓄᓇᕗᒻᒥ 
 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᐃᑲᔫᑎᒃᓴᐅᓗᑎᒃ ᑕᒪᐃᓐᓄᑦ ᑲᒪᖃᑦᑕᖅᑐᓄᑦ, ᐱᑕᖃᕆᐊᖃᕐᒪᑦ 
ᐃᓱᒪᓕᐅᖅᑎᒃᓴᐅᓂᐊᖅᑐᓂᒃ ᐊᒻᒪᓗ ᐊᐅᓚᑦᓯᔾᔪᑎᓂᒃ ᓄᓇᕗᒻᒥ ᐊᑐᓕᖅᑎᑦᓯᓂᐊᖅᑐᓂᒃ 
ᐋᖅᑭᐅᒪᒍᑎᓂᒃ ᐊᒻᒪᓗ ᓇᓕᒧᒌᔾᔪᒥᔪᓂᒃ ᑲᒪᒍᑎᒃᓴᐅᔪᓂᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓂᒃ. 
ᑕᐃᒪᐃᒻᒪᑦ, ᒐᕙᒪᒃᑯᑦ ᐃᖅᑲᓇᐃᔭᖃᑎᖃᑦᓯᐊᓂᐊᖅᑐᑦ ᐃᑲᔪᖃᑦᑕᖅᑐᓂᒃ ᐊᐅᓚᑦᓯᔨᐅᔪᓂᒃ ᑲᑎᒪᔨᓂᒃ 
ᐊᒻᒪᓗ ᑲᓇᑕᒥᒃ ᐃᒪᐃᓕᐅᕐᓗᑎᒃ: 

 
 ᐊᐅᓚᔾᔭᒍᑎᒃᓴᖅ 2.2a: ᑐᕌᒐᑦᓴᓕᐅᕐᓗᑎᒃ ᑲᑐᔾᔨᖃᑎᒌᒍᑎᒃᓴᓂᒃ ᑐᕌᒐᕐᓂᒃ, ᐱᓇᓱᐊᕈᑎᒃᓴᓂᒃ, 

ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐊᒻᒪᓗ ᐸᕐᓇᐅᑎᓂᒃ ᑐᑦᑐᐃᑦ ᖃᐅᔨᒪᓇᓱᐊᖅᑕᐅᓂᖏᓐᓄᑦ ᐊᒻᒪᓗ 
ᐊᐅᓚᑕᐅᓂᖏᓐᓄᑦ. 
 

 ᐊᐅᓚᔾᔭᒍᑎᒃᓴᖅ 2.2b: ᐊᔪᕐᓇᖏᓐᓂᓕᒫᖓᒍᑦ, ᐊᑐᓕᖅᑎᑕᐅᓗᑎᒃ ᑲᑐᔾᔨᖃᑎᒌᓐᓂᒃᑯᑦ 
ᐊᑐᐊᒐᕆᔭᐅᔪᑦ ᑐᑦᑐᓕᕆᓂᕐᒨᖓᔪᑦ ᐱᔾᔪᑎᓪᓗᐊᑕᐅᔪᑦ ᐊᖏᕈᑕᐅᓯᒪᔪᒃᑯᑦ ᐱᔪᒪᔭᐅᔪᑦ ᓲᕐᓗ 
ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐅᑎᑦ, ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᓄᑦ ᖃᐅᔨᓴᕐᓂᖅ, ᓴᐳᔾᔭᐅᓯᒪᔪᑦ 
ᓄᓇᑦ ᐊᒻᒪᓗ ᒪᑭᒪᔾᔪᑎᒃᓴᓂᒃ ᐱᕙᓪᓕᐊᔾᔪᑎᒃᓴᑦ. 
 

 ᐊᐅᓚᔾᔭᒍᑎᒃᓴᖅ 2.2c: ᑲᑐᔾᔨᖃᑎᒌᒍᑎᓕᐅᕐᓗᑎᒃ ᐊᕐᕌᒍᕋᓴᓐᓄᑦ-ᐃᓕᖓᔪᓂᒃ ᑲᒪᒍᑎᒃᓴᓂᒃ 
ᖃᐅᔨᓴᕐᓂᕐᒧᑦ ᐊᑐᖅᑕᐅᖃᑦᑕᕆᐊᓕᓐᓂᒃ ᑕᒪᒃᑯᓇᓂ ᐊᖏᖃᑎᒎᑕᐅᓯᒪᔪᓂ ᐱᔪᒪᔭᐅᔪᑎᒍᑦ. 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᑐᓐᖓᕕᒋᔭᐅᓂᐊᖅᑐᖅ ᐃᓚᐅᑎᑕᐅᑦᓯᐊᕈᑎᒃᓴᓄᑦ, 
ᐋᖅᑭᐅᒪᔾᔪᑎᑕᖃᕆᐊᓕᒃ ᑭᒃᑯᑐᐃᓐᓇᕐᓄᑦ ᐅᔾᔨᕈᓲᑎᒃᓴᓂᒃ ᐊᒻᒪᓗ ᑐᑭᓯᐅᒪᒍᑎᒃᓴᓂᒃ ᑐᑦᑐᓕᕆᓂᕐᒧᑦ 
ᐊᐅᓚᑦᓯᔾᔪᑎᓅᖓᔪᓂᒃ. ᑕᐃᒪᐃᒻᒪᑦ, ᒐᕙᓚᒃᑯᑦ ᐃᒪᐃᓕᐅᕐᓂᐊᖅᑐᑦ:  

 
 ᐊᐅᓚᔾᔭᒍᑎᒃᓴᖅ 2.2d: ᓄᓇᓕᓐᓂ ᑐᓴᕈᑎᓕᐊᖑᕙᓪᓕᐊᔪᓂᒃ ᐊᒻᒪᓗ ᐊᓐᖑᑎᑎᑕᐅᒋᐊᕈᑎᓂᒃ 

ᑐᓂᓯᓯᒪᓗᑎᒃ ᖃᓄᐃᓕᕐᓂᖏᓐᓂᒃ ᐊᒃᑐᐊᔭᖓᓃᑦᑐᑦ ᐊᕕᑦᑐᖅᓯᒪᓂᕐᒥ ᑲᑎᕆᓃᑦ. 
 

 ᐊᐅᓚᔾᔭᒍᑎᒃᓴᖅ 2.2e: ᐃᓕᓐᓂᐊᕈᑎᒃᓴᓕᐅᕐᓗᓂ ᑐᑦᑐᑦ ᐊᕙᑎᖏᓐᓂᓪᓗ ᐊᒻᒪᓗ 
ᐊᐅᓚᑦᓯᔾᔪᑎᓅᖓᒧᓂᒃ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᑐᓴᐅᒪᔾᔪᑎᒃᓴᓂᒃ ᑭᒃᑯᑐᐃᓐᓇᕐᓄᑦ, 
ᐃᓚᒋᔭᐅᓗᑎᒃ ᐃᓅᓱᑦᑐᑦ ᐊᒻᒪᓗ ᐊᓯᖏᑦ ᓄᓇᒥᒃ ᐊᑐᖃᑦᑕᖅᑐᑦ. 
 

 ᐊᐅᓚᔾᔭᒍᑎᒃᓴᖅ 2.2f: ᐊᔪᕐᓇᖏᑉᐸᑦ, ᐃᓚᓕᐅᔾᔨᓗᑎᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓂᒃ 
ᐃᓕᓐᓂᐊᕈᑎᒃᓴᐅᑎᑕᐅᓗᑎᒃ ᐃᓕᓐᓂᐊᕕᖕᒥ ᐊᒻᒪᓗ ᐃᓕᓐᓂᐊᑲᓐᓂᕐᕕᖕᒥ. 

 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᓄᓇᕗᒻᒥᐅᑦ ᑲᒪᒋᔭᖃᕆᐊᖃᖅᐳᑦ ᐊᐅᓚᑦᓯᓗᑎᒃ ᑲᒪᔨᐅᓂᕐᒥᒍᑦ 
ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓄᑦ. ᑕᕝᕗᖓ ᑎᑭᐅᑎᓗᒍ, ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᐳᑦ:  

 ᐊᐅᓚᔾᔭᒍᑎᒃᓴᖅ 2.2g: ᐱᕝᕕᒃᓴᖃᖅᑎᑦᓯᒍᑎᒃᓴᓕᐅᕐᓗᑎᒃ ᓄᓇᓖᑦ ᐃᓚᐅᑎᑕᐅᒋᐊᖃᕐᓂᖏᓐᓄᑦ 
ᐊᒻᒪᓗ ᐊᓯᖏᓐᓄᑦ ᖃᐅᔨᓴᖅᑐᓕᕆᓂᕐᒧᑦ ᐊᐅᓚᑕᐅᔪᑦ. 
 

 ᐊᐅᓚᔾᔭᒍᑎᒃᓴᖅ 2.2h: ᐃᑲᔪᖅᓱᐃᓂᖅ ᐱᕙᓪᓕᐊᑎᑕᐅᔪᓂᒃ ᓄᓇᓖᑦ ᐊᐅᓚᑦᓯᔪᓐᓇᕐᕕᖏᑎᒍᑦ 
ᖃᐅᔨᓴᕐᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒥᒃ ᑐᑦᑐᓂᒃ. 
 

 ᐊᐅᓚᔾᔭᒍᑎᒃᓴᖅ 2.2i: ᑲᒪᓗᑎᒃ ᐊᑐᕐᓂᓕᒻᒥᒃ ᑭᒃᑯᑐᐃᓐᓇᕐᓂᒃ ᑐᓴᕆᐊᕐᕕᖃᕐᓂᒥᒃ 
ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓕᐊᖑᔪᓂᒃ. 

 
 ᐊᐅᓚᔾᔭᒍᑎᒃᓴᖅ 2.2j: ᐃᖅᑲᓇᐃᔭᖃᑎᖃᕐᓗᑎᒃ ᐃᓐᓇᐃᑦ ᖃᐅᔨᒪᔨᑕᖏᓐᓂᒃ ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᑎᒍᑦ ᐊᐅᓚᑕᐅᔪᓂᒃ. 
 
2.3 ᐱᓇᓱᐊᒐᑦᓴᖅ: ᑐᓴᕈᑎᓂᒃ ᐱᔪᓐᓇᕐᓂᖅ ᐊᒻᒪᓗ ᐅᖃᐅᓯᑦᓴᖃᕐᕕᖃᕐᓂᖅ. 

 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ:  ᓈᖕᒪᓯᐊᖅᑐᒥᒃ ᑐᖅᑯᖅᑐᐃᕕᖃᕐᓂᖅ ᐊᒻᒪᓗ ᕿᓚᒥᐅᔫᒥᔪᒃᑯᑦ 
ᑐᓴᕈᑎᓕᐊᖑᔪᓂᒃ ᓴᖅᑭᐅᒪᑎᑦᓯᖃᑦᑕᕐᓂᖅ ᐊᑐᐃᓐᓇᐅᔪᓂᒃ ᐱᐅᓂᖅᐹᓂᒃ ᑐᓴᕈᑎᓂᒃ. ᑲᑐᔾᔨᖃᑎᒌ 
ᑐᓐᖓᕕᒋᔭᐅᓪᓗᐊᑕᖅᑐᖅ ᖃᐅᔨᓴᕐᓂᕐᒥᒃ ᑲᒪᒋᔭᖃᖅᑐᖅ, ᓄᓇᕗᑦ ᒐᕙᒪᖓ ᓯᕗᓕᖅᑎᐅᔭᕆᐊᓕᒃ 
ᐊᐅᓚᑦᓯᓂᕐᒧᑦ ᐊᒻᒪᓗ ᓯᐊᒻᒪᑦᑎᕆᓂᕐᒧᑦ ᑐᓴᕈᑎᓂᒃ ᑐᑦᑐᓄᑦ. ᑕᐃᒪᐃᒻᒪᑦ, ᓄᓇᕗᑦ ᒐᕙᒪᖓ 
ᐃᒪᐃᓕᐅᕐᓂᐊᖅᐳᖅ: 

 
 ᐊᐅᓚᔾᔭᒍᑎᒃᓴᖅ 2.3a:  ᐋᖅᑭᐅᒪᔪᓂᒃ ᑲᔪᓯᑎᑦᓯᓂᕐᒥᒃ ᑕᐃᒪᓐᓂᒃ ᐊᑐᖅᑕᐅᔪᓂᒃ ᓄᓇᕗᑦ 

ᒐᕙᒪᒃᑯᖏᓐᓂ ᑐᑦᑐᓕᕆᓂᕐᒧᑦ ᑲᑎᖅᓱᐃᕕᐅᓯᒪᔪᓂᒃ ᑐᓴᐅᒪᔾᔪᑎᒃᓴᓂᒃ. 
 

 ᐊᐅᓚᔾᔭᒍᑎᒃᓴᖅ 2.3b: ᑐᑦᑐᓕᕆᓂᕐᒧᑦ ᖃᐅᔨᒪᔾᔪᑎᒃᓴᑦ ᑲᑎᖅᓱᖅᑕᐅᓯᒪᒧᑦ ᐊᒻᒪᓗ ᑐᓴᕈᑏᑦ 
ᐊᑐᐃᓐᓇᐅᑦᓯᐊᕐᓗᑎᒃ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᓄᑦ ᐊᖑᓇᓱᓐᓂᕐᒥᒃ ᐊᐅᓚᑦᓯᓂᕐᒥᒃ, 
ᓄᓇᒥᒃ-ᐊᑐᕐᓂᕐᒧᑦ ᐸᕐᓇᓂᕐᒥᒃ ᐊᒻᒪᓗ ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᓂᒃ ᖃᐅᔨᓴᕐᓂᕐᒥᒃ 
ᑎᑭᐅᑎᓯᒪᔪᓂᒃ ᐊᑐᓂᑦ ᑲᑎᕆᓂᕐᓂᒃ. 
 

 ᐊᐅᓚᔾᔭᒍᑎᒃᓴᖅ 2.3c: ᐃᖅᑲᓇᔭᖃᑎᖃᕐᓗᑎᒃ ᐱᓕᕆᕝᕕᔾᔪᐊᓂᒃ ᑐᑦᑐᓅᖓᔪᓂᒃ ᑐᓴᕈᑏᑦ 
ᐊᑐᐃᓐᓇᐅᒍᑎᒃᓴᖏᓐᓂᒃ ᑐᓴᐅᒪᔾᔪᑎᒃᓴᓂ ᑲᑎᑕᐅᓯᒪᔪᓂ ᖃᐅᔨᓴᕐᓂᕐᒧᑦ ᐊᒻᒪᓗ 
ᐊᒃᑐᖅᑕᐅᓂᖏᓐᓄᑦ ᖃᐅᔨᓴᑕᐅᔪᑦ. 
 

3.0 ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ (ᐊᕙᑎᑦᑎᓐᓂᒃ ᐸᐸᑦᓯᔨᐅᓂᖅ ) 
 
ᐱᕙᓪᓕᐊᑎᑕᐅᔪᑦ ᐊᒻᒪᓗ ᑐᑦᑐᑦ ᐊᑐᐃᓐᓇᐅᔪᓐᓇᓯᐊᖅᑐᑦ ᓴᖅᑭᐅᒪᖃᑎᒌᓪᓗᑎᒃ ᐊᒻᒪᓗ ᐃᑲᔫᑎᖃᕐᓗᑎᒃ 
ᐊᐅᓚᐃᓐᓇᕐᓂᖃᖅᑐᒧᑦ ᐃᓕᖅᑯᓯᕐᒧᑦ, ᐃᓅᓯᕐᒧᑦ ᐊᒻᒪᓗ ᒪᑭᒪᔾᔪᑎᓄᑦ ᖃᓄᐃᓐᖏᑦᓯᐊᕈᑎᒃᓴᖏᓐᓄᑦ 
ᓄᓇᕗᒻᒥᐅᑦ. ᑭᓯᐊᓂᓕ, ᐊᐅᓚᑦᓯᓂᕐᒥᒃ ᐱᕙᓪᓕᐊᑎᑕᐅᔪᓂᒃ ᑐᑦᑐᑦ ᓇᔪᒐᖏᓐᓄᑦ ᐊᑐᓕᖅᑎᑕᐅᔭᕆᐊᓕᒃ 
ᑐᓐᖓᕕᒋᔭᐅᔪᑦ ᓄᖑᐊᑎᑦᑎᑦᑕᐃᓕᓂᕐᒧᑦ ᐊᒻᒪᓗ ᐊᐅᓚᑕᐅᓗᑎᒃ ᐅᔾᔨᑐᖅᑕᐅᑦᓯᐊᕐᓗᑎᒃ ᑕᒪᒃᑯᐊ 
ᐊᐅᓚᑕᐅᔪᑦ ᐅᓗᕆᐊᓇᖅᑐᒨᕈᑕᐅᖁᓇᒋᑦ ᐊᑯᓂᐅᔪᒧᑦ-ᐃᓕᖓᔪᓂᒃ ᖃᓄᐃᓐᖏᓐᓄᑦ ᑲᑎᕆᓃᑦ. 
ᑕᒪᒃᑯᐊᒍᑎᓪᓗᒋᑦ ᐊᒃᑐᐃᓂᐅᔪᑦ ᐃᑯᓪᓚᐅᒥᑎᑕᐅᓯᒪᒍᓐᓇᑎᓐᓇᒋᑦ ᐅᕝᕙᓘᓐᓃᑦ ᐊᐅᓚᑕᐅᔪᓐᓇᑎᓐᓇᒋᑦ 
ᑭᒡᓕᓕᐊᖑᓯᒪᔪᓂ ᐊᖏᕈᑕᐅᓯᒪᔪᓂ, ᐋᖅᑭᐅᒪᔾᔪᑎᒃᓴᑦ ᖃᓄᐃᓐᖏᑦᓯᐊᖁᓪᓗᒋᑦ ᑲᑎᕆᓃᑦ 
ᐱᔪᓐᓇᖅᑕᐅᒍᓐᓇᕐᓗᑎᒃ ᐊᑐᕆᐊᓕᖏᓐᓄᑦ ᐃᓄᐃᑦ ᑖᓐᓇ ᓯᕗᓪᓕᐅᔾᔭᐅᔭᕆᐊᓕᒃ. 
 
ᓄᓇ ᐊᖏᓗᐊᖅᑐᐊᓗᒃ ᐸᕝᕕᓴᑦᑕᐅᓗᐊᓕᖅᑲᑦ ᐊᓯᓐᖑᖅᑎᑕᐅᓗᓂ ᓴᓇᕕᐅᓂᖓᓄᑦ ᐱᖁᑎᕐᔪᐊᓂᒃ ᓲᕐᓗ 
ᐅᔭᕋᓐᓂᐊᓂᕐᒥᒃ, ᐊᖅᑯᑎᓂᒃ, ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᐱᖁᑎᓂᒃ, ᐅᕝᕙᓘᓐᓃᑦ ᓴᓇᕕᐅᑉᐸᑕ 

ᓇᔪᒐᕆᔭᐅᒐᔪᑦᑐᓂ ᐊᑐᖅᑕᐅᓪᓗᐊᑕᕆᐊᓕᓐᓂᒃ ᑐᑦᑐᓄᑦ, ᐊᐅᓚᑦᓯᔪᓐᓇᕐᓂᖓ ᓄᓇᐅᑉ ᐃᑲᔪᕈᑎᓂᒃ 
ᑲᑎᕆᓃᑦ ᖃᓄᐃᓐᖏᑦᓯᐊᕈᑎᒃᓴᖏᓐᓂᒃ ᓄᖑᑉᐸᓪᓕᐊᓂᐊᖅᑐᖅ, ᐃᒻᒪᖃ ᐊᓪᓛᑦ ᓄᖑᓪᓚᑦᑖᕐᓗᓂ. 
ᓱᓕᒃᑲᓐᓂ ᓄᓇᖓᑕ ᐊᓯᔾᐸᓪᓕᐊᓂᖓ ᓇᔪᒐᕆᔭᐅᒐᔪᑦᑐᓂ, ᐃᓄᖕᓂᒃ ᐊᐅᓚᑕᐅᔪᑦ ᓄᓇᒥ ᑭᓱᑐᐃᓐᓇᕐᒧᑦ 
ᐱᔾᔪᑎᖃᕐᓗᑎᒃ ᐊᒃᑐᐃᓂᖃᕈᓐᓇᖅᑐᑦ ᐃᓕᖅᑯᓯᖏᓐᓂᒃ ᑐᑦᑐᑦ ᐊᒻᒪᓗ ᐊᑐᖃᑦᑕᖅᑕᖏᓐᓂᒃ 
ᓇᔪᒐᕆᒐᔪᑦᑕᖏᓐᓂᒃ ᐊᒃᑐᐃᓂᖃᑐᐃᓐᓇᕋᔭᕐᒥᔪᖅ ᖃᓄᐃᓐᓂᖏᓐᓂᒃ ᑐᑦᑐᑦ. ᑐᑦᑐᑦ ᓱᖏᐅᑎᑦᓯᐊᓲᑦ ᐊᒻᒪᓗ 
ᐃᓄᑦᑕᖃᐅᖃᑦᑕᖅᑐᒦᒍᓐᓇᖅᑐᑦ. ᑭᓯᐊᓂᓕ, ᑕᒪᒃᑯᐊ ᑭᒡᓕᖃᕐᒥᒻᒪᑕ ᐊᑐᕈᓐᓇᕋᔭᖅᑕᖏᑦ ᐊᒻᒪᓗ 
ᓱᖏᐅᑎᔪᓐᓇᕐᓂᖏᑦ. ᐊᑐᖅᑕᐅᖃᑦᑕᖅᓯᒪᔪᑎᒍᑦ ᐅᖃᐅᓯᕆᔭᐅᓯᒪᔪᖅ ᐃᒪᐃᑐᐃᓐᓇᓛᕆᐊᒃᓴᖏᓐᓂᒃ 
ᐸᕝᕕᓴᑦᑕᐅᑭᑕᓕᕋᐃᒻᒪᑕ ᓂᕆᓇᓱᕝᕕᖏᑦ ᓄᕐᕆᐅᕐᕕᖏᓐᓂ, ᓯᕗᓂᐊᒍᑦ-ᓄᕐᕆᐅᕐᓂᕆᖃᑦᑕᖅᑕᖏᑕ, ᐊᒻᒪᓗ 
ᐊᐅᔭᒃᑯᑦ ᑎᑭᐅᑎᓯᒪᖃᑦᑕᕐᓂᖏᑦ ᐊᑦᓱᕉᓐᓂᖓᓇᕈᓐᓇᖅᑐᓄᑦ ᐆᒪᔪᓄᑦ ᑭᖑᓂᑐᖃᖓᓂ, ᐃᑯᓪᓚᕈᑕᐅᓲᖅ 
ᑎᒥᖓᑕ ᖃᓄᐃᓐᓂᖓᓄᑦ, ᐊᒻᒪᓗ ᐃᒻᒪᖃ ᐊᑉᐸᖅᓯᒪᒍᑕᐅᓕᕐᓗᓂ ᓇᔾᔨᓕᕐᕕᒋᖃᑦᑕᖅᑕᖏᓐᓂᒃ 
ᓇᓗᓇᐃᖅᑕᐅᓯᒪᔪᑎᒍᑦ, ᐊᒻᒪᓗ ᑕᒪᓐᓇ ᑐᑦᑐᓄᑦ ᐱᓗᐊᖅᑐᒥ ᐊᕙᑎᒥᓄᑦ ᐊᑦᓱᕉᕐᓂᖔᓂᑦᑎᓪᓗᒋᑦ. 
ᐊᓱᐃᓛᒃ ᑭᖑᓪᓕᖅᐸᒥ, ᐊᑯᓂᐅᔪᒧᑦ-ᐃᓕᖓᔪᑦ ᐊᓯᔾᔨᐸᓪᓕᐊᓂᐅᔪᑦ ᐊᕙᑎᑦᑕ ᖃᓄᐃᓐᓂᖏᑦ ᓲᕐᓗ ᓯᓚ, 
ᑕᑯᓐᓇᖅᑕᐅᓂᖓ ᑎᑭᐅᑎᓯᒪᓂᖓ ᐅᖓᑎᐊᓗᐊᓄᑦ ᓄᓇᕗᒻᒥ ᑭᒡᓕᓕᐊᖑᓯᒪᔪᑦ, 
ᐊᒃᑐᐃᓂᖃᕈᑕᐅᑐᐃᓐᓇᕆᐊᓖᑦ ᑐᑦᑐᓄᑦ ᐊᒻᒪᓗ ᓇᔪᒐᖏᓐᓄᑦ ᓄᓇᕗᒻᒥ. ᐃᖕᒥᒃᑯᓪᓕ, ᐊᑐᓂᑦ ᐃᓄᖕᓂᒃ 
ᐊᐅᓚᑕᐅᔪᑎᒍᑦ ᑐᑦᑐᓄᑦ ᖃᐅᔨᔭᐅᔪᓐᓇᑐᐃᓐᓇᕆᐊᓖᑦ ᖃᐅᔨᔭᐅᔪᓐᓇᓐᖏᑐᐃᓐᓇᕆᐊᓖᓪᓗ 
ᐊᒃᑐᐃᓯᒪᓂᖏᑦ ᖃᓄᐃᓐᓂᖏᓐᓄᑦ ᑲᑎᕆᓃᑦ. ᑭᓯᐊᓂᓕ, ᑲᑎᑕᐅᑉᐸᑕ ᓱᕐᕋᒍᑕᐅᒻᒪᕆᓐᓂᐊᖅᑐᑦ 
ᐊᒃᑐᐃᓂᕆᔭᖏᓐᓄᑦ ᑲᑎᓯᒪᓗᑎᒃ ᑎᑭᐅᑎᒍᑕᐅᑐᐃᓐᓇᕆᐊᓖᑦ ᖁᐊᖅᓵᓇᖅᑐᒃᑯᑦ ᐊᒃᑐᖅᑕᐅᓂᖃᕐᓗᑎᒃ. 
 
ᓄᓇᒥᒃ-ᐊᑐᕐᓂᕐᒧᑦ ᐸᕐᓇᓐᓂᖅ ᐊᒻᒪᓗ ᐊᕙᑎᐅᑉ ᖃᐅᔨᓴᖅᑕᐅᒍᑎᖏᑦ ᐊᒃᑐᐃᓯᒪᓂᕆᔭᐅᔪᓂᒃ 
ᑐᓐᖓᕕᓪᓗᐊᑕᕆᔭᐅᔪᑦ ᐋᖅᑭᑦᓯᒪᔭᐅᔪᒃᑯᑦ ᐊᐅᓚᑦᓯᔾᔪᑎᓕᐊᖑᔪᓄᑦ ᑐᑦᑐᑦ ᓇᔪᒐᕆᖃᑦᑕᖅᑕᖏᓐᓄᑦ. 
2007-ᒥ, ᒥᓂᔅᑕᐅᑎᑦ ᑲᑎᒪᔩᑦ ᐊᖏᓚᐅᖅᑐᑦ ᓄᓇᕗᑦ ᒐᕙᒪᖓᑕ ᓄᑖᓐᖑᕆᐊᕆᓂᐊᕆᓚᐅᖅᑕᖓᓂᒃ 
ᐃᓚᒋᔭᐅᓂᕐᒧᑦ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐃᓂᕐᒧᑦ ᑭᖑᓂᐊᒍᑦ ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᑦ 
ᑲᔪᓯᑎᑦᓯᓚᐅᖅᑎᓪᓗᒋᑦ ᓴᖅᑭᑎᑦᓯᓪᓗᑎᒃ ᐊᕙᖕᒧᓕᖓᔪᓂᒃ ᐸᕐᓇᑕᐅᔪᓂᒃ ᐊᑐᐊᒐᕐᓂᒃ, ᐱᓇᓱᐊᒐᑦᓴᓂᒃ 
ᐊᒻᒪᓗ ᑐᕌᒐᒃᓴᖏᓐᓂᒃ ᓄᓇᕗᑦ ᑲᑐᔾᔨᖃᑎᖃᖅᑐᑎᒃ ᒐᕙᒪᒃᑯᓐᓂᒃ. ᓄᓇᕗᑦ ᒐᕙᒪᖓ ᐊᖏᕈᑎᖃᖅᓯᒪᕗᖅ 
ᐃᑲᔪᖅᓱᐃᓂᕐᒥᒃ ᓄᓇᕗᒻᒥ ᐸᕐᓇᐃᔨᒃᑯᓐᓂᒃ ᑐᕌᒐᖏᓐᓂ ᐋᖅᑭᑦᓱᐃᓂᕐᒥᒃ (2011-ᒧᓄᑦ) ᓄᓇᕗᓕᒫᒧᑦ 
ᓄᓇᒥᒃ-ᐊᑐᓂᕐᒧᑦ ᐸᕐᓇᐅᑎᑦ ᐊᑐᖅᑕᐅᖃᑦᑕᓂᐊᖅᑐᑦ ᐊᒻᒪᓗ ᑐᑭᒧᐊᒍᑎᒋᔭᐅᓗᑎᒃ ᐃᑲᔫᑎᒃᓴᓂᒃ 
ᐊᑐᕐᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒧᑦ. ᓴᖅᑭᖅᑎᑕᐅᓂᖏᑦ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐅᑎᑦ, 
ᐃᓱᒪᒋᔭᐅᒋᐊᓖᑦ ᑐᑦᑐᐃᑦ. ᐱᓗᐊᖅᑐᒥ, ᓇᓗᓇᐃᖅᓯᒪᑦᓯᐊᖅᑐᓂᒃ ᐱᑕᖃᕆᐊᓕᒃ ᐊᒃᑐᖅᑕᐅᓴᕋᐃᑦᑐᓄᑦ 
ᓇᔪᒋᔭᐅᕙᑦᑐᓄᑦ, ᖃᐅᔨᓇᓱᐊᕐᓗᒋᑦ ᖃᓄᐃᑦᑐᑦ ᐊᐅᓚᓂᐅᔪᑦ ᐱᔪᓐᓇᐅᑎᑖᕈᑕᐅᒋᐊᖃᕐᒪᖔᑕ ᑕᒪᒃᑯᓇᓂ 
ᓄᓇᓂ ᐊᒻᒪᓗ ᓴᖅᑭᑎᑦᓯᓗᑎᒃ ᓴᐳᔾᔭᐅᓯᒪᑦᓯᐊᕈᑕᐅᔪᓐᓇᖅᑐᓂᒃ ᓴᓐᖏᓂᓕᓐᓂᒃ ᐊᒻᒪᓗ 
ᐃᑯᓪᓚᐅᒥᑎᑦᓯᒍᑎᒃᓴᓂᒃ ᐊᑐᖅᑕᐅᖃᑦᑕᕆᐊᓕᓐᓄᑦ ᓴᐳᔾᔭᐅᓯᒪᒍᑎᒃᓴᖏᓐᓂᒃ ᓄᓇᐅᑉ ᐊᕙᑖ 
ᑲᒪᒋᔭᐅᑦᓯᐊᕆᐊᖃᕐᓂᖓᓄᑦ ᐊᒻᒪᓗ ᑲᑎᕆᓃᑦ ᖃᓄᐃᓐᖏᑲᓐᓂᕈᑎᒃᓴᖏᓐᓄᑦ. ᒪᓐᓇ ᐊᑐᖅᑕᐅᔪᑦ ᑐᑦᑐᑦ 
ᓴᐳᔾᔭᐅᓯᒪᔾᔪᑎᒃᓴᖏᓐᓄᑦ ᒪᓕᒐᑦᓴᓕᐊᒥᓂᐅᔪᑦ ᐊᐅᓚᑦᓯᔾᔪᑎᓕᕆᔨᓄᑦ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐅᑎᓂ 
ᐊᒻᒪᓗ ᐊᕙᑎᐅᑉ ᖃᐅᔨᓴᖅᑕᐅᔾᔪᑎᒃᓴᖏᑦ ᓄᓇᕗᒻᒥ ᐱᑐᖃᐅᓗᐊᓕᕐᒪᑕ ᐅᓪᓗᒥᒨᖓᓂᖃᓐᖏᓯᐊᖅᑐᑎᒃ 
ᐊᒻᒪᓗ ᑖᒃᑯᓄᓐᖓᖓᓐᖏᒻᒪᑕ ᐅᓪᓗᒥᓯᐅᑎᓄᑦ ᖃᐅᔨᒪᓂᐅᔪᓄᑦ ᑐᑦᑐᓂᒃ ᓇᔪᒐᕆᖃᑦᑕᖅᑕᖏᓐᓂᓪᓗ. 
ᑕᕝᕙ ᒫᓐᓇ ᐋᖅᑭᒋᐊᕆᐊᖃᕐᓕᖅᑐᑦ ᐊᑐᖅᑕᐅᖃᑦᑕᖅᑐᑦ ᐸᕐᓇᐅᑎᑦ ᓯᕗᓂᒃᓴᒧᑦ ᐱᕙᓪᓕᐊᒍᑎᒃᓴᑦ 
ᓄᓇᕗᒻᒥ ᐋᖅᑭᑦᓯᒪᔭᐅᓕᖅᑐᑦ ᒪᓂᒪᑎᑕᐅᓪᓗᑎᒃ ᐊᒻᒪᓗ ᑲᑎᕆᓃᑦ ᒫᓐᓇ ᖁᐊᖅᓵᓇᖅᑐᒃᑰᕆᐅᖅᑎᓪᓗᒋᑦ 
ᐊᓯᔾᔨᕐᓂᕆᔭᖏᑦ ᑕᑯᔭᐅᓚᐅᖅᓯᒪᓐᖏᑦᑐᑦ ᑕᐃᒫᑎᒋᐊᓗᒃ ᐅᑭᐅᕋᓵᓗᓐᓂᒃ. 
 
3.1 ᐱᓇᓱᐊᒐᑦᓴ: ᐊᐅᓚᑦᓯᔾᔪᑎᑦ ᐃᓄᖕᓂᒃ ᐊᐅᓚᑕᐅᔪᓂᒃ ᑐᑦᑐᓄᑦ ᓇᔪᒐᕆᔭᐅᕙᑦᑐᓂ ᓄᓇᒥᒃ-ᐊᑐᓂᕐᒧᑦ 

ᐸᕐᓇᐅᑎ ᐊᒻᒪᓗ ᐊᕙᑎᐅᑉ ᐊᒃᑐᖅᑕᐅᓂᖓᓄᑦ ᖃᐅᔨᓴᕈᑏᑦ. 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᐊᐅᓚᑦᓯᖃᑕᐅᔪᑦ ᑲᒪᖃᑕᐅᓂᕐᒥᓄᑦ ᓴᖅᑭᐅᒪᔪᓂ ᓄᓇᒥᒃ-
ᐊᑐᓂᕐᒧᑦ ᐸᕐᓇᓂᕐᒥᒃ ᐊᒻᒪᓗ ᐊᕙᑎᐅᑉ ᖃᐅᔨᓴᖅᑕᐅᓂᖓᓄᑦ ᐊᐅᓚᓂᐅᖃᑦᑕᖅᑐᑦ 

ᐊᑑᑎᖃᑦᓯᐊᖅᑐᓂᒃ ᐋᖅᑭᑦᑕᐅᓯᒪᕗᑦ ᐊᐅᓚᑦᓯᔾᔪᑎᓕᐅᕐᓂᕐᒧᑦ ᑐᑦᑐᑦ ᓇᔪᒐᕆᖃᑦᑕᖅᑕᖏᓐᓄᑦ 
ᓄᓇᕗᒻᒥ. ᑕᐃᒪᐃᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᐳᑦ: 

 
 ᐊᐅᓚᔾᔭᒍᑎᒃᓴᖅ 3.1a: ᐊᖏᓪᓕᒋᐊᖅᑎᑦᓯᓗᑎᒃ ᐊᐅᓚᑦᓯᔪᓐᓇᕐᕕᐅᔪᒥᒃ ᓴᓐᖏᓂᖃᕐᕕᐅᔪᒃᑯᑦ 

ᐊᑐᖅᑕᐅᔪᓐᓇᖅᑐᓂᒃ ᑲᑎᖅᓱᐃᓗᑎᒃ ᐊᒻᒪᓗ ᖃᐅᔨᓴᕐᓗᑎᒃ ᑲᑎᑕᐅᓯᒪᔪᓂᒃ ᑐᑭᓯᔾᔪᑎᒃᓴᓂᒃ 
ᐊᒻᒪᓗ ᑲᑎᖅᓱᐃᓗᑎᒃ ᑐᓴᕈᑎᓂᒃ ᐊᑑᑎᖃᕈᓐᓇᖅᑐᓂᒃ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐅᑎᓄᑦ ᐊᒻᒪᓗ 
ᐊᕙᑎᐅᑉ ᖃᐅᔨᓴᖅᑕᐅᓂᖓᓄᑦ. 
 

 ᐊᐅᓚᔾᔭᒍᑎᒃᓴᖅ 3.1b: ᐊᑐᐃᓐᓇᕈᖅᑎᑦᓯᓗᑎᒃ ᑐᓴᕈᑎᓂᒃ ᐊᓯᖏᓐᓄᑦ ᒐᕙᒪᒃᑯᓐᓂ ᑎᒥᐅᔪᓄᑦ 
ᐊᒻᒪᓗ ᐊᐅᓚᑦᓯᖃᑎᒌᑦᑐᓄᑦ ᑲᑐᔾᔨᖃᑎᒌᓄᑦ ᕿᓚᒥᐅᔫᒥᔪᒃᑯᑦ ᐊᒻᒪᓗ ᓈᖕᒪᒋᔭᐅᔪᒃᑯᑦ 
ᐋᖅᑭᑦᓯᒪᓂᖓ. 
 

 ᐊᐅᓚᔾᔭᒍᑎᒃᓴᖅ 3.1c: ᖃᐅᔨᓴᕐᓂᖃᖃᑦᑕᕐᓗᑎᒃ ᐊᑐᖃᑦᑕᓂᐊᖅᑕᒥᓂᒃ ᐊᒻᒪᓗ 
ᖃᐅᔨᒪᓇᓱᐊᕐᓂᕐᒥᒃ ᑎᑭᐅᑎᓯᒪᖁᓪᓗᒋᑦ ᑐᓴᕈᑏᑦ ᓇᓗᓇᐃᖅᑕᐅᓯᒪᔪᓂ ᓄᓇᒥᒃ-ᐊᑐᓂᕐᒧᑦ 
ᐸᕐᓇᐅᑎᑎᒍᑦ, ᐊᕙᑎᒥᒃ ᖃᐅᔨᓴᕐᓂᕐᒥᒃ ᐊᒻᒪᓗ ᓄᓇᒥᒃ ᖃᐅᔨᓴᕈᑐᐃᓐᓇᕐᓄᑦ ᐊᐅᓚᓂᐅᔪᖅ. 
 

 ᐊᐅᓚᔾᔭᒍᑎᒃᓴᖅ 3.1d: ᐊᑯᓂᐅᓐᖏᑦᑐᖅ ᐊᒻᒪᓗ ᑲᑎᑕᐅᓯᒪᑦᓯᐊᖅᑐᑦ ᐅᖃᐅᓯᐅᓯᒪᔪᓂᒃ ᓄᓇᒥᒃ-
ᐊᑐᓂᕐᒧᑦ ᐸᕐᓇᐅᑎᓅᖅᑲᕐᓗᒋᑦ, ᐊᕙᑎᐅᑉ ᖃᐅᔨᓴᖅᑕᐅᔾᔪᑎᖏᓐᓄᑦ, ᐊᒃᑐᖅᑕᐅᓯᒪᔪᓄᑦ 
ᑎᑎᕋᖅᓯᒪᔪᒃᑯᑦ ᓇᓗᓇᐃᔭᖅᑕᐅᓯᒪᓃᑦ ᐊᒻᒪᓗ ᖃᐅᔨᓴᖅᑕᐅᓯᒪᔪᑦ. 
 

 ᐊᐅᓚᔾᔭᒍᑎᒃᓴᖅ 3.1e: ᐊᑐᐊᖅᓯᔾᔪᑎᒃᓴᑐᐃᓐᓇᓕᐊᕐᓗᑎᒃ ᐃᑯᓪᓚᐅᒥᒍᑎᒃᓴᓂᒃ 
ᓴᓇᔭᐅᕙᓪᓕᐊᔪᓄᑦ ᐊᒃᑐᐃᓂᖃᖅᓯᒪᔪᓄᑦ ᑐᑦᑐᓂᒃ. 
 

 ᐊᐅᓚᔾᔭᒍᑎᒃᓴᖅ 3.1f: ᐊᑐᓕᖁᔨᔾᔪᑎᓕᐅᕈᑕᐅᓗᑎᒃ ᐊᑐᖅᑕᐅᖃᑦᑕᓲᑦ ᐊᒻᒪᓗ ᐱᔾᔪᓯᐅᔪᑦ 
ᖃᐅᔨᓴᖅᑐᓕᕆᓂᕐᒧᑦ ᐊᑐᖅᑕᐅᔭᕆᐊᓕᒃ ᓈᖕᒪᑦᓯᐊᖅᑐᒥᒃ ᖃᐅᔨᓴᖅᑕᐅᖃᑦᑕᕈᑎᒃᓴᖏᓐᓄᑦ ᐊᒻᒪᓗ 
ᐃᑯᓪᓚᐅᒥᑎᑦᓯᒍᑎᒃᓴᓂᒃ ᐊᒃᑐᖅᑕᐅᓂᖏᓐᓄᑦ ᑐᑦᑐᑦ ᓴᓇᕕᐅᔪᑦ ᖃᓂᒋᔭᖏᓐᓃᑦᑐᑦ. 
 

 ᐊᐅᓚᔾᔭᒍᑎᒃᓴᖅ 3.1g: ᐃᖅᑲᓇᐃᔭᖃᑎᖃᕐᓂᖅ ᐱᓕᕆᕝᕕᔾᔪᐊᓂᒃ ᐃᓚᓕᐅᔾᔨᒍᑎᒃᓴᓂᒃ 
ᒫᓐᓇᐃᓇᕐᒧᑦ-ᐃᓕᖓᔪᓂᒃ, ᓄᓇᒋᔭᐅᔪᑎᒍᑦ ᖃᐅᔨᒪᓇᓱᐊᖅᑕᐅᓂᖏᓐᓂᒃ ᐊᒻᒪᓗ 
ᐃᑯᓪᓚᐅᒥᒍᑎᒃᓴᓂᒃ ᐊᐅᓚᑕᐅᔪᓄᑦ ᐊᑯᓂᐅᔪᒧᑦ-ᐃᓕᖓᔪᓂ, ᑲᑎᕆᓃᑦ ᖃᐅᔨᓴᖅᑕᐅᓂᖏᓐᓄᑦ 
ᐱᓕᕆᐊᖑᔪᑦ ᓴᖅᑭᕈᑕᐅᖃᑦᑕᖅᑐᑦ ᐃᑲᔫᑎᒃᓴᐅᔪᓂᒃ ᓯᕗᓂᑦᑎᓐᓂ ᐱᑕᖃᐃᓐᓇᕈᓐᓇᖁᓪᓗᒍ 
ᐊᒻᒪᓗ ᐊᐅᓚᑦᓯᔾᔪᑎᓂᒃ ᑐᑦᑐᓕᕆᓂᕐᒧᑦ. 
 

3.2 ᐱᓇᓱᐊᒐᑦᓴᖅ: ᐊᐅᓚᑦᓯᔾᔪᑏᑦ ᓱᕐᕋᑦᑕᐅᓴᕋᐃᑦᑐᓂ ᓇᔪᒐᕆᔭᐅᕙᑦᑐᓂ 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᐊᐅᓚᑦᓯᔾᔪᑏᑦ ᐱᕙᓪᓕᐊᑎᑦᓯᕕᐅᔪᓂ ᓴᓇᕕᐅᕙᑦᑐᓂ 
ᓱᕋᓴᕋᐃᑦᑐᓂ ᑐᑦᑐᑦ ᓇᔪᒐᖏᓐᓂ ᓲᕐᓗ ᓄᕐᕆᐅᕐᕕᖏᑦ ᐊᒻᒪᓗ ᓄᕐᕆᐅᓚᐅᖅᑎᓪᓗᒋᑦ ᐃᓂᒋᒐᔪᑦᑕᖏᑦ 
ᑲᒪᒋᔭᐅᑦᓯᐊᕆᐊᓕᒻᒪᕆᐊᓘᔪᑦ. ᐃᓱᒫᓘᑕᐅᔪᑦ ᐃᓄᖕᓂᒃ ᐊᐅᓚᑕᐅᔪᓄᑦ ᐊᒃᑐᖅᑕᐅᖃᑦᑕᕐᓂᕆᔭᖏᑦ 
ᑕᒪᒃᑯᐊ ᓄᓇᑦ ᐊᒻᒪᓗ ᑐᓴᐅᒪᔾᔪᑎᒃᓴᖅᑕᖃᓗᐊᓐᖏᓐᓂᖓ ᓄᖑᒍᑕᐅᕙᒻᒪᑦ ᖁᓚᕐᓇᖅᓯᒍᑕᐅᓪᓗᓂ 
ᐱᑕᖃᐃᓐᓇᓂᐊᕐᓂᖏᓐᓂᒃ, ᓱᒃᑲᐃᓗᐊᖅᑐᑦ ᐊᐅᓚᑦᓯᔾᔪᑎᒃᓴᓕᐊᖑᕙᓪᓕᐊᔪᑦ, ᐊᒻᒪᓗ 
ᐅᓗᕆᐊᓇᖅᑐᒦᒍᑕᐅᒻᒪᑕ ᓯᕗᓂᕐᒥᒃ ᑲᑎᕆᓃᑦ ᐱᑕᖃᐃᓐᓇᕈᑎᒃᓴᖏᓐᓂᒃ. ᐱᔾᔪᑕᐅᓪᓗᐊᑕᕆᐊᓕᒃ 
ᐅᖃᐅᓯᕆᔭᐅᓂᖏᓐᓄᑦ ᑕᒪᒃᑯᐊ ᐃᓱᒫᓘᑕᐅᔪᑦ ᑐᓐᖓᕕᓕᐊᕆᓯᒪᔭᑦᑎᒍᑦ ᖃᐅᔨᒪᓂᐅᔪᓂᒃ 
ᑲᑎᖅᓱᐃᕕᒋᓪᓗᑎᒍ ᐊᒻᒪᓗ ᐊᐅᓚᑦᓯᔪᓐᓇᕐᕕᐅᔪᑎᒍᑦ ᖃᐅᔨᓴᖅᑕᐅᑦᓯᐊᖃᑦᑕᕈᓐᓇᖁᓪᓗᒋᑦ ᐊᒻᒪᓗ 
ᐃᑯᓪᓚᐅᒥᒍᑎᒃᓴᐅᓗᑎᒃ ᐊᒃᑐᖅᑕᐅᓂᕆᖃᑦᑕᖅᑕᖏᓐᓂᒃ ᓇᓕᒧᒌᖁᓪᓗᒋᑦ ᓴᓇᕕᐅᕙᓐᓂᖏᓐᓄᑦ 
ᐱᕙᓪᓕᐊᑎᑕᐅᔪᓂᒃ. ᑕᐃᒪᐃᒻᒪᑦ, ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᐳᑦ: 

 ᐊᐅᓚᔾᔭᒍᑎᒃᓴᖅ 3.2a: ᐊᑐᕐᓂᖅ ᑐᓴᕈᑎᓂᒃ ᒫᓐᓇ ᐊᑐᐃᓐᓇᐅᔪᓂᒃ ᓇᓗᓇᐃᖅᑐᐃᔾᔪᑎᒃᓴᓂᒃ 

ᐊᒻᒪᓗ ᐅᔾᔨᕈᓱᓕᖅᐹᓕᖅᑎᑦᓯᒍᑎᒃᓴᓂᒃ ᖃᐅᔨᒪᓂᐅᔪᓂᒃ ᐅᕝᕙᓘᓐᓃᑦ ᐃᑉᐱᒋᔭᐅᑦᓯᐊᕆᐊᓕᓐᓂᒃ 
ᓱᕐᕋᑦᑕᐅᓴᕋᐃᑦᑐᓂᒃ ᓇᔪᒐᕆᔭᐅᕙᑦᑐᓂᒃ ᑎᑭᑦᓵᖑᔪᓂᒃ ᐊᑐᓂᑦ ᑲᑎᕆᓂᕐᓄᑦ. 
 

 ᐊᐅᓚᔾᔭᒍᑎᒃᓴᖅ 3.2b: ᐃᖅᑲᓇᐃᔭᖃᑎᖃᕐᓂᖅ ᐊᓯᖏᓐᓂᒃ ᒐᕙᒪᐅᔪᓂᒃ, ᐊᐅᓚᑦᓯᖃᑎᒌᑦᑐᓂᒃ 
ᑲᑐᔾᔨᖃᑎᒌᓐᓂᒃᑯᑦ, ᐊᒻᒪᓗ ᐊᓯᖏᓐᓂᒃ ᑲᒪᖃᑦᑕᖅᑐᓂᒃ, ᐋᖅᑭᑦᓱᐃᓗᑎᒃ ᐊᒻᒪᓗ ᐊᑐᓕᖅᑎᓪᓗᒋᑦ 
ᐋᖅᑭᑦᓯᒪᔭᐅᔪᒃᑯᑦ ᐋᖅᑭᒋᐊᕈᑕᐅᓯᒪᔪᑦ ᑐᑦᑐᑦ ᓴᐳᔾᔭᐅᓯᒪᔾᔪᑎᒃᓴᖏᓐᓄᑦ ᐊᒻᒪᓗ 
ᐃᑯᓪᓚᐅᒥᒍᑎᒃᓴᖏᓐᓄᑦ ᐊᐅᓚᑦᓯᒍᑎᒃᓴᑦ ᐃᓄᖕᓂᒃ ᐊᐅᓚᑕᐅᔪᓄᑦ ᓱᕐᕋᓴᕋᐃᑦᑐᓂ 
ᑲᒪᒋᔭᐅᑦᓯᐊᕆᐊᓕᓐᓂ ᓇᔪᒐᕆᔭᐅᕙᑦᑐᓂ ᑐᒃᓯᕋᐅᓯᐊᖑᔪᓂ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐅᑎᓂ 
ᐊᒻᒪᓗ ᐊᕙᑎᒥᒃ ᖃᐅᔨᓴᕐᓂᕐᒧᑦ. 
 

 ᐊᐅᓚᔾᔭᒍᑎᒃᓴᖅ 3.2c: ᖃᐅᔨᓴᖃᑦᑕᓂᕐᒥᒃ ᐊᑐᖅᑕᐅᖃᑦᑕᕈᓐᓇᓂᐊᖅᑐᒥᒃ ᐊᐅᓚᑦᓯᓂᖅ 
ᑲᒪᒋᔭᐅᓗᑎᒃ (a) ᑐᑭᓯᒋᐊᒃᑲᓐᓂᕈᑎᒃᓴᑦ ᓯᐊᒻᒪᖅᑎᑕᐅᖃᑦᑕᕐᓗᑎᒃ ᑲᒪᒋᔭᐅᑦᓯᐊᕆᐊᓕᓐᓄᑦ 
ᓱᕐᕋᓴᕋᐃᑦᑐᑦ ᓇᔪᒐᕆᔭᐅᒐᔪᑦᑐᑦ, (b) ᖃᐅᔨᓴᖅᑕᐅᓂᖓ ᐱᓕᕆᕝᕕᒃᑯᑦ ᐊᐅᓚᔾᔭᒍᑎᒃᓴᖅ 
ᐊᑐᖅᑕᐅᖃᑦᑕᖅᑐᓂ ᒫᓐᓇ ᐃᓄᖕᓂᒃ ᐊᐅᓚᑦᓯᓂᐅᔪᓂ ᐊᒻᒪᓗ ᑐᑦᑐᓂᒃ ᖃᐅᔨᓇᓱᐊᕈᑎᐅᓗᑎᒃ  
ᑐᑦᑐᓄᑦ ᓇᔪᒐᕆᔭᐅᓂᐅᓴᕙᑦᑐᑦ ᐊᒻᒪᓗ ᐱᓕᕆᕝᕕᔾᔪᐊᓄᑦ ᐊᐅᓚᑦᓯᕕᐅᕙᑦᑐᑦ ᒫᓐᓇᐃᓇᕐᒧᑦ 
ᐊᒻᒪᓗ ᐊᑯᓂᐅᔪᒧᑦ ᐃᓕᖓᔪᓂᒃ ᖃᐅᔨᓴᖅᐸᓪᓕᐊᒍᑎᓂᒃ ᓈᓴᐅᑎᑎᒍᑦ ᐊᒻᒪᓗ 
ᓇᓗᓇᐃᖅᑐᖅᓯᒪᑦᓯᐊᖅᑐᑎᒍᑦ ᐊᒻᒪᓗ ᐱᕕᑐᓂᐅᔪᑎᒍᑦ ᐋᖅᑭᑦᓯᒪᑦᓯᐊᖏᑦᑐᑎᒍᑦ ᖃᐅᔨᓴᕈᑏᑦ, 
ᐊᒻᒪᓗ (c) ᖃᐅᔨᓇᓱᐊᕐᓂᖅ ᐊᑑᑎᖃᕐᓂᖏᓐᓂᒃ ᓴᐳᔾᔭᐅᓯᒪᒍᑏᑦ ᐊᒻᒪᓗ ᐃᑯᓪᓚᐅᒥᒍᑎᒃᓴᑦ 
ᐊᑐᖅᑕᐅᖃᑦᑕᖅᑐᑦ. 
 

 ᐊᐅᓚᔾᔭᒍᑎᒃᓴᖅ 3.2d: ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐋᖅᑭᑦᓱᐃᓗᑎᒃ ᖃᐅᔨᓴᕐᓂᕐᒧᑦ 
ᓇᔪᒐᕆᔭᐅᓗᐊᓐᖑᐊᖃᑦᑕᖅᑐᓂᒃ ᐊᖏᖃᑎᒌᓯᒪᑦᓯᐊᕈᑕᐅᒐᓗᐊᕐᒪᖔᑕ ᐱᔪᒪᐅᔭᓯᒪᔪᓂ 
ᑐᑦᑐᓅᖓᔪᓂᒃ ᐊᒻᒪᓗ ᐃᑲᔫᑎᖃᕈᓐᓇᕋᔭᓐᖑᐊᖅᑐᓂᒃ. 

 
 ᐊᐅᓚᔾᔭᒍᑎᒃᓴᖅ 3.2e: ᐋᖅᑭᑦᓱᖅᑕᐅᓗᑎᒃ ᐊᒻᒪᓗ ᖃᐅᔨᓴᖅᑕᐅᓗᑎᒃ ᓄᑖᑦ ᐊᒻᒪᓗ 

ᐃᓱᒪᖅᓲᑕᐅᔪᓐᓇᖅᑐᑦ ᐊᐅᓚᑦᓯᔾᔪᑎᒃᓴᐅᔪᑦ, ᐃᓚᒋᔭᐅᓗᑎᒃ ᓄᒃᑕᕈᓐᓇᖅᑐᑎᒍᑦ ᓴᐳᔾᔨᓯᒪᒍᑏᑦ 
ᐊᑐᖅᑕᐅᖃᑦᑕᖅᑐᑦ ᐊᑐᖅᑕᐅᓪᓗᑎᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᕈᑏᑦ (ᓲᕐᓗ, ᒪᓐᓇᐃᓇᕐᒧᑦ 
ᐃᓕᖓᔪᑦ ᑭᒡᓕᖃᖅᑎᑕᐅᔪᑦ ᑐᑦᑐᑦ ᑕᒫᓂᔭᕋᓕᕋᐃᒻᒪᑕ ᖃᓂᒋᔮᓂ). 
 

 ᐊᐅᓚᔾᔭᒍᑎᒃᓴᖅ 3.2f: ᐊᑐᕐᓂᖅ ᓴᖅᑭᖅᓯᒪᔪᓂᒃ ᓄᑖᒥᒃ ᖃᐅᔨᓴᕈᑎᒥᒃ ᐊᓐᖑᑎᑎᑦᓯᒋᐊᕈᑎᒃᓴᒥᒃ 
ᑐᑦᑐᑦ ᓴᐳᔾᔭᐅᓯᒪᒍᑎᒃᓴᖏᓐᓄᑦ ᐊᒻᒪᓗ ᐃᑯᓪᓚᐅᒥᑎᑦᓯᒍᑎᒃᓴᓄᑦ ᐊᑐᕋᑦᓴᐅᔪᑦ. 
 

 ᐊᐅᐅᓚᔾᔭᒍᑎᒃᓴᖅ 3.2g: ᐃᖅᑲᓇᐃᔭᖃᑎᖃᕐᓂᖅ ᐊᐅᓚᑦᓯᔾᔪᑎᓕᕆᕙᑦᑐᓂᒃ ᐊᖏᔪᖅᑲᐅᑎᓂᒃ, 
ᐊᐅᓚᑦᓯᖃᑎᒌᓐᓂᒃᑯᑦ ᑲᑐᔾᔨᖃᑎᒌᑦᑐᓂᒃ, ᐊᒻᒪᓗ ᐊᓯᖏᓐᓂᒃ ᑲᒪᖃᑦᑕᖅᑐᓂᒃ, ᖃᐅᔨᓴᕐᓂᕐᒧᑦ 
ᐊᑐᖅᑕᐅᖃᑦᑕᕈᓐᓇᖅᑐᓂᒃ ᐋᖅᑭᐅᒪᔾᔪᑎᒃᓴᓂᒃ ᑲᒪᒋᔭᐅᑦᓯᐊᕆᐊᖃᕐᓂᖏᓐᓄᑦ ᓄᕐᕆᐅᕐᕖᑦ ᐊᒻᒪᓗ 
ᓄᕐᕆᐅᓚᐅᖅᑎᓪᓗᒋᑦ ᑭᖑᓂᐊᓂ ᓇᔪᒐᕆᔭᐅᓪᓗᐊᑕᖃᑦᑕᖅᑐᑦ. 
 

3.3 ᐱᓇᓱᐊᒐᑦᓴᖅ: ᐊᐅᓚᑦᓯᓂᖅ ᑲᑎᓯᒪᔪᓂᒃ ᓱᕐᕋᒍᑕᐅᓯᒪᔪᓂᒃ 
 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ:  ᓄᓇᕗᑦ ᒐᕙᒪᖓ ᐃᑲᔪᖅᓱᐃᔪᖅ ᐃᓚᓕᐅᔾᔭᐅᒋᐊᖃᕐᓂᖏᓐᓂᒃ 
ᑲᑎᑕᐅᓯᒪᔪᓂᒃ ᓱᕐᕋᒍᑕᐅᓯᒪᔪᑦ ᓄᓇᓕᕆᓂᕐᒧᑦ ᐊᒻᒪᓗ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑏᑦ. 
ᖃᐅᔨᓴᖅᑕᐅᒍᑎ ᑲᑎᓯᒪᔪᓄᑦ ᓱᕐᕋᒍᑕᐅᓯᒪᔪᓄᑦ ᐊᕕᑦᑐᖅᓯᒪᓂᐅᔪᖅᑎᒎᖓᔪᓐᓇᖅᑐᖅ ᖃᐅᔨᓴᕈᑎᒃᑯᑦ 
ᐊᒻᒪᓗ ᐃᓚᓕᐅᔾᔨᓯᒪᔭᕆᐊᓕᒃ ᑕᒪᐃᓐᓂᒃ ᐊᐅᓚᑕᐅᔪᓂᒃ ᑐᑦᑐᓄᑦ ᑎᑭᖅᑲᔭᐅᔪᓕᒫᓂ. 

 ᐊᐅᓚᔾᔭᒍᑎᒃᓴᖅ 3.3a:  ᐃᖅᑲᓇᐃᔭᖃᑎᖃᓂᖅ ᑲᑐᔾᔨᖃᑎᖃᕐᓗᓂ ᕿᒥᕐᕈᓇᑦᑕᐅᒍᑎᒃᓴᓂᒃ 

ᑎᑭᖅᑲᔭᐅᑐᐃᓐᓇᕆᐊᓕᓐᓂᒃ ᐊᒻᒪᓗ ᑎᑭᖅᑲᔭᐅᖃᑦᑕᖅᑐᓂᒃ ᓴᖅᑭᕈᑕᐅᖃᑦᑕᖅᑐᑦ ᑲᑎᓯᒪᔪᓂᒃ 
ᓱᕐᕋᒍᑕᐅᔪᓂᒃ ᐊᒻᒪᓗ ᓇᓗᓇᐃᖅᑐᐃᓂᖅ ᖃᓄᖅᑑᑲᓐᓂᕈᑎᒃᓴᓂᒃ ᐊᒻᒪᓗ ᐋᖅᑭᑦᓯᒪᔪᓂᒃ 
ᐸᓚᐅᒥᒍᑎᒃᓴᐅᔪᓂᒃ ᑲᒪᕕᒋᔭᐅᓂᕆᖃᑦᑕᖅᑕᖏᓐᓄᑦ ᐃᓄᖕᓂᒃ ᐊᐅᓚᑕᐅᔪᓄᑦ. 
 

 ᐊᐅᓚᔾᔭᒍᑎᒃᓴᖅ 3.3b:  ᐋᖅᑭᐅᒪᔾᔪᑎᒃᓴᓂᒃ ᐋᖅᑭᑦᓱᐃᓗᑎᒃ ᖃᐅᔨᓴᕈᑎᒃᓴᓂᒃ ᑲᑎᓯᒪᔪᓂᒃ 
ᓱᕐᕋᐃᒍᑕᐅᓯᒪᔪᓂᒃ ᐃᓄᖕᓂᒃ ᐊᒻᒪᓗ ᓯᓚᒧᑦ ᐊᒃᑐᐃᓯᒪᓂᖃᖅᓯᒪᔪᓂᒃ. 
 

 ᐊᐅᓚᔾᔭᒍᑎᒃᓴᖅ 3.3c: ᐃᓚᓕᐅᔾᔭᐅᓗᓂ ᐊᑯᓂᐅᔪᒧᑦ-ᐃᓕᖓᔪᓂᒃ ᖃᐅᔨᓴᕐᓂᐅᔪᓂᒃ 
ᖃᐅᔨᓇᓱᐊᖅᑕᐅᓂᖏᓐᓄᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐸᕐᓇᐅᑎᓂ ᓴᖅᑭᖅᑕᐅᓯᒪᔪᓂ ᑐᑭᒧᐊᒍᑎᒃᓴᓂ 
ᐋᖅᑭᑦᑕᐅᓯᒪᔪᑦ ᖃᐅᔨᓴᕈᑎᒃᓴᐅᑎᑕᐅᓂᐊᕐᓗᑎᒃ ᐊᑐᖅᑕᐅᖃᑦᑕᓲᓂ ᐅᕝᕙᓘᓐᓃᑦ ᐋᖅᑭᑦᑕᐅᓯᒪᔪᒥ 
ᐊᑐᕋᑦᓴᓕᐊᖑᓯᒪᔪᓄᑦ ᖃᓄᐃᓛᕐᓂᐊᕋᓱᐊᒋᔭᐅᓂᖏᓐᓄᑦ, ᐊᒻᒪᓗ ᖃᓄᐃᓐᓂᕆᔭᖏᑦ ᑲᑎᓯᒪᔪᑦ 
ᓱᕐᕋᒍᑕᐅᓯᒪᔪᑦ ᐊᒃᑐᖅᑕᐅᓯᒪᓂᖏᓐᓄᑦ ᑐᑦᑐᓄᑦ. 

 
4.0: ᐋᔩᖃᑎᒌᓐᓂᖅ (ᐊᑐᐊᒐᕐᓄᑦ ᐊᒻᒪᓗ ᒪᓕᒐᑦᓴᓄᑦ ᐋᖅᑭᑦᓯᒪᐅᑏᑦ )  
 
ᑐᑭᒧᐊᒍᑎᒃᓴᐅᓂᐊᖅᑐᓂᒃ ᐋᖅᑭᑦᓯᓯᒪᓂᖅ ᑐᑦᑐᖏᓐᓄᑦ ᓄᓇᕗᑦ, ᖃᐅᔨᒪᒋᐊᕆᐊᖃᖅᑐᒍᑦ 
ᓈᖕᒪᑦᓯᐊᕋᓗᐊᕐᒪᖔᑕ ᐃᖅᑲᓇᐃᔭᐅᑎᑦ ᐊᑐᖅᑕᐅᖃᑦᑕᖅᑐᑦᖅ ᐊᐅᓚᑦᓯᔾᔪᑕᐅᓪᓗᑎᒃ 
ᐃᓱᒪᓕᐊᕆᓯᒪᔭᑦᑎᓐᓂᒃ ᑖᒃᑯᓄᓐᖓᖓᔪᓂᒃ ᐊᐅᓚᑦᓯᔾᔪᑎᓄᑦ ᑲᑎᕆᓂᕐᒧᑦ ᐊᒻᒪᓗ ᓇᔪᒐᖏᓐᓄᑦ, ᐊᒻᒪᓗ 
ᐊᑐᕋᑦᓴᓕᐊᕆᖃᑦᑕᖅᑕᕗᑦ ᑕᒪᒃᑯᓄᖓ ᓲᕐᓗ ᖃᐅᔨᓴᕐᓂᐅᖃᑦᑕᖅᑐᓄᑦ. ᐋᖅᑭᑦᓯᒪᒍᑕᐅᔪᖅ ᒪᓕᒐᑦᓴᓄᑦ 
ᐊᒻᒪᓗ ᐊᑐᐊᒐᕐᓄᑦ ᐱᑕᖃᕆᐊᖃᕐᒪᑦ ᐃᓱᒪᓕᐅᕈᑕᐅᔪᑦ ᐊᑐᕋᑦᓴᐅᑦᓯᐊᕋᓗᐊᕐᒪᖔᑕ ᐱᓇᓱᐊᕈᑎᒃᓴᓄᑦ, 
ᑕᑎᑦᓴᐅᑦᓯᐊᓂᕐᒧᑦ, ᒪᓕᑦᓯᒪᑦᓯᐊᕐᓗᑎᒃ ᐊᒻᒪᓗ ᐊᑑᑎᖃᑦᓯᐊᕐᓗᑎᒃ. ᑕᒪᒃᑯᐊ ᐃᓱᒪᓕᐅᕈᑎᓄᑦ 
ᐃᖅᑲᓇᐃᔭᐅᑏᑦ ᑕᒻᒪᖅᓯᒪᔭᕆᐊᖃᓐᖏᑦᑐᑦ ᐃᑯᓪᓚᐅᒥᒍᑎᒃᓴᐅᖁᓪᓗᒋᑦ ᓇᓗᓇᒋᔭᐅᖃᑦᑕᖅᑐᓂᒃ ᐊᕙᖕᒧᑦ 
ᐱᔾᔪᑎᔭᐅᓂᖏᓐᓄᑦ ᓴᖅᑭᖅᑕᐅᓯᒪᒍᑎᖏᓐᓄᑦ ᐅᕝᕙᓘᓐᓃᑦ ᐊᑐᖅᑕᐅᒍᑎᒃᓴᖏᓐᓄᑦ, ᑭᓯᐊᓂᑦᑕᐅᖅ 
ᐃᓱᒪᖅᓲᑕᐅᓗᑎᒃ ᓱᖏᐅᑎᒍᓐᓇᖁᓪᓗᑕ ᓂᕆᐅᓇᓐᖏᑦᑐᓂᒃ ᓴᖅᑭᖅᑐᓂᒃ. ᐊᑐᕋᑦᓴᐅᔪᓐᓇᕆᐊᖃᕐᒥᔪᑦ 
ᐊᑐᓕᖅᑎᑕᐅᕙᓪᓕᐊᓂᒍᑎᖏᓐᓄᑦ ᐊᐳᖅᑕᑐᐃᓐᓇᖁᓇᑕ ᑲᔪᓯᓐᖏᔾᔪᑎᒋᓕᓪᓗᒋᑦ. 
 
ᑖᒃᑯᑎᒎᓇ ᒪᓕᒐᑦᓴᓂᒃ ᐊᒻᒪᓗ ᐊᑐᐊᒐᑦᓴᓂᒃ ᐋᖅᑭᑦᓯᒪᐅᑕᐅᔪᒃᑯᑦ, ᐱᑕᖃᕆᐊᖃᕐᒪᑦ ᐃᓱᒪᓕᐅᕈᑕᐅᔪᓄᑦ 
ᐊᐅᓚᓂᕆᔭᐅᔪᑦ ᐊᐅᓚᑦᓯᐊᕈᓐᓇᖁᓪᓗᒋᑦ. ᐃᓱᒪᓕᐅᕈᑏᑦ ᐊᒃᑐᐃᓂᖃᕈᑕᐅᔪᑦ ᑐᑦᑐᓄᑦ 
ᑭᓴᐅᑎᖃᕆᐊᖃᕐᒪᑕ ᑐᓐᖓᕕᑦᓯᐊᖑᔪᒥᒃ ᑐᓴᐅᒪᑎᑦᓯᔾᔪᑎᒃᓴᓄᑦ ᑲᑎᖅᓱᐃᕕᐅᓯᒪᔪᒥᒃ, ᐃᑉᐱᔭᐅᑦᓯᐊᕐᓗᑎᒃ 
ᑐᓐᖓᕕᓕᐊᖑᓯᒪᔪᑦ ᓄᖑᐊᑎᑦᑎᑦᑕᐃᓕᓂᕐᒧᑦ, ᐊᒻᒪᓗ ᐃᓱᒪᒋᔭᐅᓗᑎᒃ ᐊᑯᓂᐅᔪᒧᑦ ᐃᓕᖓᔪᑦ ᒪᑭᒪᔾᔪᑏᑦ, 
ᐃᓅᓯᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ ᐱᔪᒪᔭᖏᑦ ᐃᓄᐃᑦ. ᑐᑭᓯᒃᑲᓐᓂᕈᑎᒃᓴᐅᔪᓐᓇᕐᓗᑎᒃ ᐊᒻᒪᓗ 
ᓇᓗᖅᑯᑎᓐᖏᓯᐊᕐᓗᑎᒃ ᖁᓚᓐᖏᑦᓯᐊᕐᓗᑎᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔪᓐᓇᓂᕐᒥᓂᒃ, ᐃᓱᒪᐅᓕᕈᑎᓄᑦ 
ᐊᐅᓚᓂᐅᔪᓂᒃ ᓴᖅᑭᐅᒪᓂᖃᑦᓯᐊᕆᐊᓖᑦ, ᐃᓚᓕᐅᔾᔨᓯᒪᑦᓯᐊᕐᓗᑎᒃ ᐊᒻᒪᓗ ᑐᓐᖓᓇᑦᓯᐊᕐᓗᑎᒃ 
ᑲᒪᖃᑦᑕᖅᑐᓄᑦ ᐊᒻᒪᓗ ᐃᓄᓕᒫᓄᑦ. ᐃᓱᒪᓕᐅᕈᑏᑦ ᐋᖅᑭᑦᑕᐅᓵᓕᖃᑦᑕᕆᐊᖃᕐᒥᔪᑦ ᓱᑲᑦᑐᒥᒃ 
ᑲᒪᒍᑎᒃᓴᐅᔪᓐᓇᖁᓪᓗᒋᑦ ᐱᑕᖃᕆᐊᖃᕐᓂᖓᓄᑦ ᐊᐅᓚᔾᔪᑎᒃᓴᓂᒃ. ᐃᓱᒪᓕᐅᕈᑎᒋᓯᒪᔭᕗᑦ ᐱᖕᒪᕆᐅᔪᑦ 
ᑭᖑᕙᖅᓯᒪᑎᒋᐊᖃᓐᖏᑕᕗᑦ ᐱᔾᔪᑎᒋᓪᓗᒍ ᐊᐅᓚᑦᓯᔾᔪᑎᑕᖃᑦᓯᐊᓚᐅᓐᖏᓐᓂᖓᓄᑦ ᑲᒪᔾᔪᑎᒃᓴᓂᒃ 
ᐅᕝᕙᓘᓐᓃᑦ ᑐᓴᕈᑎᑕᖃᑦᓯᐊᓚᐅᓐᖏᓐᓂᖓᓄᑦ. 
 
ᒪᓕᒋᐊᓖᑦ ᓄᓇᑖᕐᓂᕐᒧᑦ ᐊᖏᕈᑎᓂ ᐊᒻᒪᓗ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᑦ ᐱᖃᖅᑎᑦᓯᒍᑕᐅᕗᑦ 
ᓄᓇᕗᑦ ᒐᕙᒪᒃᑯᖏᓐᓂᒃ ᓂᐱᖃᕈᑕᐅᔪᓐᓇᓯᐊᖅᑐᓂᒃ ᒪᓕᒐᑦᓴᑦ ᐋᖅᑭᑦᓯᒪᐅᑎᖏᑦ ᒫᓐᓇᐅᔪᖅ ᐊᒻᒪᓗ 
ᓯᕗᑦᑎᓐᓂ ᐊᐅᓚᑦᓯᔾᔪᑎᒃᓴᓂᒃ ᑐᑦᑐᓄᑦ ᐊᒻᒪᓗ ᐊᓯᖏᓐᓄᑦ ᓂᕐᔪᑎᓄᑦ ᓄᓇᕗᒻᒥ. ᑭᓯᐊᓂᓕ, ᓄᓇᕗᒻᒥ 
ᐆᒪᔪᓕᕆᓂᕐᒧᑦ ᐱᖁᔭᖅ ᓄᑖᖑᒻᒪᑦ ᒪᓕᒐᑦᓴᖅ ᓱᓕ ᐊᑐᓕᖅᑎᑕᐅᕙᓪᓕᐊᒋᐊᓕᒃ. ᐊᐅᓚᑦᓯᔾᔪᑎᓕᐅᕈᑏᑦ 
ᐃᓚᖏᓐᓄᑦ ᐱᖁᔭᓄᑦ ᒫᓐᓇ ᑲᒪᒋᔭᐅᕙᓪᓕᐊᔪᑦ; ᓱᓕ ᐱᑕᖃᒃᑲᓐᓂᕆᐊᖃᕐᓂᐊᑐᒃᓴᐅᔪᖅ ᓯᕗᓂᑦᑎᓐᓂ. 

ᐊᑐᐊᒐᑦ ᐊᐅᓚᑦᓯᔾᔪᑎᒃᓴᑦ ᑐᑭᓕᐅᖅᑕᐅᓯᒪᓂᖏᑎᒍᑦ ᐊᒻᒪᓗ ᑐᕌᒐᕆᔭᖏᑦ ᓇᓗᓇᐃᖅᑕᐅᓯᒪᓂᖏᑎᒍᑦ 
ᐊᕕᑦᑐᖅᓯᒪᓂᐅᔪᑦ ᐱᖁᔭᓂ ᐱᑕᖃᕆᐊᖃᕐᓂᐊᕐᒥᔪᑦ ᐃᓚᖏᓪᓗ ᐊᒃᑐᐃᓂᖃᕐᓂᐊᖅᑐᑎᒃ ᐊᐅᓚᑦᓯᔾᔪᑎᓄᑦ 
ᑐᑦᑐᓕᕆᓂᕐᒧᑦ. ᒫᓐᓇᐅᔪᖅ, ᓄᓇᕗᑦ ᒐᕙᒪᖓ ᓇᓗᓇᐃᖅᓯᒪᔪᓂᒃ ᐊᑐᐊᒐᓕᐅᖅᓯᒪᓐᖏᑦᑐᑦ 
ᐊᐅᓚᑦᓯᔾᔪᑎᓂᒃ ᖃᐅᔨᓴᕐᓂᕐᒧᑦ, ᖃᐅᔨᓇᓱᐊᕐᓂᐅᖃᑦᑕᖅᑐᒧᑦ, ᐊᐅᓚᑦᓯᓂᕐᒧᑦ ᐅᕙᓘᓐᓃᑦ 
ᓴᐳᔾᔭᐅᓯᒪᔭᕆᐊᖃᕐᓂᖏᓐᓄᑦ ᑐᑦᑐᑦ ᐊᒻᒪᓗ ᓇᔪᒐᕆᒐᔪᑦᑕᖏᑦ. ᒫᓐᓇ ᑕᕝᕙ  ᐊᑐᐊᒐᓕᐅᕐᕕᒃᓴᕈᖅᐳᖅ 
ᑕᒪᒃᑯᓂᖓ ᐊᑐᐊᒐᓕᐊᖑᔭᕆᐊᓕᓐᓂᒃ. 
 
4.1 ᐱᓇᓱᐊᒐᑦᓴᖅ: ᐱᓇᓱᐊᒐᑦᓴᖅ, ᓱᖏᖅᓲᑎᒃᓴᖅ ᑕᑎᒃᓴᐅᓂᕐᒧᑦ, ᐊᔾᔨᒌᑦᑐᒥ ᐊᒻᒪᓗ ᐊᑑᑎᓕᒻᒥᒃ 

ᑲᒪᒋᔭᐅᓂᖓ ᐊᐅᓚᑦᓯᔾᔪᑎᓄᑦ ᑐᑦᑐᓄᑦ. 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᕙᒐᒪᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᕆᔭᖏᑦ ᐊᒻᒪᓗ 
ᐊᐅᓚᑦᓯᔾᔪᑎᓕᐊᕆᓯᒪᔭᖏᑦ ᐊᑐᖅᑕᐅᔭᕆᐊᖃᕐᓂᐊᖅᐳᑦ ᐊᐅᓚᑕᐅᓗᑎᒃ ᑐᑭᓯᓇᑦᓯᐊᖅᑐᓂᒃ 
ᐊᑐᐊᖅᓯᔾᔪᑎᖃᕐᓗᑎᒃ ᖃᓄᐃᓐᓂᕆᔭᖏᓐᓂᒃ ᐃᓱᒫᓘᑕᐅᖃᑦᑕᖅᑐᓂᒃ ᑐᑦᑐᓄᑦ. ᑕᕝᕗᖓ ᓄᓇᕗᑦ 
ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᐳᑦ: 

 
 ᐊᐅᓚᔾᔭᒍᑎᒃᓴᖅ 4.1a: ᕿᒥᕐᕈᓇᓪᓗᑎᒃ ᓇᓗᓇᐃᖅᑐᐃᒍᑎᓂᒃ ᐊᑐᐊᒐᕐᓃᒋᐊᓕᓐᓂᒃ ᐊᒻᒪᓗ 

ᓯᕗᓪᓕᐸᐅᔾᔭᐅᔭᕆᐊᓕᓐᓂᒃ. 
 

 ᐊᐅᓚᔾᔭᒍᑎᒃᓴᖅ 4.1b: ᑲᒪᒋᒋᐊᕐᓗᒋᑦ ᐊᐳᖅᑕᕈᑕᐅᖃᑦᑕᖅᑐᑦ ᐊᒻᒪᓗ ᐱᑕᖃᓐᖏᓗᐊᖅᑐᑦ 
ᐊᑐᓕᖅᑎᑕᐅᕙᓪᓕᐊᓂᖏᑎᒍᑦ ᐊᑐᐊᒐᑦ ᑕᒪᐃᓐᓄᑦ ᐱᔾᔪᑎᓪᓗᐊᑕᐅᔪᓄᑦ ᐃᓱᒫᓘᑕᐅᓂᖏᓐᓄᑦ 
ᑐᑦᑐᑦ, ᐱᓗᐊᖅᑐᒥ ᑕᐃᒃᑯᓄᖓ ᓴᓇᖃᑦᑕᖅᑐᓄᑦ ᐱᕙᓪᓕᐊᔾᔪᑎᒃᓴᓂᒃ ᐊᒻᒪᓗ 
ᐊᑐᖅᑕᐅᔭᕆᐊᖃᕐᓂᖏᓐᓄᑦ ᓴᐳᔾᔭᐅᓯᒪᒍᑎᒃᓴᑦ ᐊᒻᒪᓗ ᐃᑯᓪᓚᐅᒥᒍᑎᒃᓴᑦ ᐊᑐᕋᑦᓴᐅᔪᑦ ᒪᓕᒐᑦᓴᑦ 
ᐃᓄᖕᓂᒃ ᐊᐅᓚᑕᐅᖃᑦᑕᖅᑐᓂᒃ ᐃᑉᐱᒋᔭᐅᑦᓯᐊᕆᐊᓕᓐᓂ ᓱᕐᕋᒍᑕᐅᓴᕋᐃᑦᑐᓂ ᑐᑦᑐᑦ 
ᓇᔪᒐᕆᕙᑦᑕᖏᓐᓂ, ᐊᒻᒪᓗ ᑖᒃᑯᓄᓐᖓᖓᔪᓂ ᐅᑎᖅᑎᑦᓯᕙᓪᓕᐊᓂᕐᒧᑦ ᓄᖑᐊᑎᖅᐸᓪᓕᐊᔪᓂ 
ᑲᑎᕆᓂᕐᓄᑦ. 
 

 ᐊᐅᓚᔾᔭᒍᑎᒃᓴᖅ 4.1c: ᑖᒃᑯᐊ ᐱᓕᕆᐊᒃᓴᐅᔪᑦ ᐊᒻᒪᓗ ᓈᖕᒪᓯᐊᖅᑐᑦ ᐃᑲᔫᑎᒃᓴᑦ 
ᐱᑕᖃᕋᓗᐊᕐᒪᖔᑕ ᐊᑐᓕᖅᑎᑕᐅᕙᓪᓕᐊᒍᑎᒃᓴᑦ ᐊᑐᐊᒐᕐᓄᑦ. 

 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᒪᓕᒐᓕᐅᕈᑎᒃᓴᑦ ᐊᐅᓚᑦᓯᔾᔪᑎᒃᓴᓄᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ 
ᑐᑦᑐᓂᒃ ᑕᒻᒪᖅᓯᒪᓂᖃᕆᐊᖃᓐᖏᑦᑐᑦ, ᐃᓕᖓᑦᓯᐊᕐᓗᑎᒃ, ᑲᒪᒍᑕᐅᔪᓐᓇᕐᓗᑎᒃ ᐊᒻᒪᓗ 
ᐊᑐᕋᑦᓴᑦᓯᐊᖑᓗᑎᒃ. ᑕᕝᕗᖓ, ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᑐᑦ: 

 
 ᐊᐅᓚᔾᔭᒍᑎᒃᓴᖅ 4.1d: ᐱᔭᕆᐊᖃᕐᓂᕐᒥᒍᑦ, ᑎᑎᕋᕆᐊᓐᖓᐅᑎᓕᐅᕐᓗᑎᒃ ᓄᑖᓂᒃ ᐅᕝᕙᓘᓐᓃᑦ 

ᐋᖅᑭᒋᐊᖅᓯᒪᒧᓂᒃ ᐊᐅᓚᑦᓯᔾᔪᑎᓂᒃ ᐃᑲᔫᑎᒃᓴᐅᔪᓂᒃ ᓴᐳᔾᔨᓯᒪᓂᕐᒧᑦ ᐊᒻᒪᓗ ᐱᕙᓪᓕᕈᑎᒃᓴᓂᒃ 
ᑐᑦᑐᓄᑦ ᐊᒻᒪᓗ ᓇᔪᒐᕆᕙᑦᑕᖏᓐᓄᑦ, ᐱᓗᐊᖅᑐᒥ ᖃᐅᔨᓴᕈᑎᒃᓴᓄᑦ ᐋᖅᑭᑦᓯᒪᔪᑦ 
ᐃᑯᓪᓚᕈᑎᒃᓴᐅᓪᓗᑎᒃ ᐊᑦᑐᖅᑕᐅᓂᐅᖃᑦᑕᖅᑐᓂᒃ ᐱᕙᓪᓕᐊᔪᓄᑦ ᐊᐅᓚᑕᐅᖃᑦᑕᖅᑐᓄᑦ. 
 

 ᐊᐅᓚᔾᔭᒍᑎᒃᓴᖅ 4.1e: ᓈᖕᒪᓯᐊᖅᑐᓂᒃ ᐋᖅᑭᑦᓯᒪᔾᔪᑎᓕᐅᕐᓗᑎᒃ ᐊᒻᒪᓗ ᓈᖕᒪᑦᓯᐊᖅᑐᓂ 
ᐃᑲᔫᑎᒃᓴᓄᑦ ᐱᓕᕆᐊᒃᓴᑎᒍᑦ ᑲᔪᓯᑎᑕᐅᖁᓪᓗᒋᑦ ᐊᐅᓚᑦᓯᔾᔪᑎᓄᑦ ᒪᓕᑦᑕᐅᔭᕆᐊᓖᑦ ᑐᑦᑐᑦ 
ᓴᐳᔾᔭᐅᓯᒪᔾᔪᑎᒃᓴᖏᓐᓄᑦ ᐊᒻᒪᓗ ᖃᐅᔨᓴᕈᑕᐅᖃᑦᑕᖅᑐᓄᑦ, ᐃᓚᒋᔭᐅᓪᓗᑎᒃ ᐱᓕᕆᕝᕕᐅᔪᑎᒍᑦ 
ᑎᒥᖁᑎᒋᔭᐅᔪᓂᒃ ᐋᖅᑭᐅᒪᑎᑦᓯᓂᐅᖃᑦᑕᖅᑐᑦ ᒪᓕᑦᑕᐅᔭᕆᐊᓕᓐᓄᑦ ᓄᓇᒥᒃ ᐊᑐᕐᓂᕐᒧᑦ 
ᐱᔪᓐᓇᐅᑎᓂ ᒪᓕᑦᑕᐅᔭᕆᐊᓖᑦ ᑕᒃᑯᓄᓐᖓᖓᔪᑦ ᐱᕙᓪᓕᐊᔪᓄᑦ ᐊᐅᓚᑕᐅᖃᑦᑕᖅᑐᓄᑦ. 
 

4.2 ᐱᓇᓱᐊᒐᑦᓴᖅ ᐃᑲᔪᖅᓯᕐᓂᖅ ᐊᑐᕐᓂᓕᓐᓂᒃ ᐃᓱᒪᓕᐅᕈᑕᐅᔪᓂᒃ. 



23 
 

 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᐋᖅᑮᒐᓱᐊᕐᓗᓂ ᐃᓱᒪᐅᓕᕈᑕᐅᒋᐊᓕᒻᒥᒃ ᑐᑦᑐᓕᕆᓂᕐᒧᑦ 
ᐊᐅᓚᑦᓯᔾᔪᑎᓅᖓᔪᓂᒃ, ᒪᓕᒋᐊᓕᒃᑕᖃᐅᑐᖅ ᐅᓄᖅᑐᓂᒃ-ᑲᒪᒋᐊᕈᑎᓂᒃ ᐊᔾᔨᒌᓐᖏᑦᑐᓂ ᐊᐅᓚᔾᔪᑎᓂᒃ 
ᓇᓗᓇᐃᖅᑕᐅᓯᒪᓪᓗᑎᒃ ᒐᕙᒪᑐᖃᒃᑯᑦ/ᓄᓇᕗᑦ ᒪᓕᒐᑦᓴᓕᐊᕆᓯᒪᔭᖏᓐᓂᒃ ᐊᒻᒪᓗ ᓄᓇᑖᕐᓂᕐᒧᑦ 
ᐊᖏᕈᑎᓂ. ᑕᒪᓐᓇ ᐊᑐᖅᑕᐅᓗᓂ, ᐊᐅᓚᑦᓯᔾᔪᑎᓕᕆᔩᑦ ᐊᖏᔪᖅᑲᐅᑏᑦ ᖃᐅᔨᒪᒋᐊᖃᑦᑕᕆᐊᓖᑦ 
ᐃᓱᒪᓕᐅᕈᑕᐅᔪᑦ ᐃᒪᐃᒐᓗᐊᕐᒪᖔᑕ; (a) ᑖᒃᑯᓇᓐᖔᕋᓗᐊᕐᒪᖔᑕ ᐱᐅᓂᖅᐹᒥ ᑐᓴᐅᒪᔾᔪᑎᓂᒃ, 
ᓴᖅᑭᖅᑕᐅᓯᒪᓗᑎᒃ ᓈᖕᒪᑦᓯᐊᖅᑐᒥᒃ ᐋᖅᑭᐅᒪᓂᖃᕐᓗᑎᒃ, (b) ᐊᑕᖏᕐᓗᑎᒃ ᐃᓚᓕᐅᔾᔨᓯᒪᓗᑎᒃ 
ᑲᒪᒋᔭᖃᖃᑦᑕᖅᑐᓂᒃ ᐊᒻᒪᓗ ᐃᓚᐅᖁᔨᓂᕐᒥᒃ ᐃᓄᓕᒫᓂᑦ, (c) ᕿᓚᒥᐅᔫᒥᔪᒃᑯᑦ ᑲᒪᒋᔭᐅᓯᒪᓗᑎᒃ 
ᑲᒪᒍᑕᐅᔪᓐᓇᕐᓗᑎᒃ ᐱᔭᕆᐊᓕᖏᓐᓂᒃ ᐊᐅᓚᑕᐅᔾᔪᑕᐅᔪᑦ. ᑕᐃᒪᐃᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔮᖃᕐᓂᐊᖅᑐᑦ ᐱᕚᓪᓕᕈᑎᒃᓴᓂᒃ ᐊᑑᑎᖃᑦᓯᐊᖅᑐᓂᒃ ᐃᓱᒪᓕᐅᕈᑎᒃᓴᓄᑦ ᐊᐅᓚᓂᐅᔪᓂᒃ 
ᐅᑯᑎᒎᓇ: 
 ᐊᑐᓕᖅᑎᑦᓯᕙᓪᓕᐊᓂᖅ ᐊᐅᓚᔾᔭᒍᑎᒃᓴᖅs 2.2d-j and 2.3a-c ᑐᑭᒧᐊᒍᑎᒃᓴᓂᒃ ᑖᒃᑯᓂᖓ. 

 
 ᐊᐅᓚᔾᔭᒍᑎᒃᓴᖅ 4.2a:  ᐊᔪᕐᓇᖏᓐᓂᓕᒫᖓᒍᑦ, ᒪᓕᑦᑕᐅᒋᐊᓕᓐᓂᒃ ᐋᖅᑭᑦᓱᐃᓂᖅ 

ᐅᕝᕙᓘᓐᓃᑦ ᐊᑐᓕᖁᔨᔾᔪᑎᓂᒃ ᓇᓗᓇᐃᖅᑐᐃᓯᒪᔪᓂᒃ ᓈᖕᒪᓯᐊᖅᑐᓂᒃ ᐊᐅᓚᑦᓯᔾᔪᑎᓄᑦ 
ᐊᐅᓚᒍᑎᒃᓴᓂᒃ ᑲᒪᒍᑎᒃᓴᐅᓂᐊᖅᑐᓂᒃ ᖃᐅᔨᓴᕈᑎᓄᑦ ᑐᓴᐅᒪᔾᔪᑎᑦ. 
 

 ᐊᐅᓚᔾᔭᒍᑎᒃᓴᖅ 4.2b: ᐃᑲᔪᖅᓱᐃᓂᖅ ᐱᕙᓪᓕᐊᑎᑕᐅᔪᒥᑦ ᑲᑎᕆᓂᕐᓄᑦ ᐊᐅᓚᑦᓯᔾᔪᑎᒃᓴᓂᒃ 
ᐸᕐᓇᐅᑏᑦ ᐊᒻᒪᓗ ᒐᕙᒪᑎᒍᑦ ᐊᖏᖃᑎᒌᒍᑏᑦ ᐃᓗᓕᖃᖅᑐᖅ ᐊᖏᖅᑕᐅᓯᒪᔪᓂᒃ ᐊᐅᓚᑦᓯᔾᔪᑎᓄᑦ 
ᖃᐅᔨᓴᕈᑎᒃᓴᓂᒃ/ᑲᒪᒍᑎᒃᓴᓂᒃ. 
 

 ᐊᐅᓚᔾᔭᒍᑎᒃᓴᖅ 4.2c: ᖃᐅᔨᓴᕐᓂᖅ ᐊᒻᒪᓗ ᐅᓂᒃᑳᓕᐅᕐᔫᒥᔭᖃᑦᑕᕐᓂᖅ ᐊᑑᑎᖃᕐᓂᖏᓐᓂᒃ 
ᐃᓱᒪᓕᐅᕈᑕᐅᔪᑦ ᐊᒻᒪᓗ ᐊᐅᓚᑦᓯᔨᐅᔪᑦ ᑲᒪᒋᔭᑦᓴᖏᓐᓂᒃ ᐃᓚᓕᐅᔾᔨᓯᒪᓗᑎᒃ. 

5.0: ᐃᓄᐃᓪᓗ ᑐᑦᑐᐃᓪᓗ (ᐃᓄᐃᑦ ᐊᒻᒪᓗ ᑐᑦᑐᑦ) 
 
ᐊᐅᓚᑦᓯᓂᖅ ᑐᑦᑐᓂᒃ ᓄᓇᕗᒻᒥ ᓇᓗᓇᐃᖅᓯᓯᒪᒍᑎᑐᐃᓐᓇᐅᖏᓚᖅ ᑲᑎᕆᓃᑦ 
ᖃᓄᐃᓐᖏᑦᓯᐊᕈᑎᒃᓴᖏᓐᓂᒃ ᐊᒻᒪᓗ ᑲᒪᒋᔭᑦᓴᐅᓂᖏᓐᓂᒃ. ᐊᑐᕐᒥᔪᑦᑕᐅᖅ ᓄᖑᐊᑎᑦᓯᑦᑕᐃᓕᓂᕐᒥᒃ, 
ᓴᐳᔾᔨᓯᒪᓂᕐᒥᒃ ᐊᒻᒪᓗ ᐱᕚᓪᓕᑎᑦᓯᓯᒪᓂᕐᒥᒃ ᑲᑎᒪᓂᖏᓐᓂᒃ ᐃᓄᐃᑦ ᐊᒻᒪᓗ ᑐᑦᑐᐃᑦ. ᑐᑦᑐᑦ 
ᓄᓇᒦᓐᖔᖅᑐᑦ ᐅᑎᖅᑕᖅᑐᑦ, ᑲᒪᒋᔭᐅᑦᓯᐊᖅᑐᑎᒃ ᐊᑐᖅᑕᐅᖃᑦᑕᓲᑦ ᐊᒻᒪᓗ ᐊᐅᓚᑕᐅᓂᖏᑦ 
ᐃᑲᔫᑎᖃᕐᓂᐊᖅᑐᑦ ᓯᕗᓂᑦᑎᓐᓂ ᑭᖑᕚᕆᓛᖅᑕᖏᓐᓄᑦ ᐃᓄᐃᑦ. ᐊᑐᖅᑕᐅᔾᔪᑎᒋᓲᖏᑦ ᐅᓄᖅᑐᑦ ᑐᑦᑐᑦ 
ᐊᒻᒪᓗ ᖃᖓᐅᓕᕋᐃᑉᐸᑦ ᐱᔭᕆᐊᖃᓕᕋᐃᒍᑎᒃ ᓯᕗᓪᓕᐅᔾᔭᐅᔭᕆᐊᓕᓐᓄᑦ ᑖᒃᑯᓂᖓ ᐊᑐᖃᑦᑕᕐᓂᒥᒃ 
ᓈᖕᒪᖏᑦᑐᓂᒃ ᓴᖅᑭᖅᑐᖃᖁᓇᒍ ᐅᕝᕙᓘᓐᓃᑦ ᐱᓗᐊᖅᑕᐅᖃᑦᑕᑎᓪᓗᒋᑦ ᐊᑐᖅᑕᐅᖃᑦᑕᕐᓂᖏᑦ 
ᐱᖕᒪᕆᐅᔪᑦ ᐃᑲᔫᑎᒃᓴᑦ. ᐃᓛᓐᓂᑯᑦᑕᐅᖅ ᐃᓄᐃᑦ ᐊᑐᐃᓐᓇᖃᓗᐊᖃᑦᑕᕈᓐᓃᓲᖑᒋᕗᑦ ᑐᑦᑐᓂᒃ; ᓲᕐᓗ, 
ᐊᔾᔨᐅᑎᓪᓗᒍ ᑲᑎᕆᓃᑦ ᐃᓅᓴᓪᓗᐊᖅᓯᒪᖃᑦᑕᓕᕋᐃᒻᒪᑕ ᐅᕝᕙᓘᓐᓃᑦ ᐊᓯᔾᔨᖅᓯᒪᓕᕋᐃᒻᒪᑕ 
ᐱᔭᐅᖃᑦᑕᕐᓂᖏᑎᒍᑦ ᑎᑭᐅᑎᓯᒪᓂᖏᑦ. ᑖᒃᑯᐊ ᐃᓱᒪᒋᔭᐅᒋᐊᕆᐊᓖᑦ ᑕᐃᒪᐃᖃᑦᑕᕐᓂᖏᑦ; 
ᐸᕐᓇᐅᓯᐅᕐᓗᓂ ᐃᑯᓪᓚᐅᒥᓯᒪᒍᑕᐅᔪᓐᓇᕋᔭᖅᑐᓂᒃ ᐊᑦᓱᕈᕐᓇᖅᑐᓂᒃ, ᒪᓂᒪᑎᑦᓯᖔᕐᓗᑎᒃ ᐊᓯᖏᑎᒍᑦ 
ᐊᑐᕋᑦᓴᐅᔪᓂᒃ ᐊᒻᒪᓗ ᐃᑲᔫᑎᒃᓴᓂᒃ ᑕᐃᒃᑯᓄᖓ ᐊᒃᑐᖅᑕᐅᓗᐊᖅᓯᒪᔪᓄᑦ ᐊᑐᐃᓐᓇᖃᓐᖏᓂᕐᒧᑦ. 

 
5.1 ᐱᓇᓱᐊᒐᑦᓴᖅ: ᐱᕚᓪᓕᕈᑎᒃᓴᖅ ᐊᑐᖅᑕᐅᑦᓯᐊᕆᐊᖃᕐᓂᖏᓐᓄᑦ ᐊᒻᒪᓗ ᐱᑕᖃᐃᓐᓇᕈᑎᒃᓴᖏᓐᓂᒃ 

ᑐᑦᑐᑕᐅᕙᑦᑐᑦ. 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᑐᑦᑐᖃᑦᑕᕐᓂᖅ ᑐᕋᐃᓐᓇᖅᑐᒥᒃ ᐊᒃᑐᐃᓂᖃᕈᓐᓇᖅᑐᖅ 
ᐊᖏᓂᖏᓐᓂᒃ ᐊᒻᒪᓗ ᐃᑯᐱᖃᑦᑕᕐᓂᖏᓐᓂᒃ ᑲᑎᕆᓃᑦ, ᐱᓗᐊᖅᑐᒥ ᐃᓅᓵᓂᑦᑎᓪᓗᒋᑦ. ᑭᓯᐊᓂᓕ, 
ᑐᑭᓯᐅᒪᑦᓯᐊᕈᑎᒃᓴᖅᑕᖃᖁᓪᓗᒍ ᖃᓄᐃᓕᐅᖅᑎᐅᓂᖏᓐᓂᒃ ᐊᖑᓇᓱᓐᓂᕐᒧᑦ ᐊᐅᓚᑦᓯᔾᔪᑎᓂ ᑐᑦᑐᓄᑦ, 
ᑎᒍᓯᕙᓪᓕᐊᓂᖅᑕᖃᕆᐊᖃᕐᓂᐊᕐᒪᑦ ᓈᖕᒪᓯᐊᖅᑐᓂᒃ ᑐᓴᕈᑎᓂᒃ ᖃᓄᐃᓐᓂᖏᓐᓂᒃ, 
ᐊᓯᔾᔨᑕᕐᓂᖏᓐᓂᒃ ᓄᖑᑉᐸᓪᓕᖃᑦᑕᕐᓂᖏᓐᓂᒃ ᐅᓄᖅᓯᕙᓪᓕᖃᑦᑕᕐᓂᖏᓐᓂᒃ, ᐋᖅᑭᑦᓯᒪᓂᖏᓐᓂᒃ 
ᐊᒻᒪᓗ ᐱᔭᐅᖃᑦᑕᕐᓂᖏᓐᓂᒃ. ᑕᒪᑦᓱᒧᖓ, ᓄᓇᕗᑦ ᒐᕙᒪᖓ ᐃᖅᑲᓇᐃᔭᖃᑎᖃᕐᓂᐊᖅᑐᖅ ᓄᓇᓕᓐᓂ 
ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐊᐅᓚᑦᓯᖃᑎᒋᔭᐅᔪᓂᒃ 
ᑲᑐᔾᔨᖃᑎᒌᓐᓂᒃᑯᑦ ᐃᒪᐃᓕᐅᕈᑕᐅᓗᓂ: 

 
 ᐊᐅᓚᔾᔭᒍᑎᒃᓴᖅ 5.1a: ᓇᓗᓇᐃᖅᑐᕐᓗᒋᑦ ᑲᑎᕆᓃᑦ ᐊᖑᔭᐅᖃᑦᑕᖅᑐᓂᑦ 

ᑐᓴᐅᒪᔾᔪᑎᑕᖃᕆᐊᖃᕐᓂᐊᖅᑐᖅ ᐊᒻᒪᓗ ᓈᖕᒪᓂᖅᐹᒃᑯᑦ ᐱᔭᐅᖃᑦᑕᕐᓗᑎᒃ. 
 

ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ:  ᖃᐅᔨᒪᔭᐅᒐᓗᐊᖅᑎᓪᓗᒍ ᐱᖕᒪᕆᐅᓂᖓᓂᒃ 
ᑲᔪᓯᒋᐊᖃᕐᓂᖏᓐᓄᑦ ᐊᒻᒪᓗ ᐃᑉᐱᒋᔭᐅᑦᓯᐊᕐᓗᑎᒃ ᐃᓄᐃᑦ ᐱᔪᓐᓇᐅᑎᖏᑦ ᐊᖑᓇᓱᓐᓂᕐᒧᑦ 
ᑖᒃᑯᓇᓃᑦᑐᑦ ᓄᓇᑖᕐᓂᕐᒧᑦ ᐊᖏᕈᑎᓂ, ᓄᓇᕗᑦ ᒐᕙᒪᖓ ᐃᓕᓴᖅᓯᐅᒪᕗᖅ 
ᐊᐅᓚᑦᓯᔾᔪᑎᑕᖃᕆᐊᖃᕐᓂᖓᓂᒃ ᐊᖑᓇᓱᓐᓂᕐᒧᑦ ᐱᑕᖃᕆᐊᖃᕌᖓᑦ ᐱᔾᔪᑎᖃᕐᓗᑎᒃ 
ᓄᖑᐊᑎᑦᓯᑦᑕᐃᓕᓂᕐᒥᒃ, ᐃᓄᐃᑦ ᐊᑦᑕᓇᖅᑐᒨᖁᓇᒋᑦ ᐅᕝᕙᓘᓐᓃᑦ ᓯᕐᓕᕿᑖᖅᑎᑦᓯᒋᐊᖃᓐᖏᓂᕐᒧᑦ 
ᕿᓐᓄᑕᐅᒋᐊᖃᓐᖏᓐᓂᖏᓐᓄᑦ/ᐸᕝᕕᓴᑦᑕᐅᒋᐊᖃᓐᖏᓐᓂᖏᓐᓄᑦ ᐆᒪᔪᑦ. ᐃᓕᓴᕆᔭᐅᓯᒪᒋᕗᖅ 
ᐅᓄᖅᑐᑎᒍᑦ ᐊᐅᓚᑦᓯᔾᔪᑕᖃᕈᓐᓇᕐᓂᖓᓂᒃ ᐊᖑᓇᓱᓐᓂᕐᒧᑦ ᐊᑐᐊᖅᓯᔾᔪᑎᑕᖃᕆᐊᖃᓐᖏᒻᒪᕆᑦᑐᖅ. 
ᑕᐃᒪᐃᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᐳᑦ: 
 
 ᐊᐅᓚᔾᔭᒍᑎᒃᓴᖅ 5.1b: ᐃᖅᑲᓇᐃᔭᖃᑎᖃᕐᓗᑎᒃ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᒃ, ᐊᕕᑦᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᐃᓐᓇᐃᑦ 
ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓂᒃ ᓇᓗᓇᐃᖅᑐᐃᖃᑎᒋᓗᒋᑦ ᐱᓇᓱᐊᑦᓯᐊᕆᐊᖃᕐᓂᕐᒧᑦ 
ᐊᐅᓚᑕᐅᔾᔪᑎᓂᒃ ᑐᑦᑐᖃᑦᑕᕐᓂᐅᔪᒧᑦ, ᑎᒍᓯᕙᓪᓕᐊᓗᑎᒃ ᐃᓄᐃᑦ ᐊᖑᓇᓲᖏᓐᓂᒃ.  

 ᐊᐅᓚᔾᔭᒍᑎᒃᓴᖅ 5.1c: ᐃᖅᑲᓇᐃᔭᖃᑎᖃᕐᓗᑎᒃ ᑲᑐᔾᔨᖃᑎᒌᓐᓂᒃᑯᑦ ᐊᒻᒪᓗ ᐃᓐᓇᐃᑦ 
ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓂᒃ ᐋᖅᑭᑦᓱᐃᓗᑎᒃ ᐱᓕᕆᐊᒃᓴᓂᒃ ᑐᕌᖓᔪᓂᒃ ᐃᓕᓐᓂᐊᑎᑦᓯᓂᕐᒥᒃ 
ᐃᓅᓱᑦᑐᓂᒃ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᓂᒃ ᐊᒻᒪᓗ ᑲᒪᒋᔭᕆᐊᓕᓐᓂᒃ, ᐊᒻᒪᓗ ᐊᖑᓇᓱᓯᕐᓂᒃ. 
 

 ᐊᐅᓚᔾᔭᒍᑎᒃᓴᖅ 5.1d: ᐱᔭᕆᐊᖃᕌᖓᑦ, ᑲᑎᕆᓂᕐᓄᑦ ᐊᐅᓚᑦᓯᔾᔪᑎᒃᓴᓂᒃ 
ᐸᕐᓇᐅᓯᐅᖃᑦᑕᕐᓗᑎᒃ ᐋᖅᑭᑦᓯᒪᔾᔪᑕᐅᔪᓐᓇᕋᔭᖅᑐᓂᒃ ᐆᒪᔪᕋᓱᐊᖃᑦᑕᓂᕐᒧᑦ. 
 

 ᐊᐅᓚᔾᔭᒍᑎᒃᓴᖅ 5.1e: ᐃᖅᑲᓇᐃᔭᖃᑎᖃᕐᓗᑎᒃ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐊᐅᓚᑦᓯᖃᑕᐅᔪᓂᒃ ᑲᑐᔾᔨᖃᑎᒋᔭᐅᓂᒃᑯᑦ ᐃᑲᔪᕈᑎᒃᓴᓂᒃ 
ᐊᖑᓇᓱᑦᑕᐅᖃᑦᑕᖅᑐᓂᒃ ᐊᐅᓚᑦᓯᔾᔪᑎᒃᓴᓂᒃ ᑖᒃᑯᓇᓐᖔᖅᓯᒪᔪᓂᒃ ᑐᓐᖓᕕᒋᔭᐅᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᐃᓄᐃᑦ ᐊᐅᓚᑦᓯᔾᔪᓯᖏᓐᓂᒃ ᓂᕐᔪᑎᓂᒃ ᐊᐅᓚᑦᓯᓂᕐᒧᑦ 
ᑖᒃᑯᓇᓃᑦᑐᓂ ᓄᓇᑖᕐᓂᕐᒧᑦ ᐊᖏᕈᑎᓂ. 

 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᐊᑐᖅᑕᐅᖏᓐᓇᕐᓂᖓ ᑐᑦᑐ ᑕᑯᓐᓇᕐᓗᒍ ᓄᓇᒦᓐᖔᕐᓂᖓ 
ᐱᕈᒃᑲᓐᓂᕈᓐᓇᖅᑐᓂᒃ ᐱᖕᒪᕆᐅᕗᖅ ᐃᓗᓯᖏᓐᓄᑦ, ᐃᓅᓯᖏᓐᓄᑦ, ᐃᓕᖅᑯᓯᖏᓐᓄᑦ ᐊᒻᒪᓗ 
ᒪᑭᒪᔾᔪᑎᓄᑦ ᖃᓄᐃᓐᖏᑦᓯᐊᑲᓐᓂᕈᑎᒃᓴᐅᓪᓗᓂ ᐃᓄᖕᓄᑦ ᐊᒻᒪᓗ ᐊᓯᖏᓐᓄᑦ ᓄᓇᕗᒻᒥᐅᓄᑦ. 
ᑕᐃᒪᐃᑎᓪᓗᒍ, ᓄᓇᕗᑦ ᒐᕙᒪᖓ ᐃᒪᐃᓕᐅᕐᓂᐊᖅᑐᖅ: 
 
 ᐊᐅᓚᔾᔭᒍᑎᒃᓴᖅ 5.1f: ᐊᑐᓕᖅᑎᑕᐅᓗᑎᒃ ᐱᓕᕆᐊᒃᓴᑦ ᐋᖅᑭᑦᑕᐅᓯᒪᔪᑦ ᐅᔾᔨᕈᓲᑎᒃᓴᑦ 

ᐊᔾᔨᒌᓐᖏᑦᑐᓂᒃ ᐱᖕᒪᕆᐅᔪᓂᒃ ᐊᑑᑎᖃᕐᓂᖏᓐᓂᒃ ᑐᑦᑐᑦ ᐊᒻᒪᓗ ᐱᕚᓪᓕᕈᑎᒃᓴᓂᒃ 
ᐅᑎᖅᑕᐃᓐᓇᖁᓪᓗᒋᑦ ᐊᑐᖅᑕᐅᖃᑦᑕᕐᓗᑎᒃ ᑖᒃᑯᐊ ᐃᑲᔫᑎᖃᖅᐸᑦᑐᑦ. 
 

 ᐊᐅᓚᔾᔭᒍᑎᒃᓴᖅ 5.1g: ᑐᑭᒧᐊᒍᑎᒃᓴᓕᐅᕐᓗᓂ ᐊᒻᒪᓗ ᐊᑐᓕᖅᑎᓪᓗᒋᑦ ᐱᕚᓪᓕᕈᑎᒃᓴᑦ 
ᓄᓇᓕᓐᓂ ᓂᐅᕈᑕᐅᖃᑦᑕᕐᓂᖏᓐᓄᑦ ᑐᑦᑐᑦ ᐊᒻᒪᓗ ᐊᓯᖏᑦ ᐃᓄᒃᓯᐅᑏᑦ ᓂᖀᑦ ᓄᓇᕗᒻᒥ. 
 

 ᐊᐅᓚᔾᔭᒍᑎᒃᓴᖅ 5.1h: ᖃᐅᔨᓴᕐᓗᒋᑦ ᐊᒻᒪᓗ ᐃᓛᓐᓂᓚᐅᓱᖓᖅ ᐅᓂᒃᑳᓕᐅᖃᑦᑕᕐᓗᓂ 
ᐋᓐᓂᐊᓂᖃᓕᕋᐃᑉᐸᑕ ᑲᑎᕆᓃᑦ ᓴᐳᔾᔭᐅᓯᒪᔾᔪᑎᒃᓴᓂᒃ ᐃᓄᓕᒫᓄᑦ ᖃᓂᒪᓇᕐᒧᑦ ᐊᒻᒪᓗ 
ᐃᓄᓕᒫᑦ ᖁᓚᓐᖏᑦᓯᐊᕐᓗᑎᒃ ᑐᑦᑐᑦ ᐊᑦᑕᓇᓐᖏᓐᓂᖏᓐᓂᒃ ᐊᒻᒪᓗ ᓂᕿᖃᖃᑦᑕᖁᓪᓗᒋᑦ. 

 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᐃᑲᔪᖅᓯᒪᓂᖏᑦ, ᐊᑑᑎᖃᕐᓂᖅᐸᐅᔪᖅ ᑐᑦᑐᑦ ᑖᒃᑯᑎᒎᓇ 
ᑎᑭᐅᑎᓯᒪᔪᓐᓴᕐᓂᖏᓐᓄᑦ ᐱᔭᕆᐊᓕᖏᓐᓂᒃ ᐃᓄᐃᑦ ᓇᓗᓇᐃᖅᑕᐅᓯᒪᓂᖏᓐᓃᑦᑐᑦ ᒪᓕᓪᓗᒋᑦ 
ᓄᓇᑖᕐᓂᕐᒧᑦ ᐊᖏᕈᑎᓂ. ᑎᑭᐅᑎᓯᒪᔪᓐᓇᖁᓪᓗᒋᑦ ᐊᑐᖅᑕᐅᖃᑦᑕᕆᐊᖃᕐᓂᖏᓐᓄᑦ 
ᑭᒡᓕᖃᖅᑎᑕᐅᒋᐊᖃᓐᖏᑦᑐᖅ ᐊᓯᖏᓐᓄᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᑐᑦᑐ ᓇᔪᒐᕆᔭᖏᓐᓄᓪᓗ 
ᐱᔾᔪᑎᖃᕐᓗᑎᒃ. ᑕᐃᒪᐃᒻᒪᑦ, ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᑐᑦ: 

 
 ᐊᐅᓚᔾᔭᒍᑎᒃᓴᖅ 5.1i: ᐊᖏᖃᑎᖃᖅᓯᒪᓗᑎᒃ ᐊᓯᖏᓐᓂᒃ ᒐᕙᒪᓂᒃ, ᐊᐅᓚᑦᓯᔨᐅᖃᑎᒌᑦᑐᑦ 

ᑲᑎᒪᔩᑦ, ᐊᒻᒪᓗ ᓄᓇᓖᑦ, ᐋᖅᑭᑦᓱᐃᓗᑎᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐊᑐᖅᑕᐅᓂᖏᓐᓄᑦ ᑐᑦᑐᑦ 
ᓄᓇᓄᒻᒥ ᐋᖅᑭᓱᖅᑕᐅᕙᓪᓕᐊᓂᖏᑎᒍᑦ ᐊᕙᖕᒧᓕᖓᔪᑦ ᓂᕐᔪᑎᓂᒃ-ᐊᑐᖃᑦᑕᕐᓂᕐᒧᑦ ᐊᑐᐊᒐᑦ, 
ᑲᑎᕆᓂᕐᓅᖓᔪᑦ ᐊᐅᓚᑦᓯᔾᔪᑎᓄᑦ ᐸᕐᓇᐅᑎᑦ ᐅᕝᕙᓘᓐᓃᑦ ᐃᓚᒋᓗᓂᐅᒃ ᐊᕕᑦᑐᖅᓯᒪᓂᐅᔪᓂ 
ᐊᒻᒪᓗ ᓄᓇᓕᑦᑎᒍᑦ ᐃᓅᓯᕐᒧᑦ-ᒪᑭᒪᔾᔪᑎᒃᓴᓄᑦ ᐸᕐᓇᐅᑎᑦ. 

 
 ᐊᐅᓚᔾᔭᒍᑎᒃᓴᖅ 5.1j: ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ ᐃᓕᓗᒋᑦ ᖃᐅᔨᓴᕐᓂᕐᒧᑦ ᐊᒻᒪᓗ 

ᖃᐅᔨᒪᓇᓱᐊᕐᓂᕐᒧᑦ ᐊᐅᓚᑕᐅᔪᑦ ᐃᑲᔪᖅᓯᒪᓂᐊᖅᑐᑦ ᐊᑐᖅᑕᐅᖏᓐᓇᕐᓂᖏᓐᓄᑦ ᑐᑦᑐᑦ ᐃᓄᖕᓄᑦ 
ᐱᔾᔪᑎᖃᖃᑦᑕᕐᓂᖏᓐᓄᑦ ᐱᔭᕆᐊᓕᒻᒥᓂᒃ ᐃᓅᓇᓱᐊᕈᑎᒃᓴᒧᑦ. 

 ᐊᐅᓚᔾᔭᒍᑎᒃᓴᖅ 5.1k: ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐅᑎᑎᒍᑦ ᐊᒻᒪᓗ ᐊᕙᑎᐅᑉ ᐊᒃᑐᖅᑕᐅᓂᖓᓂ 
ᖃᐅᔨᓴᕐᓂᕐᒧᑦ ᐊᐅᓚᑕᐅᔪᑦ ᐃᑲᔪᖅᓯᒪᕗᑦ ᐋᖅᑭᐅᒪᔾᔪᑎᓄᑦ ᖃᓄᐃᓐᖏᑦᓯᐊᕐᓂᖏᓐᓄᑦ ᑲᑎᕆᓃᑦ 
ᐊᑐᖅᑕᐅᖏᓐᓇᖁᓪᓗᒋᑦ ᐊᖑᓇᓱᕐᓂᕐᒥᒃ ᓂᕿᑦᓴᓂᒃ ᐊᒻᒪᓗ ᓴᐳᔾᔨᓯᒪᓂᕐᒧᑦ ᐃᓄᐃᑦ 
ᐊᖑᓇᓱᕝᕕᒋᖃᑦᑕᖅᑕᑐᖃᖏᓐᓂᒃ ᒪᖃᐃᕝᕕᒌᓐᓇᓲᖏᓐᓂᒃ. 
 

 ᐊᐅᓚᔾᔭᒍᑎᒃᓴᖅ 5.1l: ᖃᐅᔨᒪᒋᐊᖅᓯᒪᓗᒋᑦ ᐃᓅᓯᕐᒧᑦ-ᒪᑭᒪᔾᔪᑎᓄᑦ ᐱᓕᕆᐊᒃᓴᐃᑦ ᐊᒃᑐᐊᓂᓖᑦ 
ᐊᑐᖅᑕᐅᖃᑦᑕᕐᓂᖏᓐᓄᑦ ᑐᑦᑐᑦ ᐃᑲᔪᖅᓯᒪᓗᑎᒃ ᐊᑐᖅᑕᐅᓂᖅᓴᐅᓗᑎᒃ ᐱᔭᕆᐊᓕᖏᓐᓂᒃ 
ᓂᕿᑦᓴᓂᒃ ᑕᒪᒃᑯᓄᖓ ᐊᑐᖅᑕᐅᓐᖏᓂᖅᓴᐅᓗᑎᒃ ᓲᕐᓗ ᑮᓇᐅᔭᓕᐅᒃᑲᓐᓂᕋᓱᐊᕐᓂᕐᒧᑦ 
ᐊᖑᓇᓱᓐᓂᖅ. 
 

5.2 ᐱᓇᓱᐊᒐᑦᓴᖅ: ᐃᑯᓪᓚᕈᑕᐅᓗᓂ ᐊᒃᑐᖅᑕᐅᓂᖏᓐᓂᒃ ᐃᓄᐃᑦ ᐱᔭᐅᔪᓐᓇᖅᑐᑦ ᑐᑦᑐᑦ 
ᐃᓅᓴᓪᓕᒋᐊᖅᑕᐅᑉᐸᑕ. 
 
ᐊᑐᐊᒐᐃᑦ ᓇᓗᓇᐃᖅᑕᐅᔾᔪᑎᖏᑦ: ᑐᑐᖃᓗᐊᕈᓐᓃᕋᐃᒻᒪᑦ, ᐊᒃᑐᖅᑕᐅᓂᖏᑦ ᐃᓄᐃᑦ 
ᑲᒪᒋᔭᐅᒋᐊᖃᑦᑕᕆᐊᖃᖅᐳᖅ. ᑕᐃᒪᐃᒻᒪᑦ, ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᐳᑦ: 

 
 ᐊᐅᓚᔾᔭᒍᑎᒃᓴᖅ 5.2a: ᐃᖅᑲᓇᐃᔭᖃᑎᖃᕐᓗᑎᒃ ᓄᓇᓕᓐᓂ ᐃᑯᓪᓚᐅᒥᒍᑎᒃᓴᓂᒃ ᐃᓅᓯᒧᑦ- 

ᒪᑭᒪᔾᔪᑎᒃᓴᓄᑦ ᐊᑦᑐᖅᑕᐅᓂᐅᔪᓂᒃ ᐊᒻᒪᓗ ᐊᔪᕐᓇᓐᖏᒑᖓᑦ ᖃᐅᔨᓇᓱᐊᕐᓂᖅ ᐃᑲᔫᑎᒃᓴᓂᒃ 
ᓂᕿᑦᓴᖃᐃᓐᓇᕈᑎᒃᓴᓂᒃ ᑐᑦᑐᓂᒃ ᐅᕝᕙᓘᓐᓃᑦ ᐊᑐᕐᓂᕐᒧᑦ ᐊᓯᖏᓐᓂᒃ ᐃᑲᔪᕐᓂᖃᖃᑦᑕᖅᑐᓂᒃ 
ᐃᓄᒃᓯᐅᑎᓂᒃ ᓂᕿᓂᒃ. 
 

 ᐊᐅᓚᔾᔭᒍᑎᒃᓴᖅ 5.2b: ᒪᑭᒪᔾᔪᑎᒃᓴᑎᒍᑦ ᐊᑐᖅᑕᐅᖃᑦᑕᕈᓐᓇᑐᖅᑎᒍᑦ, ᐊᑦᓱᕉᑎᒋᒋᐊᒃᑲᓂᕐᓗᒍ 
ᓂᕆᔭᑦᓴᐅᖏᑦᑐᑦ (ᓲᕐᓗ ᐳᓚᕋᖅᑐᓕᕆᓂᖅ) ᐊᒻᒪᓗ ᐊᑦᓯᑦᑐᒦᑦᑐᑦ-ᓂᕆᔭᑦᓴᐅᖏᑦᑐᑦ (ᓲᕐᓗ, 
ᓅᑎᑦᓯᓯᒪᖃᑦᑕᕐᓂᖅ, ᓴᓇᐅᒐᓕᐅᖃᑦᑕᕐᓂᖅ) ᐊᐅᓚᓂᐅᔪᑦ ᖁᑦᓯᑦᑐᒻᒪᕆᐅᔪᒥᒃ ᒪᑭᒪᔾᔪᑎᒃᓴᓄᑦ 
ᐅᑎᕐᕕᐅᔪᓐᓇᖃᑦᑕᕐᓂᖏᑦ ᐊᑕᐅᓯᕐᒧᑦ ᑐᑦᑐᒧᑦ ᐊᓯᖃᕐᒥᑎᓪᓗᒍ ᐊᑐᖅᑕᐅᓂᕆᔪᓐᓇᖅᑕᖏᑦ ᑐᑦᑐᑦ. 

 
ᑲᒪᒋᔭᒃᓴᐅᓂᐊᓕᖅᑐᑦ 
 
ᐊᑐᓕᖅᑎᑕᐅᕙᓪᓕᐊᓂᖓ ᑐᑭᒧᐊᒍᑎᒃᓴᖅ  
 
ᑖᓐᓇ ᑐᑭᒧᐊᒍᑎᒃᓴᖅ ᓇᓗᓇᐃᖅᑐᐃᓯᒪᔪᖅ ᑲᒪᒋᔭᕆᐊᓕᑦᑎᓐᓂᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓄᑦ 
ᓄᓇᕗᒻᒥ ᑭᓯᐊᓂ ᓇᓗᓇᐃᖅᑐᐃᓯᒪᓐᖏᑦᑐᖅ ᖃᓄᖅ ᐅᕝᕙᓘᓐᓃᑦ ᖃᖓ ᐊᑐᓂᑦ ᐊᐅᓚᑕᐅᓂᐊᖅᑐᑦ 
ᑲᒪᒋᔭᐅᓂᐊᕐᒪᖔᑕ. ᑖᒃᑯᐊ ᓇᓗᓇᐃᖅᑐᖅᓯᒪᔪᑦ ᑖᒃᑯᓄᓐᖔᖃᑦᑕᐅᓂᐊᖅᑐᑦ ᐊᑐᓕᖅᑎᑦᓯᕙᓪᓕᐊᒍᑎᓄᑦ 
ᐸᕐᓇᐅᓯᐊᖑᓂᐊᖅᑐᓂ ᑖᒃᑯᓇᓃᖃᑕᐅᓗᑎᒃ ᑐᑭᒧᐊᒍᑎᒃᓴᓂ. ᐃᑲᔫᑎᒃᓴᖅᑕᖃᑦᓯᐊᓐᖏᓗᐊᕐᓂᖓᓄᑦ 
ᐊᒻᒪᓗ ᐊᓯᖏᓐᓂᒃ ᐃᓱᒪᑦᓴᖅᓯᐅᕈᑎᒃᓴᓂᒃ, ᐃᑲᔫᑎᒃᓴᖅᑕᖃᓐᖏᑦᑐᖅ ᐃᓱᒪᒃᓴᖅᓯᐅᕈᑎᒃᓴᓂᒃ ᑕᒪᐃᓐᓄᑦ 
ᑲᒪᒋᔭᑦᓴᓄᑦ ᐋᖅᑭᑦᑕᐅᓯᒪᔪᓄᑦ ᑐᑭᒧᐊᒍᑎᒃᓴᓂ ᑲᒪᒋᔭᐅᖃᓯᐅᑎᓂᐊᖅᑐᑦ. ᑭᓯᐊᓂᓕ, 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎᓂ ᓇᓗᓇᐃᖅᓯᓯᒪᓂᐊᖅᑐᖅ ᐋᖅᑭᑦᑕᐅᓯᒪᔪᓂᒃ ᑲᒪᒍᑎᒃᓴᓂᒃ 
ᑲᒪᒋᔭᐅᓂᐊᖅᑐᓄᑦ ᑲᒪᒋᔭᐅᕙᓪᓕᐊᓗᑎᒃ ᐱᔭᕆᐊᖃᕐᓂᖏᑎᒍᑦ ᐊᑐᖅᑕᐅᒋᐊᓕᓐᓂ ᐱᒋᐊᕐᕕᖃᕐᓗᑎᒃ 
ᖁᑦᓯᓂᖅᐹᓂ ᓯᕗᓪᓕᖅᐸᐅᔾᔭᐅᔭᕆᐊᓕᓐᓂᒃ. ᐃᓚᖏᑦ ᑖᒃᑯᐊ ᓯᕗᓪᓕᖅᐸᐅᔾᔭᐅᔭᕆᐊᓖᑦ ᐱᔭᕆᐊᑭᑦᑐᒃᑯᑦ 
ᓇᓗᓇᐃᖅᑐᖅᑕᐅᔪᓐᓇᖅᑐᑦ ᒫᓐᓇ ᐊᓯᖏᑦ ᓇᓗᓇᐃᖅᑐᖅᑕᐅᓂᐊᖅᑎᓪᓗᒋᑦ ᓯᕗᓂᑦᓴᑎᓐᓂ ᐃᓄᖕᓂᒃ 
ᑐᓴᕆᐊᕐᕕᖃᖃᑦᑕᓂᒃᑯᑦ ᑐᑭᒧᐊᒍᑎᒃᓴᓅᖓᔪᓂᒃ. ᐅᓄᖅᑐᑦ ᑲᒪᒋᔭᐅᓂᐊᖅᑐᑦ ᑖᒃᑯᓇᓃᑦᑐᑦ ᑐᑭᒧᐊᒍᑎᒃᓴᓂ 
ᐃᓚᒋᔭᐅᔭᕆᐊᖃᕈᑕᐅᓂᐊᕐᒥᔪᑦ ᑲᑐᔾᔨᖃᑎᒌᓂᒃ ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ. ᑕᐃᒪᐃᒻᒪᑦ 
ᐃᖅᑲᓇᐃᔭᖃᑎᒋᑦᓯᐊᕆᐊᖃᕐᓂᐊᖅᑕᕗᑦ ᑲᑐᔾᔨᖃᑎᒋᔭᕗᑦ ᐋᖅᑭᑦᓱᐃᑎᓪᓗᑕ ᓯᕗᓪᓕᖅᐸᐅᔾᔭᐅᔭᕆᐊᓕᓐᓂᒃ. 

ᐅᔭᕋᑦᓯᐅᓂᕐᒧᑦ, ᐅᔭᕋᓐᓂᐊᓂᕐᒧᑦ ᐊᒻᒪᓗ ᐊᓯᖏᓐᓄᑦ ᐱᕙᓪᓕᐊᑎᑦᓯᒍᑕᐅᔪᓄᑦ ᐊᐅᓚᑕᐅᔪᑦ ᐊᑦᓯᑦᑐᒦᑦᑐᑦ 
ᐊᐅᓚᓂᕆᔭᖏᓐᓂᒃ, ᒫᓐᓇᐅᓂᖓᓂ ᓈᖕᒪᓂᖅᐹᖑᔪᑦᓴᐅᕗᖅ ᑲᒪᒋᐊᕆᐊᒃᓴᖅ ᐃᓚᖏᓐᓂᒃ 
ᑲᒪᒋᔭᐅᒋᐊᓕᓐᓂᒃ ᓲᕐᓗ ᓇᓗᓇᐃᖅᑐᐃᓂᖅ ᑲᒪᒋᔭᐅᑦᓯᐊᕆᐊᓕᓐᓂᒃ ᓱᕐᕋᑦᑕᐅᑦᓴᐅᑎᒋᔪᓐᓇᖅᑐᓂ 
ᓇᔪᒐᕆᔭᐅᒐᔪᑉᐸᑦᑐᓂᒃ, ᐋᖅᑭᒋᐊᕆᓂᖅ ᑐᑦᑐᑦ ᓴᐳᔾᔭᐅᓯᒪᔾᔪᑎᒃᓴᖏᓐᓂᒃ ᐊᑐᖅᑕᐅᖃᑦᑕᓂᐊᖅᑐᓂᒃ ᐊᒻᒪᓗ 
ᐅᓄᖅᓯᒋᐊᕐᓗᒋᑦ ᖃᐅᔨᓴᕐᓂᐅᖃᑦᑕᖅᑐᑦ ᐊᒻᒪᓗ ᖃᐅᔨᒪᓇᓱᐊᕐᓂᐅᖃᑦᑕᖅᑐᑦ. ᑲᒪᒋᒍᑦᑎᒍ 
ᓇᖕᒪᑦᓯᐊᖅᑐᒦᒍᑎᒋᔪᓐᓇᓂᐊᖅᑕᕗᑦ ᑐᓴᐅᒪᒍᑎᒃᓴᑦ ᓯᕗᓂᑦᑎᓐᓂ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᓂᕐᒥᒃ, ᐊᕙᑎᒥᒃ 
ᖃᐅᔨᓴᕐᓂᕐᒧᑦ ᐊᐅᓚᓂᐅᓂᐊᖅᑐᓂᒃ ᐊᒻᒪᓗ ᐊᑐᒃᑲᓐᓂᖃᑦᑕᕋᑦᓴᓕᐅᕐᓂᖅ ᓄᓇᕗᒻ. ᐊᓯᖏᑦ 
ᓯᕗᓪᓕᖅᐸᐅᔾᔭᐅᔭᕆᐊᖃᑐᐃᓐᓇᕆᐊᓖᑦ ᐃᓚᒋᔭᐅᓪᓗᑎᒃ ᐋᖅᑭᑦᓱᐃᓂᖅ ᑲᑦᑐᑎᓯᒪᒍᑎᑦᑎᓐᓂᒃ ᒐᕙᒪᓄᑦ 
ᖃᓂᒋᔭᑦᑎᓃᑦᑐᓄᑦ ᐊᐅᓚᑦᓯᔪᓐᓇᕐᕕᓖᑦ ᑭᒡᓕᓕᐊᖑᓯᒪᔪᒃᑯᑦ ᓯᕗᓪᓕᖅᐸᐅᓗᓂ ᑲᒪᒍᑕᐅᔪᓂ ᐊᐅᓚᑦᓯᓂᕐᒧᑦ 
ᑖᒃᑯᓂᖓᑦᓴᐃᓐᓇᖅ ᐱᓇᓱᐊᖃᑦᑕᖅᑐᓄᑦ ᑲᑎᕆᓂᕐᓂᒃ ᐊᒻᒪᓗ ᐋᖅᑭᑦᓱᐃᓂᖅ ᑲᑎᕆᓂᕐᓄᑦ 
ᐊᐅᓚᑦᓯᔾᔪᑎᒃᓴᓄᑦ ᐸᕐᓇᐅᑎᓂᒃ. ᓯᕗᓪᓕᐸᐅᔾᔭᐅᔭᕆᐊᓕᓐᓃᖃᑕᐅᔭᕆᐊᖃᕐᓂᐊᑐᑦᓴᐅᒻᒥᔪᑦ 
ᐊᑐᓕᖅᑎᑦᓯᕙᓪᓕᐊᓂᖅ ᑐᑭᒧᐊᒍᑎᒃᓴᓂᒃ ᓇᓗᓇᐃᖅᑕᐅᓯᒪᔪᓂ ᑲᑎᕆᓂᕐᓂ ᓲᕐᓗ ᑕᐃᒃᑯᐊ 
ᑎᑎᕋᖅᑕᐅᖃᑕᐅᓯᒪᔪᑦ ᑖᒃᑯᓇᓂ ᐆᒪᔪᑦ ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᑐᑦ ᐱᖁᔭᓂ, ᑕᐃᒃᑯᐊ ᐃᓱᒪᒋᔭᐅᔪᑦ 
ᐊᓯᔾᔨᐸᓪᓕᐊᔪᒻᒪᕆᐅᒋᐊᖏᑦ ᐅᔾᔨᓇᖅᑐᒻᒪᕆᒻᒥᒃ ᐅᕝᕙᓘᓐᓃᑦ ᑕᐃᒃᑯᐊ ᑐᓴᕈᑎᓕᐊᑦᑎᓐᓄᑦ 
ᓈᖕᒪᓂᖅᐸᐅᓇᓱᒋᔭᐅᔪᑦ. 
 
ᑖᓐᓇ ᑐᑭᒧᐊᒍᑎᒃᓴᖅ ᐱᕙᓪᓕᕆᐊᖃᒻᒪᕆᓐᓂᐊᖅᑐᑦ ᐊᖏᔪᒻᒪᕆᐅᔪᒥᒃ ᐃᓄᖕᓂᒃ ᐊᒻᒪᓗ ᑮᓇᐅᔭᑎᒍᑦ 
ᐃᑲᔫᑎᓂᒃ ᑐᓂᔭᐅᓯᒪᔪᓂᒃ ᑐᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᓄᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ 
ᑲᑐᔾᔨᖃᑎᒋᔭᖏᓐᓂᒃ. ᐊᖏᓂᖅᐹᖑᔪᖅ ᐱᕙᓪᓕᖅᓯᒪᓂᐅᔪᓂ ᐊᑐᖅᑕᐅᖃᑦᑕᕈᓐᓇᓂᐊᖅᑐᓂ 
ᐱᑕᖃᕆᐊᖃᕐᓂᐊᖅᑐᖅ ᖃᐅᔨᒪᓇᓱᐊᕐᓂᕐᒧᑦ ᐊᒻᒪᓗ ᐊᓯᖏᓐᓄᑦ ᖃᐅᔨᓴᕐᓂᐅᔪᓄᑦ. ᑖᒃᑯᓄᖓ 
ᑎᑭᐅᑎᔪᓐᓇᕈᑎᒃᓴᐅᖁᓪᓗᒍ ᐃᑲᔫᑎᒃᓴᖃᕆᐊᖃᕐᓂᕐᒧᑦ, ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᑐᔾᔨᖃᑎᒋᔭᖏᑦ 
ᐃᖅᑲᓇᐃᔭᖃᑎᒌᑦᓯᐊᕆᐊᖃᕐᓂᐊᖅᐳᑦ ᑕᐃᒪᓐᖓᓕᒫᖅ ᐊᐅᓚᓂᓕᒻᒥᒃ ᑲᑐᔾᔨᖃᑎᒌᒍᑕᐅᔪᓂᒃ 
ᐱᓕᕆᐊᒃᓴᓂᒃ ᓴᖅᑭᖅᑐᖃᖁᓪᓗᒍ, ᐅᓄᖅᓯᒍᑕᐅᓗᓂ ᖃᐅᔨᒪᔪᕐᔪᐊᓄᑦ ᐊᒻᒪᓗ ᑲᑎᓪᓗᒋᑦ 
ᑲᑐᔾᔨᖃᑎᒌᒍᑕᐅᔪᑦ ᐊᐅᓚᑦᓯᔪᓐᓇᕐᕕᒋᔭᖏᑦ ᓴᖅᑭᖅᑐᖃᖁᓪᓗᒍ ᐊᑭᑭᓐᓂᖅᐹᒃᑯᑦ ᐊᑐᖅᑕᐅᔪᓐᓇᖅᑐᓂᒃ 
ᐊᒻᒪᓗ ᐊᑑᑎᖃᕈᓐᓇᕐᓂᓕᒫᖓᒍᑦ ᐊᐅᓚᑦᓯᔾᔪᑎᒥᒃ ᐊᐅᓚᑦᓯᓂᕐᒥᒃ ᑐᑦᑐᓂᒃ. ᐊᑐᖅᑕᐅᖃᑦᑕᓂᐊᖅᑐᑦ 
ᕿᒥᕐᕈᓇᑦᑕᐅᖃᑦᑕᕆᐊᖃᕐᓂᐊᖅᑐᖅ ᐱᔭᕆᐊᖃᕐᓂᑐᐃᓐᓇᖓᓅᓐᖏᑦᑐᖅ ᑐᑦᑐᓂᒃ ᑭᓯᐊᓂᓕᑦᑕᐅᖅ 
ᐃᑲᔪᕈᑎᒃᓴᐅᔪᒥᒃ ᓯᕗᓂᑦᓴᑎᓐᓂ ᐱᑕᖃᐃᓐᓇᕈᑎᒃᓴᖓᓄᑦ ᓄᓇᕗᒻᒥ. 
 
ᖃᐅᔨᓴᕐᓂᖅ ᑲᔪᓯᑎᓯᒪᔭᑦᑎᓐᓂᒃ 
 
ᑲᔪᓯᕙᓪᓕᐊᑎᓪᓗᑕ ᐊᑐᓕᖅᑎᑦᓯᕙᓪᓕᐊᓂᕐᒥᒃ ᑐᑭᒧᐊᒍᑎᒃᓴᒥᒃ, ᖃᐅᔨᓴᖅᑕᐅᓂᖃᖃᑦᑕᕆᐊᖃᕐᓂᐊᖅᑐᖅ 
ᐱᕙᓪᓕᐊᓂᕆᔭᕗᑦ. ᑲᔪᓯᕙᓪᓕᐊᓂᕗᑦ ᖃᐅᔨᓴᖅᑕᐅᖃᑦᑕᓂᐊᖅᑐᖅ ᐱᖓᓲᓕᖅᑲᖓᔪᖅᑎᒍᑦ. ᓯᕗᓪᓕᖅ, 
ᖃᑦᓯᐅᓂᖏᑎᒍᑦ ᑲᒪᒋᓂᐊᖅᑕᕗᑦ ᐊᐅᓚᑕᐅᓂᐊᖅᑐᑦ ᐊᒻᒪᓗ ᐱᐊᓂᒃᑐᑦ. ᐊᐃᑉᐸᖓ, ᐃᓄᖕᓂᒃ 
ᐃᑉᐱᒋᔭᐅᓂᖓ ᖃᓄᑎᒋ ᑐᑦᑐᓕᕆᓂᕐᒧᑦ ᐊᐅᓚᑕᐅᔾᔪᑎᒃᓴᑦ ᐊᑐᕐᓂᖃᖅᑎᒋᒻᒪᖔᑕ; ᓲᕐᓗ ᐊᔾᔨᐅᑎᓪᓗᒍ, 
ᐱᕚᓪᓕᖅᓯᒪᓂᖃᕐᒪᖔᖅ ᑐᓴᐅᒪᖃᑦᑕᐅᑎᓂᖅ, ᑲᑐᔾᔨᖃᑎᒌᓐᓂᖅᓴᐅᓕᕐᒪᖔᑕ, ᐱᕚᓪᓕᖅᓯᒪᒻᒪᖔᖅ 
ᖃᐅᔨᒪᓂᖅ ᐊᒻᒪᓗ ᐊᑑᑎᖃᕐᓂᖅᓴᐅᒻᒪᖔᑕ ᐃᓱᒪᓕᐅᕈᑕᐅᖃᑦᑕᖅᑐᑦ. ᐊᓱᐃᓛᒃ ᑭᖑᓪᓕᖅᐹᒥ, 
ᖃᐅᔨᓴᒻᒪᕆᓐᓂᕗᑦ ᑲᔪᓯᑎᓯᒪᔭᑦᑎᓐᓂᒃ ᐊᓯᔾᔨᖅᓯᒪᓂᖏᓐᓂᒃ ᖃᓄᐃᓐᓂᖏᑎᒍᑦ ᓄᓇᕗᒻᒥ ᑲᑎᕆᓃᑦ. 
 
ᑕᓪᓕᒪᑦ ᐅᑭᐅᖅ ᓈᒐᐃᑉᐸᑕ ᓈᖕᒪᒐᔭᓐᖑᐊᖅᑐᖅ, ᓄᓇᕗᑦ ᒐᕙᒪᖓ ᕿᒥᕐᕈᓇᖃᑦᑕᓂᐊᖅᑐᖅ ᐊᒻᒪᓗ 
ᖃᐅᔨᓴᖃᑦᑕᕐᓗᓂ ᐱᕙᓪᓕᐊᑎᑕᐅᓂᖓᓂᒃ ᐊᑐᓕᖅᑎᑕᐅᕙᓪᓕᐊᓂᖓᑕ ᑐᑭᒧᐊᒍᑎᒃᓴᖅ. ᑖᓐᓇ 
ᕿᒥᕐᕈᓇᓐᓂᖅ ᐃᓄᖕᓄᑦ ᓴᖅᑭᖅᑕᐅᓂᐊᖅᑐᖅ ᐊᒻᒪᓗ ᓴᖅᑭᖅᑕᐅᓗᓂ ᐃᓚᒋᓗᓂᐅᒃ ᓄᓇᕗᑦ ᒐᕙᒪᒃᑯᖏᑕ 
ᒪᓕᒋᐊᓕᓐᓄᑦ ᐅᓂᒃᑳᓕᐊᖏᓐᓂ ᓂᕐᔪᑏᑦ ᐊᐅᓚᑕᐅᔾᔪᑎᖏᓐᓂ ᐊᑐᖅᑕᐅᖃᑦᑕᕆᐊᓕᒻᒥ ᑕᒃᑯᑎᒎᓇ 
ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᑎᒍᑦ. ᑲᔪᓯᑎᑦᓯᕙᓪᓕᐊᓂᑦᑎᓐᓂᑐᐃᓐᓇᐅᖏᑦᑐᖅ ᖃᐅᔨᒪᓇᓱᐊᕐᓂᐊᖅᑐᒍᑦ 
ᑖᒃᑯᓂᖓ ᑲᒪᒋᔭᑦᑎᓐᓂᒃ ᐊᐅᓚᑕᑦᑎᒍᑦ ᑲᒪᒋᔭᕆᐊᓕᓐᓂᒃ ᑖᒃᑯᑎᒎᓇ ᑐᑭᒧᐊᒍᑎᒃᓴᑎᒍᑦ ᑭᓯᐊᓂᓕᑦᑕᐅᖅ 

ᐊᑑᑎᖃᕐᓂᖏᓐᓂᒃ ᑕᐃᒃᑯᐊ ᑲᒪᒋᔭᕆᐊᓖᑦ ᐊᐅᓚᑕᐅᔪᑦ ᐋᖅᑭᐅᒪᑦᓯᒍᑎᒃᓴᑦ ᖃᓄᐃᓐᖏᑦᓯᐊᖅᑐᓂᒃ 
ᑲᑎᕆᓂᕐᓂᒃ ᓴᖅᑭᐅᒪᖃᑕᐅᔪᓂᒃ ᐃᓅᓯᕐᒧᑦ-ᒪᑭᒪᔾᔪᑎᒃᓴᓄᑦ ᐱᕚᓪᓕᕈᑎᒃᓴᓄᑦ. 
 
ᐊᓐᖑᑎᑎᑦᓯᒋᐊᖃᑦᑕᕐᓂᖅ ᑐᑭᒧᐊᒍᑎᒃᓴᓂᒃ  
 
ᑐᑭᒧᐊᒍᑎᒃᓴᖅ ᓇᓗᓇᐃᖅᑕᐅᓯᒪᓐᖏᑦᑐᖅ ᖃᓄᑎᒋ ᐊᑐᖅᑕᐅᓂᐊᕐᓂᖓᓂᒃ ᑭᓯᐊᓂᓕ ᓂᕆᐅᒋᔭᐅᔪᖅ 
ᐊᓯᔾᔨᖃᑦᑕᕐᓂᐊᕆᐊᖓ ᖃᖓᐅᓕᕋᐃᑉᐸᑦ ᑲᒪᒋᔭᕆᐊᓖᑦ ᐊᐅᓚᓂᐅᔪᑦ ᑲᒪᒋᔭᐅᓕᕋᐃᑉᐸᑕ, ᓄᑖᑦ 
ᓯᕗᓪᓕᖅᐸᐅᔾᔭᐅᔭᕆᐊᓖᑦ ᓴᖅᑭᖃᑦᑕᕐᓗᑎᒃ ᐊᒻᒪᓗ ᖃᓄᐃᓐᓂᐅᔪᑦ ᐊᓯᔾᔨᖃᑦᑕᕐᓂᖏᑎᒍᑦ. ᑕᐃᒪᐃᒻᒪᑦ, 
ᑕᓪᓕᒪᑦ ᐅᑭᐅᑦ ᓈᒐᐃᑉᐸᑕ ᓈᖕᒪᒐᔭᓐᖑᐊᖅᑐᖅ, ᕿᒥᕐᕈᓇᑦᑕᐅᒋᐊᒃᓂᕐᓗᑎᒃ ᐊᒻᒪᓗ ᖃᐅᔨᓴᖅᑕᐅᓗᑎᒃ, 
ᑐᑭᒧᐊᒍᑎᒃᓴᑦ ᐊᓐᖑᑎᑎᑕᐅᒋᐊᖃᑦᑕᓂᐊᖅᑐᑦ. ᐊᓐᖑᑎᑎᑦᓯᒋᐊᕐᓂᕐᒧᑦ ᐊᐅᓚᓂᐅᔪᖅ ᑲᒪᔾᔪᑕᐅᖃᑦᑕᕐᓗᓂ 
ᐊᓯᔾᔨᕐᓂᖏᑎᒍᑦ ᖃᓄᐃᓐᓂᕆᔭᖏᑦ ᑲᑎᕆᓃᑦ ᐊᒻᒪᓗ ᐊᑯᓂᐅᔪᒧᑦ-ᐃᓕᖓᔪᓂᒃ ᒪᑭᒪᔾᔪᑎᒃᓴᓂᒃ, ᐃᓅᓯᕐᒧᑦ 
ᐊᒻᒪᓗ ᐃᓕᖅᑯᓯᕐᒧᑦ ᐱᔪᒪᔭᖏᑎᒍᑦ ᓄᓇᕗᒻᒥᐅᑦ, ᑲᒪᒋᔭᐅᓂᖏᑦ ᐊᐅᓚᑕᐅᒧᑦ ᑕᒃᑯᑎᒎᓇ 
ᑐᑭᒧᐊᒍᑎᒃᓴᒃᑯᑦ ᐲᖅᑕᐅᓗᑎᒃ, ᐋᖅᑭᒋᐊᖅᑕᐅᓗᑎᒃ ᐃᓚᔭᐅᒋᐊᕐᓗᑎᓪᓘᓐᓃᑦ ᑎᑭᐅᑎᓯᒪᖁᓪᓗᒍ 
ᐊᓯᔾᔨᐸᓪᓕᐅᓂᐅᔪᓄᑦ ᐱᔭᕆᐊᓕᓐᓄᑦ. ᐊᑕᒌᓯᒪᓂᐊᖅᑐᖅ ᐊᐅᓚᓂᖓ ᑐᓴᕆᐊᕐᕕᖃᖃᑦᑕᕐᓂᒃᑯᑦ ᑕᒪᐃᓐᓂᒃ 
ᑲᒪᖃᑦᑕᖅᑐᓂᒃ. 
 
ᐅᖃᐅᓯᑦᓴᑎᑦ 
 
ᐅᖃᐅᓯᑦᓴᑎᑦ ᑖᒃᑯᓄᖓ ᑎᑎᕋᖅᓯᒪᔪᓄᑦ ᑐᑭᒧᐊᒍᑎᒃᓴᓄᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ 
ᐱᔭᐅᔭᕆᐊᓖᑦ ᐊᒻᒪᓗ ᑐᓐᖓᓱᑦᓯᐊᖅᑐᑦ ᖃᖓᓕᒫᖅ. ᑕᑯᓐᓇᖅᑕᒃᑯᑦ ᐅᖃᐅᓯᒃᓴᑎᑦ ᐱᔭᐅᔪᓐᓇᖁᓪᓗᒋᑦ, 
ᐅᖄᓚᒍᓐᓇᓯᐊᖅᑐᑎᑦ, ᑎᑎᕋᕐᓗᑎᓪᓘᓐᓃᑦ ᐅᕝᕙᓗᓐᓃᑦ ᐃᕐᖐᓐᓇᕈᑎᒃᑯᑦ ᑎᑎᕋᕐᓗᑎᒃ ᓄᓇᕗᑦ 
ᒐᕙᒪᖓᓄᑦ ᐅᕗᖓ ᑐᕌᕈᒻᒧᑦ. 
 
 
 
 


